Awdurdod Parc Cenedlaethol Bannau Brycheiniog

Strategaeth Feicio, Hydref 2001


1.
CYFLWYNIAD

1.1
Gweledigaeth y strategaeth hon yw y bydd Parc Cenedlaethol Bannau Brycheiniog yn cael ei adnabod fel lle croesawgar a deniadol y gall ymwelwyr a thrigolion feicio’n ddiogel er dibenion hamdden cymdeithasol, defnyddiol ac achlysurol yng nghanol golygfeydd ysblennydd.

1.2
Os y’u gweithredir yn llawn erbyn 2007, rhagwelir y bydd y camau arfaethedig i ddatblygu beicio ar gyfer hamdden a chludiant yn cynyddu gwariant ymwelwyr, helpu meithrin diwylliant beicio a chyflawni amcanion ehangach cadwraeth a datblygu cynaliadwy a esbonnir yng Nghynllun Rheoli’r Parc Cenedlaethol

1.3
Gall hyrwyddo twristiaeth beicio a beicio hamdden a darparu gwell llwybrau a chyfleusterau beicio helpu newid patrwm gweithgarwch ymwelwyr yn y ffyrdd canlynol:

· cynnydd yn nifer yr ymwelwyr trwy well cyfleusterau twristiaeth sy’n briodol i’r dirwedd naturiol ac sy’n cynyddu apêl y Parc i’r farchnad ymwelwyr;

· cynnydd mewn gwyliau arhosiad byr ac arhosiad hir trwy gynnwys beicio fel gweithgaredd;

· cynyddu gwariant ymwelwyr ar lety, lluniaeth a llogi beiciau;

· denu mwy o feicwyr hamdden (yn enwedig deithiau dydd o’r ardaloedd cyfagos fel cymoedd De Cymru);

· gwell cysylltiadau bws a thrên i’r ardal ac o fewn yr ardal (mae mynediad i feiciau at wasanaethau y tu allan i amseroedd prysur yn cynorthwyo i gynnal gwasanaethau lleol);

· sefydlogi neu ostwng nifer y teithiau ceir i’r Parc ac o fewn y Parc wrth i lwybrau beicio diogel gael eu sefydlu.

1.4
Mae’r strategaeth yn amlinellu’r farchnad a’r isadeiledd presennol ac yn ymchwilio i ffyrdd o ddatblygu’r farchnad feicio i gynyddu nifer y beicwyr hamdden.  Elfen eilaidd y strategaeth yw datblygu beicio fel ffurf o gludiant o fewn yr ardal, yn unol ag amcanion Trafnidiaeth 2010 – Y Cynllun Deng Mlynedd.

1.5
Bydd y strategaeth yn:

· datblygu cynhyrchion twristiaeth beicio ar gyfer pedair rhan allweddol o’r farchnad: beicwyr teulu, beicwyr gwyliau pecyn arhosiad byr, teithwyr beicio a beicwyr mynydd;

· hyrwyddo adfywiad economaidd trwy wella cysylltiadau rhwng gweithgareddau beicio a busnesau lleol mewn nifer o drefi a phentrefi yn agos at y Parc ac ynddo;

· datblygu rhwydwaith cynhwysfawr o lwybrau cenedlaethol, rhanbarthol a lleol a fydd yn cael eu targedu at y pedair rhan allweddol o’r farchnad;

· gwella cyhoeddusrwydd a gwybodaeth gan gynnwys defnydd ehangach o’r rhyngrwyd;

· datblygu cyfleusterau ategol fel mannau parcio beiciau, llogi beiciau ac atgyweirio beiciau/gwasanaethau achub;

· integreiddio beicio a chludiant cyhoeddus yn well trwy brosiectau arloesol fel Bws Beic y Bannau;

· sefydlu trefniadau cynnal a monitro digonol.

2.
MATERION A NODAU


Y Weledigaeth

Caiff Parc Cenedlaethol Bannau Brycheiniog ei ystyried yn lle croesawgar, deniadol y gall trigolion ac ymwelwyr fel ei gilydd feicio’n ddiogel ynddo at ddibenion hamdden o bob math, ynghanol golygfeydd ysblennydd.

Materion a drafodir gan y Strategaeth hon


Patrymau Teithio Presennol

2.1
Gwneir y rhan fwyaf o deithiau i’r parc ac oddi fewn iddo mewn ceir. Mae naw deg a dau y cant o’r dyddiau ymwelwyr yn cynnwys defnyddio cerbyd preifat. Mae gwasanaethau cludiant cyhoeddus yn brin a chyfyngedig hefyd yw’r cyfleusterau ar gyfer cario beiciau. Mae beicio, yn enwedig felly ar ffyrdd, yn cael ei ystyried yn beryglus a thrafferthus yn aml. Er nad ar yr un raddfa ag yn Ardal y Llynnoedd ac Ardal y Copaon – y Peak District – mae’r ddibyniaeth gynyddol ar geir yn creu problemau amgylcheddol gwirioneddol – yn bennaf ar ffurf llygredd awyr a sŵn (ar lefel leol) a gollyngiadau carbon deuocsid ar lefel fyd‑eang. Erbyn hyn, mae ceir yn dechrau llenwi trefi a phentrefi yn y Parc Cenedlaethol – yn enwedig yn y cyrchfannau mwyaf poblogaidd ar yr adegau prysuraf fel y penwythnosau a’r Gwyliau Banc.

2.2
Bydd annog beicio, cerdded a defnyddio cludiant cyhoeddus yn y Parc yn helpu i sefydlogi nifer y teithiau ceir a thros gyfnod hirach bydd yn helpu ysgafnhau problemau tagfeydd traffig, ac yn adfywio’r economi lleol ar yr un pryd. Mae’n bwysig fod y Parc yn cael ei ystyried yn lle y mae beicwyr yn teimlo’n ddiogel a chartrefol ynddo.


Byw’n Iach

2.3
Mae llawer o’r ardaloedd sy’n ffinio â’r Parc Cenedlaethol (megis cymoedd y De) yn dioddef safonau cymharol isel o ran iechyd personol (yn arbennig clefyd y galon, gordewdra, clefyd siwgr, canser ac iechyd meddwl gwael). Gellir dechrau mynd i’r afael â llawer o’r materion hyn trwy wella lefelau ymarfer corfforol.

Materion Economaidd

2.4
Mae twristiaeth erbyn hyn yn ddiwydiant pwysig yn y Parc Cenedlaethol, gan  ddenu tua 3.6 miliwn o ymwelwyr bob blwyddyn. Mae twristiaeth feicio yn cynnal amrywiaeth eang o fusnesau, yn eu plith:

· llety (a chyflenwyr);

· siopau;

· safleoedd gwersylla;

· llogi cychod camlas;

· atyniadau ymwelwyr amrywiol;

· canolfannau gweithgareddau ar gyfer gwahanol gampau a chwaraeon).

2.5
Ond mae gwariant cyfartalog ymwelwyr (heb gynnwys llety) yn isel, prin  £7.00 y dydd (£11.00 y dydd ar gyfer yr ymwelydd dros nos. Daeth Cynllun Gweithredu Strategol Bannau Brycheiniog ar Dwristiaeth
 i’r casgliad fod y Parc Cenedlaethol yn brin iawn o gyrraedd ei botensial fel cyrchfan i ymwelwyr. Mae argyfwng clefyd y Traed a’r Genau yn ystod 2001 hefyd wedi cael effaith ddifrifol iawn ar fusnesau’r cylch.

2.6
Dengys astudiaethau ar draws Ewrop y gall twristiaeth feicio gynnig manteision economaidd  i economïau gwledig. Er enghraifft, bu  Tauernradweg yn Awstria a Veloland Schweiz (Y Swistir) yn hynod lwyddiannus wrth greu diddordeb a chynhyrchu incwm o dwristiaeth feicio. Yn Y Swistir, amcangyfrifir fod buddsoddi 10 miliwn ffranc Y Swistir (tua £4 miliwn) mewn rhwydwaith cynhwysfawr o lwybrau beicio wedi cael ei ad-dalu (trwy’r twf economaidd sydd wedi deillio o dwristiaeth feicio) yn nhair blynedd gyntaf y cynllun.

2.7
Mae’r enghreifftiau hyn yn berthnasol gan eu bod yn cynrychioli llwybrau neu rwydweithiau a ddatblygwyd mewn ardaloedd mynyddig. Caiff y beiciwr ei ddenu gan apêl y golygfeydd godidog, y cysylltiadau â’r cyrchfannau twristaidd a diogelwch, hwylustod a rhwyddineb y llwybrau. Dylid ystyried y ffactorau hyn yn gonglfeini’r strategaeth ar gyfer datblygu llwybrau beicio ym Mannau Brycheiniog.

2.8
Atyniadau twristaidd Bannau Brycheiniog, a’i dirlun trawiadol, fydd pennaf apêl yr ardal i’r ymwelydd o feiciwr. Y dasg felly yw hyrwyddo ‘twristiaeth werdd’ trwy wella cyfleusterau beicio a denu beicwyr heb i hynny gael effaith andwyol ar natur arbennig y Parc trwy gynyddu lefelau traffig cerbydau modur.

2.9
Bydd ymrwymiad llywodraeth ganol i drafnidiaeth anfodurol hefyd yn parhau i symbylu diddordeb mewn beicio hamdden. Mae Cymru eisoes yn dod yn fwyfwy poblogaidd fel cyrchfan ar gyfer twristiaeth feicio; ond mae ardaloedd eraill megis Dwyrain Lloegr, Northumbria a Gorllewin Lloegr hefyd yn buddsoddi’n drwm er mwyn denu beicwyr o wledydd Prydain a thu hwnt. Maent yn gystadleuwyr o bwys ym marchnad twristiaeth feicio.

2.10
O ystyried natur ddeinamig y farchnad yn gyffredinol, mae’n bwysig fod y Parc yn datblygu ei botensial fel cyrchfan i feicwyr. Dylai fod modd dangos i’r farchnad dwristaidd fod Parc Cenedlaethol Bannau Brycheiniog yn lle gwych i ymwelwyr, ac y gellir beicio ar hyd llwybrau diogel a deniadol sy’n cysylltu â rhai o’r prif gyrchfannau lleol a thwristaidd.

Diogelwch


2.11 Un o’r materion sylfaenol a drafodir yn y strategaeth hon yw diogelwch.  Bydd y llwybrau a nodir yn y strategaeth yn cael eu hasesu’n llawn a’u hyrwyddo gyda diogelwch fel y prif faen prawf.  Bydd hyn yn golygu diogelwch nid yn unig i feicwyr ond hefyd i ddefnyddwyr eraill ar y llwybrau fel crwydrwyr, marchogion a phobl anabl.

Cefndir Polisi

2.12
Paratowyd y strategaeth hon er mwyn gweithredu polisïau mewn nifer o ddogfennau polisi lleol a chenedlaethol. Mae’r strategaeth hon felly’n fwy na rhyw ddogfen bolisi arall” – ond yn hytrach yn strategaeth ymarferol a fydd yn cyflawni manteision gwirioneddol ar lawr gwlad.

Polisi Llywodraeth y DU

2.13
Ym mis Gorffennaf 1998, cyflwynodd Papur Gwyn y Llywodraeth A New Deal for Transport: Better for Everyone
 Gynlluniau Trafnidiaeth Lleol (CTLl). Mae’r dogfennau statudol hyn yn mynnu fod Awdurdodau Lleol yn cynyddu lefelau beicio trwy hyrwyddo cysylltiadau ag awdurdodau cyfagos a chynhyrchu strategaethau beicio lleol.

2.14
Ar feicio ei hun, cymeradwyodd y Papur Gwyn amcanion y Strategaeth Feicio Genedlaethol (NCS)
 gan amlygu’r angen am well darpariaeth i feicwyr, yn benodol:

· mewn cyrchfannau;

· mewn cyfnewidfeydd trafnidiaeth;

· cynllun cyffyrdd ffyrdd;

· neilltuo gofod ar ffyrdd.

2.15
Mae’r NCS yn cynnwys cyngor ymarferol ar:

· gynllunio rhwydweithiau llwybrau beicio;

· integreiddio beicio gyda rheoli traffig;

· gwneud beiciau yn fwy diogel;

· lleihau lladrata;

· codi ymwybyddiaeth gyhoeddus am fanteision beicio.

2.16
Cafodd targed yr NCS sef cynyddu bedair gwaith drosodd nifer y teithiau beicio rhwng 1996 a 2012 wedi cael ei ail-asesu a’i ddiffinio yn Trafnidiaeth 2010 – y Cynllun 10 Mlynedd yn treblu nifer y teithiau beicio rhwng 2000 a 2012.

     Polisi Cynulliad Cenedlaethol Cymru

2.17
Mae Cynulliad Cenedlaethol Cymru wrthi ar hyn o bryd yn datblygu strategaeth ar y cyd ar gyfer cerdded a beicio. Mae’r strategaeth yn dynodi nifer o gamau ymarferol y gall y Cynulliad Cenedlaethol ac Awdurdodau Lleol eu cymryd. Mae’r strategaeth yn argymell “agenda waith” sy’n cynnwys:

· pennu targedau ar gyfer cynyddu’r defnydd o feicio;

· cefnogi beicio yn y broses gynllunio;

· cydlynu beicio gyda meysydd polisi eraill (e.e. iechyd);

· pwysleisio rôl diogelwch y ffyrdd;

· gwella hyfywedd ardaloedd gwledig;

· datrys anghydfodau rhwng gwahanol ddefnyddwyr ffyrdd;

· gwella cyfnewidfeydd gyda chludiant cyhoeddus;

· datblygu dyluniadau arfer dda;

· hyrwyddo cerdded a beicio.

Polisi Rhanbarthol

2.18
Mae nifer o grwpiau polisi rhanbarthol sy’n cynnwys Awdurdodau Lleol yn y Parc Cenedlaethol, sy’n cynnwys:

· Mae Partneriaeth Canolbarth Cymru, y mae Cyngor Sir Powys yn aelod allweddol ohono, wedi cyhoeddi Strategaeth Trafnidiaeth Integredig Canolbarth Cymru,  sy’n cynnwys adran ar feicio;

· Mae Fforwm Trafnidiaeth De Ddwyrain Cymru (SEWTF) yn cyhoeddi dogfen a chynllun gweithredu ar ei strategaeth feicio;

· Integreiddio Trafnidiaeth yn Rhanbarth Economaidd Gwent (TIGER): consortiwm cludiant cyhoeddus yn cynnwys y pump Awdurdod Unedol yng Ngwent sy’n ceisio gwella’r cyfnewidfeydd rhwng beicio a chludiant cyhoeddus;

· Mae Trafnidiaeth Gyflym Integredig De Cymru (SWIFT) yn gonsortiwm cludiant cyhoeddus tebyg ar gyfer Awdurdodau Lleol blaenorol De Morgannwg a Morgannwg Ganol;

· Mae Consortiwm Trafnidiaeth Integredig y De Orllewin (SWITCH) yn cynnwys Awdurdodau Lleol yn ardal yr hen Orllewin Morgannwg a bu’n arbennig o flaengar wrth ddatblygu prosiectau beicio mewn ardaloedd gwledig.

Polisi Lleol


Cynllun Rheoli’r Parc Cenedlaethol

2.19
Bydd y strategaeth hon yn gweithredu’r amcanion canlynol a bennwyd gan Gynllun Rheoli’r Parc Cenedlaethol:
     Mynediad a Hawliau Tramwy (Pennod 9)

· cadw yr holl Hawliau Tramwy Cyhoeddus (HTC) mewn cyflwr defnyddiadwy, gydag arwyddion a chyfeirbwyntiau;

· parhau â’r gwaith cyfreithiol ar Hawliau Tramwy Cyhoeddus (HTC);

· gwelliannau i’r HTC a’r rhwydwaith o lwybrau cymeradwy;

· darparu gwybodaeth ac addysg i’r cyhoedd ar gyfleoedd a chyfrifoldebau mynediad;

· monitro mynediad cyhoeddus.

Hamdden (Pennod 10)

· gofalu nad yw gweithgareddau hamdden yn mynd yn orlwythog;

· lleihau’r defnydd o geir preifat at ddibenion hamdden a hyrwyddo mathau mwy cynaliadwy o gludiant;

· cynnal a chefnogi gweithgareddau hamdden priodol ar-dir;

· cadw cysylltiad rhwng tirberchnogion a buddiannau hamdden;

· monitro gweithgareddau hamdden.

Twristiaeth (Pennod 13)

· datblygu gweledigaeth eglur a chytun ar gyfer dyfodol twristiaeth gynaliadwy;

· datblygu a hyrwyddo twristiaeth werdd;

· gwneud twristiaeth yn fwy cynaliadwy a lleihau ei effaith ar yr amgylchedd ac ar gymunedau lleol.

Cludiant (Pennod 14)

· datblygu perthynas agos ag Awdurdodau Lleol er mwyn gofalu fod amcanion Cynlluniau Trafnidiaeth Lleol a’r Parc Cenedlaethol yn cydweddu;

· datblygu a hyrwyddo strategaeth integredig i’r Parc Cenedlaethol ac oddi fewn iddo;

· hyrwyddo mentrau trafnidiaeth cynaliadwy i’r Parc Cenedlaethol ac oddi fewn iddo;

· ymgynghori ar a gweithredu’r strategaeth feicio (y ddogfen hon);

· monitro ffyrdd a thrafnidiaeth.

Blaen Gynllunio a Rheoli Datblygiad (Pennod 18)

· paratoi Cynllun Datblygu Unedol ar gyfer y Parc yn unol ag egwyddorion datblygu cynaliadwy.

  Cynlluniau Trafnidiaeth Lleol

2.20
Mae Cynlluniau Trafnidiaeth Lleol (CTLl) y naw Awdurdod Lleol cyfansoddol oll yn cynnwys strategaethau beicio, sy’n fras yn hyrwyddo’r nod o gynyddu’r defnydd o’r dull hwn o deithio ar gyfer teithiau busnes a hamdden;

2.21
Y CTLl yw’r brif ddogfen ar gyfer ariannu mentrau cludiant ac mae’r cynlluniau beicio a gynigir yn y strategaeth hon yn gyson ag egwyddorion a manylion CTLlau’r Awdurdodau Lleol. Yn benodol, amlygir y cysondeb hwnnw mewn pedair prif ffordd:

· mae’r mesurau a gynigir yn y strategaeth hon yn cefnogi mentrau CTLl mewn ardaloedd daearyddol cyfagos;

· gellir addasu neu ehangu’r mesurau a awgrymir mewn CTLlau er mwyn cefnogi mentrau a gynigir yn y strategaeth feicio hon;

· gall Awdurdodau Lleol ac Awdurdod y Parc Cenedlaethol gydweithio’n agosach ar brosiectau unigol ac mewn trafodaethau gyda thirberchnogion, cwmnïau cludiant, datblygwyr, busnesau lleol, cynghorau tref/cymuned ac ati;

· gellir cyflwyno ceisiadau am arian ar y cyd ble y bo hynny’n briodol.

2.22
Er mwyn sicrhau fod y cysondeb hwn yn cael ei roi ar waith, gweithredir y strategaeth hon gan bartneriaeth yn cynnwys Awdurdod y Parc Cenedlaethol, yr Awdurdodau Lleol a chyrff eraill â diddordeb. Ceir rhagor o fanylion am y partneriaid ym mhennod 3.

Nodau’r Strategaeth


Cyflwyniad

2.23
Sail y strategaeth hon yw rhaglen weithredu i ddatblygu beicio ar gyfer teithiau hamdden a busnes yn y Parc Cenedlaethol. Mae’r strategaeth yn llwyr gefnogi Cynlluniau Trafnidiaeth Lleol y naw Awdurdod Lleol cyfansoddol.

2.24
Bydd gan y darpar feiciwr yn y Parc Cenedlaethol rai neu bob un o’r disgwyliadau canlynol:

· llwybrau diogel, pwrpasol sy’n addas ar eu cyfer; naill ai wedi’u gwahanu o’r briffordd neu ar ffyrdd tawel iawn lle mae’r traffig yn ysgafn ac wedi’i arafu;

· llwybrau ag arnynt ddigon o arwyddion a chyfeirbwyntiau effeithiol;

· cyhoeddusrwydd a gwaith dehongli sy’n esbonio’r ardal ac sy’n dangos lleoliad gwahanol gyfleusterau;

· canolfannau lluniaeth;

· dewis o lety sy’n croesawu beicwyr; 

· ffonau a thai bach mewn pentrefi a threfi;

· mannau gorffwys;

· gwasanaeth llogi ac atgyweirio beiciau;

· cyfleusterau cludiant cyhoeddus (Tacsi, Bws,Bws Post, Trên).

2.25
Er mwyn trefnu’r lefel hon o ddarpariaeth ar gyfer beicio, mae’r strategaeth yn nodi nifer o nodau craidd ac oddi fewn i’r rheiny nifer o dargedau penodol y gellir eu mesur yn y Parc Cenedlaethol.


Amcanion Craidd

CA1
Gwneud yn fawr o rôl beicio fel ffurf ar hamddena, twristiaeth a chludiant i drigolion ac ymwelwyr i’r Parc ac oddi fewn iddo.

Targedau a dyddiadau allweddol:

1. Ceisio cael yr holl bartneriaid i fabwysiadu’r Strategaeth Feicio (gan gynnwys cynrychiolwyr etholedig Awdurdodau Unedol): 2001;

2. Asesu llwybrau a chyfleusterau yn fanylach a pharatoi bras gostau: 2001-2002;

3. Trefnu adnoddau i weithredu’r camau allweddol a amlinellir yn y strategaeth trwy geisiadau am arian: 2001-2007;

4. Casglu gwybodaeth ar y lefel defnydd presennol o feiciau: 2001-2002;

5. Treblu nifer y teithiau beicio yn y Parc Cenedlaethol: 2001-2010.

AC2

Datblygu twristiaeth feicio fel rhan arwyddocaol o economi’r Parc Cenedlaethol a’i gymunedau.

Targedau a dyddiadau allweddol:

1.
Datblygu ymgyrch twristiaeth feicio unigryw: 2003;

2.
Darganfod beth yw cyfraniad presennol beicio i’r economi twristaidd: 2001-2002;

3.
Cynyddu cyfraniad mesuradwy beicio i economi twristaidd y Parc Cenedlaethol: 2007.

AC3
Gwella’r isadeiledd beicio yn y Parc i ddiwallu anghenion y marchnadoedd ymwelwyr craidd posib a hyrwyddo datblygiad economaidd trwy dwristiaeth gynaliadwy.

Targedau a dyddiadau allweddol:

1. Datblygu llwybrau beicio lleol, rhanbarthol a chenedlaethol diogel, gan ofalu fod yr holl aneddleoedd o bwys a chyrchfannau ymwelwyr yn cael eu cysylltu â Rhwydwaith Beicio Bannau Brycheiniog: 2007;

2. Darparu cyfleusterau digonol ar gyfer parcio beiciau ymhob anheddle o bwys a chyrchfan i ymwelwyr: 2005.

AC4
Gwella’r isadeiledd cynhaliol ar gyfer twristiaeth feicio

Targedau a dyddiadau allweddol:

1. Dynodi faint o fusnesau sy’n cynnal beicio ar hyn o bryd;

2. Cynyddu nifer y darparwyr llety sy’n addas ar gyfer beicwyr;

3. Cynyddu nifer y gwasanaethau arloesol ar gyfer beicwyr – megis llogi beiciau, atgyweirio beiciau, achub beiciau a theithiau tywys i feicwyr;

4. Cynyddu nifer y beicwyr sy’n dod i’r Parc Cenedlaethol ar y trên: 2007;

5. Cynyddu nifer y llwybrau a’r gwasanaethau bysus sy’n cario beiciau: 2007.

AC5
Gwella’r cyhoeddusrwydd i feicio ar gyfer pob math o deithiau

Targedau a dyddiadau allweddol:

1. Cynnwys llwybrau a chyfleusterau beicio yn yr holl daflenni hyrwyddo cyfredol ac i’r dyfodol: 2001-2007;

2. Cynyddu nifer y taflenni a gynhyrchir yn unswydd i hyrwyddo beicio: 2001-2007.

AC6
Gwella diogelwch beicio

Targedau:

1. Darganfod faint o feiciau gafodd eu dwyn (trwy adroddiadau’r Heddlu) ac ystyried cwestiynau diogelwch cyffredinol: 2001;

2. Gwella diogelwch beiciau trwy ddarparu cyfleusterau parcio diogel: 2005.

3.
 AWDURDOD Y PARC CENEDLAETHOL A 
 


 PHARTNERIAID

Y Parc Cenedlaethol

3.1
Parc Cenedlaethol Bannau Brycheiniog yw’r ardal o dir uchel sydd fwyaf hawdd ei chyrraedd i gyfran helaeth o boblogaeth de Cymru Lloegr – o fewn awr o daith car i ardaloedd poblog de Cymru a Bryste, a dwy neu dair o awr o Firmingham, Gorllewin Canolbarth Lloegr a Llundain. 

3.2
Mae cyfanswm o 32,000 o bobl yn byw yn y Parc Cenedlaethol. Y diwydiannau pwysicaf yw twristiaeth, ffermio a gwasanaethau cyhoeddus, ariannol ac eraill. Dengys Ffigwr 3.1 y prif aneddleoedd yn y Parc a’r cyffiniau.


Awdurdod y Parc Cenedlaethol


Cyflwyniad

3.3
Gweinyddir Parc Cenedlaethol Bannau Brycheiniog gan Awdurdod arbennig ar gyfer y Parc Cenedlaethol. Mae’r Awdurdod yn cynnwys Pwyllgor o aelodau a benodir yn lleol a chenedlaethol a thros 100 o staff. Dewisir yr aelodau lleol gan yr Awdurdodau Lleol sydd â rhannau o’u hardal o fewn y Parc Cenedlaethol. Penodir aelodau cenedlaethol gan Gynulliad Cenedlaethol Cymru. Prif swyddogaethau’r Awdurdod yw gwarchod prydferthwch naturiol y Parc, helpu ymwelwyr i’w fwynhau a’i ddeall a meithrin lles pobl leol. 

3.4
Cyflawnir y gwaith beunyddiol o redeg y Parc gan staff cyflogedig o dan arweiniad Swyddog y Parc Cenedlaethol. Mae gwaith Awdurdod y Parc Cenedlaethol yn rhannu’n bedwar prif faes, Cynllunio, Rheoli’r Parc, Gwasanaethau Ymwelwyr a Gwasanaethau Ategol. Mae’r tri cyntaf yn uniongyrchol berthnasol i feicio.

Cynllunio

3.5
Mae Awdurdod y Parc Cenedlaethol yn delio â phob cais cynllunio ac yn cynghori ar waith sy’n ymwneud ag adeiladau rhestredig, ardaloedd cadwraeth a dylunio adeiladau. Mae cynllunwyr eraill yn gyfrifol am weithio gyda chymunedau lleol i baratoi Cynllun Lleol Parc-cyfan ar y defnydd o dir i’r dyfodol, a chytuno sut y gall pob tref a phentref ddatblygu. Maent hefyd wedi cynhyrchu Cynllun Rheoli’r Parc Cenedlaethol, sy’n amlinellu prif bolisïau ac amcanion y Parc. Mae cynllunio yn gyfrwng allweddol ar gyfer ceisio cysoni anghenion datblygu gyda rhai cadwraeth. Gall beicio chwarae rhan allweddol yn y broses gynllunio trwy ddarparu cyfleoedd ar gyfer teithio cynaliadwy i gyrchfannau busnes a hamdden.

Rheoli’r Parc

3.6
Cyfrifoldeb adran Rheoli’r Parc yw cadwraeth ymarferol, datblygu cymunedol a’r Gwasanaeth Wardeniaid. Maent yn rheoli tir ac eiddo yn ogystal â delio â dylunio tirlun, rheoli coetiroedd, archeoleg, ecoleg a chyswllt fferm. Mae datblygu cymunedol yn cynnwys gweithio gyda chynghorau cymuned a grwpiau lleol eraill ar brosiectau hamdden ac amgylcheddol er lles pobl leol. Mae’r Gwasanaeth Wardeniaid hefyd yn meithrin cysylltiadau rheolaidd gyda chymunedau lleol, ysgolion, trigolion, tirberchnogion a chominwyr. Maent yn helpu grwpiau lleol, grwpiau ymwelwyr ac ymwelwyr unigol a thrwy gydweithio â Wardeniaid Stâd, maent yn cyflawni gwaith cadwraeth a rheoli cefn gwlad ar lwybrau cyhoeddus a chyfleusterau i ymwelwyr. Mae cydweithwyr sy’n gweithio mewn swyddfeydd hefyd yn delio â materion mynediad a hamdden. Mae beicio yn rhan allweddol o reoli’r Parc – gan fod angen trefnu fod mynediad yn cael ei ddarparu a’i reoli’n effeithiol fel nad yw’n effeithio’n andwyol ar yr amgylchedd naturiol.

Gwasanaethau i Ymwelwyr

3.7
Mae gwaith Gwasanaethau Ymwelwyr yn cynnwys addysg, cyhoeddusrwydd, rhedeg canolfan astudio breswyl yn Danywenallt, a chyfleusterau dydd yn y Ganolfan Fynydd a Pharc Gwledig Craig-y-nos. Mae gwybodaeth a chyhoeddiadau am y Parc Cenedlaethol, ei gyfleoedd treftadaeth a hamdden (gan gynnwys manylion am deithiau tywys a digwyddiadau) hefyd ar gael yng nghanolfannau gwybodaeth Aberhonddu, Y Fenni a Llanymddyfri. Mae cyswllt ysgolion, addysg oedolion, adnoddau a llyfrgell oll yn rhan o’r gwasanaeth addysg, ac mae canolfan astudio  Danywenallt yn cynnig ystod eang o gyrsiau preswyl i grwpiau o bob math. Mae’r Ganolfan Fynydd a Pharc Gwledig Craig-y-nos yn darparu rhaglen helaeth o ddigwyddiadau a gweithgareddau cyhoeddus trwy gydol y flwyddyn. Mae beicio yn gyfrwng allweddol wrth geisio annog mwy o deithiau gan ddefnyddio dulliau cynaliadwy o deithio.

Awdurdodau Lleol

3.8
Mae’r Parc yn pontio naw Awdurdod Lleol, ac mae gan bob un ohonynt Gynllun Trafnidiaeth Lleol sy’n cynnwys camau i hyrwyddo beicio, gan gynnwys gweithredu, trwy bartneriaeth â Sustrans, y Rhwydwaith Beicio Cenedlaethol. Y naw awdurdod yw:

· Cyngor Sir Powys;

· Cyngor Sir Fynwy;

· Cyngor Bwrdeistref Sirol Blaenau Gwent;

· Cyngor Bwrdeistref Sirol Tor‑faen;

· Cyngor Bwrdeistref Sirol Caerffili;

· Cyngor Bwrdeistref Sirol Merthyr Tudful;

· Cyngor Bwrdeistref Sirol Rhondda Cynon Taf;

· Cyngor Bwrdeistref Sirol Castell‑nedd Port Talbot;

· Cyngor Sir Caerfyrddin.

3.9
Mae Awdurdodau Lleol yn un o’r partneriaid pwysicaf – gan mai ganddynt hwy y mae’r cyfrifoldeb cyfreithiol am reoli’r priffyrdd cyhoeddus a hyrwyddo gwell systemau cludiant trwy’r Cynlluniau Trafnidiaeth Lleol. Bu Awdurdodau Lleol yn flaenllaw yn y gwaith o ddatblygu partneriaethau rhanbarthol er mwyn cyflawni gwelliannau trafnidiaeth integredig (gweler pennod 2 uchod).

Partneriaid Eraill

3.10
Bydd gan nifer o bartneriaid rôl allweddol wrth weithredu’r cynigion yn y strategaeth hon.

Ymddiriedolaeth y Bannau
3.11
Sefydlwyd Ymddiriedolaeth y Bannau yn 1999 o Fforwm y Bannau, casgliad o gyrff sector cyhoeddus (gan gynnwys Awdurdod Parc Cenedlaethol Bannau Brycheiniog) busnesau lleol, mudiadau gwirfoddol, cynghorau cymuned a grwpiau diddordeb lleol.

3.12
Nod yr Ymddiriedolaeth yw gwneud cyfraniad o bwys i fywyd economaidd a chymdeithasol y cymunedau yn ardal Parc Cenedlaethol Bannau Brycheiniog ac mae eisoes wedi paratoi cynlluniau uchelgeisiol ar gyfer nifer o fentrau twristiaeth, ac mae busnesau lleol wedi paratoi cynllun twristiaeth cynhwysfawr a gytunwyd ar ddechrau 2000. Mae’r Ymddiriedolaeth eisoes wedi bwrw ati i weithredu pob elfen o’r cynllun, trwy brosiectau ar wybodaeth i ymwelwyr, cymorth i fusnesau, datblygu cynhyrchion newydd a marchnata. Mae pwyslais y cynllun ar feithrin cysylltiadau cryfach rhwng twristiaeth a sectorau eraill yr economi lleol, a chydag amaethyddiaeth yn enwedig.


Groundwork Merthyr a Rhondda Cynon Taf

3.13
Mae Groundwork Merthyr a Rhondda Cynon Taf  wedi gwneud llawer i ddatblygu a hyrwyddo Taith Taf sy’n rhedeg trwy’r Parc, gan sefydlu cysylltiadau da gyda busnesau lleol. Roedd eu gwaith yn allweddol yn natblygiad twristiaeth feicio yn ardaloedd de ddwyrain a chanol y Parc.  

3.14
Mae monitro’r defnydd a wneir o Taith Taf yn dasg hanfodol arall a gyflawnir gan Groundwork.  Mae’r monitro yn cynnig awgrym o lefelau twristiaeth feicio yn gyffredinol, ac yn darparu tystiolaeth feintiol benodol i’w defnyddio wrth baratoi ceisiadau am arian neu gynlluniau partneriaeth eraill.


Sustrans Cymru

3.15 Bu Sustrans Cymru yn elfen ganolog yn y gwaith o ddatblygu’r Rhwydwaith Beicio Cenedlaethol yn y Parc Cenedlaethol a’r cyffiniau. Erbyn 2005 bydd rhwydwaith o lwybrau cenedlaethol wedi cael eu gorffen, gan ychwanegu at y ddarpariaeth sydd ar gael i ymwelwyr, a chryfhau cysylltiadau gyda’r ardal gyfagos. 

Bwrdd Croeso Cymru (BCC)

3.16
Mae Bwrdd Croeso Cymru (BCC) yn cydlynu nifer o gynlluniau pwysig megis Moving Up A Gear, a gaiff ei ddatblygu yn ystod cyfnod y strategaeth hon ac a fydd yn elfen bwysig yn y gwaith o ddenu ymwelwyr cartref a thramor i’r ardal hon. Mae BCC yn cynnig nawdd ar gyfer gwaith cyfalaf a chyhoeddusrwydd ar gyfer llwybrau beicio, ac mewn Trefi Hanesyddol dynodedig, gan gynnwys Aberhonddu.


Cyngor Cefn Gwlad Cymru (CCC)

3.17
Er mai prif swyddogaeth Cyngor Cefn Gwlad Cymru (CCC) yw gweithredu fel corff cadwraeth, mae hefyd yn ceisio gwella mynediad i gefn gwlad. Mae ei Raglen Mynediad a Mwynhau yn cynnwys darparu grantiau ar gyfer llwybrau a rhwydweithiau beicio. Rhennir y grantiau trwy drefniant partneriaeth, ac mae disgwyl i ymgeiswyr godi 50 y cant o gyfanswm costau’r cynllun.  

3.18
Mae CCC hefyd yn aelod o’r panel cynghori ar gyfer ceisiadau am arian Cymru Wledig yr Undeb Ewropeaidd. Mae hynny’n cynnwys rhestri gwirio sy’n ymdrin yn benodol â materion trafnidiaeth, gan gynnwys hyrwyddo cysylltiadau gyda chludiant cyhoeddus, rheoli traffig ac arafu traffig, a phennu targedau amgylcheddol. Bydd yr astudiaeth hon yn helpu dynodi amcanion a chamau penodol y gellir eu cynnwys mewn ceisiadau am arian.

Yr Ymddiriedolaeth Genedlaethol (YG)

3.19
Mae’r Ymddiriedolaeth Genedlaethol (YG) yn berchennog darnau helaeth o dir (Corn Du, Pen y Fan, Pen-y-Fâl a rhan fach o’r Ysgyryd) ac hefyd yn gorff cadwraeth.  Mae dau aelod parhaol o’r staff yn gweithredu fel wardeniaid ac yn gweithio gyda gwirfoddolwyr i atgyweirio llwybrau yn y Bannau. Mae’r YG yn croesawu ac annog beicio fel ffurf gynaliadwy ar gludiant a hamdden. Ar hyn o bryd nid yw beicwyr yn cael eu hystyried yn broblem ac eithrio lleiafrif bychan iawn sy’n crwydro oddi ar y llwybrau ceffyl ar lwybrau cerdded neu dir agored. Mae darn bychan o goetir wedi cael eu gyfeirbwyntio gyda llwybrau beicio yn Ysgyryd, ond mae lefelau defnydd yn isel gan nad yw’n agos at draciau eraill. Mae potensial i weithio gyda grwpiau eraill ar gynlluniau cynnal a chadw arbrofol ar eiddo’r YG.

Dyfrffyrdd Prydain (DP)

3.20   Mae Dyfrffyrdd Prydain (DP) ar hyn o bryd yn y broses o ailystyried rôl gludiant y rhwydwaith camlesi, gan gynnwys y llwybrau tynnu. Mae gan DP bolisi o ymestyn hygyrchedd camlesi i gynnwys ystod ehangach o ddefnyddwyr hamdden, ond mae’n rhaid i hyn roi ystyriaeth i’r effaith ar fywyd gwyllt a’r rhyngweithio a’r gwrthdaro posib rhwng mathau o ddefnyddwyr. Agorwyd darn bychan o lwybr beicio rhwng Aberhonddu i Brynich, ac mae gwelliannau yn cael eu gwneud i’r darn rhwng Llanfoist a Phontypŵl.  


 Menter Coedwigaeth (MC)

3.21
Mae Menter Coedwigaeth (MC) hefyd yn berchen ar ddarnau helaeth o dir yn y cylch ac yn ffynhonnell llwybrau hamdden. Mae rheolwyr lleol yn awyddus i fanteisio ar y potensial i ddenu ymwelwyr o feicwyr, ac mae canolfan Coed y Brenin yn y Gogledd yn enghraifft o sut y gellir datblygu trefniant o’r fath. Mae’r ganolfan yn cynnig llwybrau wedi’u mapio a’u cyfeirbwyntio i ddarparu ar gyfer amrywiol lefelau sgil, yn ogystal â llogi beiciau a theithiau tywys. Mae gan MC arwyddion cyfeirbwyntio safonol i’w defnyddio ar eu tir, a all fod yn arwyddocaol wrth gyfeirbwyntio llwybrau hirach sy’n mynd drwy goedwig. Maent yn awyddus i weithio gyda phartneriaid i helpu datblygu beicio yn y cylch. Yng Nghanolfan Ymwelwyr Garwnant i’r gogledd o Ferthyr Tudful, ceir nifer o lwybrau beicio atyniadol wedi’u cyfeirbwyntio.


Gweithredwyr Cludiant Cyhoeddus

Trenau Valley Lines
3.22
Mae Valley Lines yn darparu gwasanaethau yng nghymoedd Cynon, Merthyr Tudful a Rhymni. Mae lle i bedwar beic ar bob trên (er eu bod weithiau’n cario mwy) gan ddefnyddio seddau codi. Ni chaniateir beiciau yn ystod cyfnodau prysur. Arbrofwyd  “Trenau Beicwyr” ar y Suliau ym mis Awst yn y blynyddoedd diwethaf, gyda threnau o Gaerdydd i Ferthyr Tudful yn cysylltu gyda Thaith Taf. Prin iawn oedd y marchnata ac nid oedd y trenau’n arbennig o brysur (tua chwe beic y trên ar gyfartaledd).  Mae Valley Lines wedi dweud eu bod yn awyddus i ailadrodd yr ymarferiad, yn enwedig felly fel rhan o ymgyrch ehangach ledled y Parc i hyrwyddo beicio.

Trenau Wales and West

3.23
Mae Wales and West yn rhedeg Llinell Calon Cymru a gwasanaethau i Bontypŵl a’r Fenni. Unedau sengl yw’r rhan fwyaf o’u trenau, sy’n gallu cario dim mwy na dau feic. Oherwydd yr ansicrwydd ynghylch dyfarnu rhyddfraint Cymru-gyfan, nid yw’r cwmni’n gallu buddsoddi mewn isadeiledd na’u trenau ar hyn o bryd er mwyn darparu ar gyfer rhagor o feiciau.

Cwmnïau Bws

3.24
Mae nifer o gwmnïau bws yn rhedeg gwasanaethau yn ardal Parc Cenedlaethol Bannau Brycheiniog. Y mwyaf ohonynt yw Stagecoach a First Cymru. Ar hyn o bryd, dim ond un o wasanaethau Bws Beic y Bannau  sy’n cynnwys y cyfleusterau i gario beiciau – ond bydd datblygu Partneriaeth Bws y Bannau yn newid y sefyllfa honno.

4 
STRATEGAETH FARCHNATA.



Pwysigrwydd Marchnata

4.1
Os yw’r nodau craidd a’r targedau ar gyfer hyrwyddo beicio hamdden a thwristiaeth feicio ym mhennod 2 yn mynd i gael eu cyflawni, mae’n hanfodol fod unrhyw gyfleusterau beicio a ddarperir fel rhan o weithredu’r strategaeth hon yn cael eu defnyddio’n helaeth.  Dim ond wrth argyhoeddi’r bobl sy’n rhoi cyllid y bydd eu harian yn arwain at newid mewn arferion teithio ac o fudd i’r economi y bydd strategaeth ar gyfer cyllido darpariaeth cyfleusterau’n llwyddo.

4.2
Mae’r term “marchnata” yn aml yn cael ei gymysgu â “cyhoeddusrwydd” ac fe’i gwelwyd fel rhywbeth sydd ond yn cael ei wneud ar ôl i’r isadeiledd gael ei roi yn ei le. Yn aml, bu hynny’n ganlyniad y ffaith fod mwy o arian cyfalaf na refeniw wedi bod ar gael. Y gwir wrth gwrs yw fod marchnata wedi ei dargedu’n effeithiol yn gwbl sylfaenol, o ran cynllunio cyfleusterau beicio, ac wrth gyflwyno ceisiadau ar gyfer cynllunio ac adeiladu. Mae marchnata’n cynnwys ymchwil effeithiol, datblygu’r cynnyrch iawn am y pris iawn, a’i “ddosbarthu’n” effeithiol i’r defnyddiwr. Un agwedd yn unig yw cyhoeddusrwydd o gysyniad marchnata llawer ehangach.

4.3
Mae’r bennod hon yn cyflwyno strategaeth farchnata beicio hamdden a thwristiaeth feicio ar gyfer Parc Cenedlaethol Bannau Brycheiniog a fydd yn diffinio’r angen i ddarparu cyfleusterau. Mae’r strategaeth yn seiliedig ar Raglen Marchnata Twristiaeth Feicio a Datblygu Cynnyrch Bwrdd Croeso Cymru 2001-2003
 sy’n dynodi pedair prif elfen o’r farchnad. Ymdrinnir â thair ohonynt – gwyliau byr, teithiau beicio a beicio mynydd mewn ymgyrch Cymru-gyfan. Bwriedir hyrwyddo’r bedwaredd – beicio teulu – gan bartneriaid lleol er y caiff ei chynnwys yn holl lenyddiaeth berthnasol y Bwrdd Croeso.


Nodweddion Ymwelwyr â’r Parc

4.4
Mae Arolwg Ymwelwyr Pob Parc 1994 yn disgrifio nodweddion ac safbwyntiau ymwelwyr â’r Parc.  Mae’r data hwn yn seithmlwydd oed erbyn hyn, ond mae’n dal i gynnig gorolwg cynhwysfawr o’r ymweliadau a wnaed.

4.5
Amcangyfrifir mai cyfanswm nifer y dyddiau ymweld â Pharc Cenedlaethol Bannau Brycheiniog yw 3.6 miliwn. Mae’r cerbyd modur preifat yn cyfrif am 92 y cant o’r holl deithiau i’r Parc, tra bod 4 y cant o’r ymwelwyr yn cyrraedd ar gludiant cyhoeddus ac 1 y cant trwy’r holl ddulliau eraill – a hynny’n bennaf ar droed. Trigolion y Parc sy’n gyfrifol am y 3 y cant sy’n weddill, ac mae’r rhan fwyaf o’r rheiny mewn car.

4.6 Mae cyfanswm o 52 y cant o’r ymweliadau dydd o’r cartref (1.7 miliwn o ddyddiau ymwelwyr), tra bod y gweddill yn ddyddiau a dreulir gan ymwelwyr (1.6 miliwn o ddyddiau ymwelwyr).  Rhennir y rhain ymhellach rhwng y sawl sy’n aros y tu allan i’r Parc (1 miliwn), a’r sawl sy’n aros yn y Parc (0.6 miliwn). 

Amrywiadau Tymhorol

4.7
Fel gyda llawer o gyrchfannau eraill mae amrywiadau tymhorol yn bwysig, ac mae traean o’r teithiau ymwelwyr yn digwydd ym misoedd Gorffennaf ac Awst, a dau draean ohonynt yn digwydd rhwng Mai a Medi. Ystyrir beicio yn weithgarwch sy’n gweddu i’r Gwanwyn cynnar a’r hydref yn ogystal ag i ganol haf, sydd felly’n golygu fod cyfle i ehangu tymor ymwelwyr traddodiadol yr haf.

Proffil Ymwelwyr

4.8
Mae’r rhan fwyaf o’r ymwelwyr â’r Parc yn teithio fel pâr neu grŵp bychan o ffrindiau, ac mae llai na 25 y cant yn teithio gyda phlant. Mae Arolwg Ymwelwyr Pob Parc yn darparu ychydig o wybodaeth ar oedran a nodweddion cymdeithasol eraill yr ymwelwyr. Mae’n debyg fod yr ymwelwyr iau yn cael eu denu gan y beicio mynydd oddi ar-ffordd a’r aml-weithgareddau a gynigir, ond yn brif farchnad fydd y beiciwr hamdden gwyliau byr sy’n chwilio am deithiau dau neu dri diwrnod, ac mae’n rhaid i’r rheiny fod yn addas ar gyfer beicwyr mewn grwpiau oed hŷn.

4.9
Ceir gwybodaeth fwy diweddar yn y cyfweliadau arolwg a gynhaliwyd yn 1999 ac y cyfeiriwyd atynt yng Nghynllun Gweithredu Twristiaeth Strategol Bannau Brycheiniog.

· mae’r ymwelwyr yn tueddu i fod yn ganol oed a chymharol brin yw pobl ifanc a phlant;

· roedd bron i 60 y cant o’r ymwelwyr wedi bod i’r Parc o’r blaen. Roedd bron i ddwywaith cymaint o bobl ar wyliau byr (34 y cant) ag oedd ar wyliau wythnos neu fwy (18 y cant). Roedd bron i 30 y cant o’r ymwelwyr ar ymweliad dydd;

· roedd penderfyniadau ar ble i aros yn seiliedig naill ai ar fynediad/hwylustod, agosrwydd at weithgarwch arbennig neu leoliad ffrindiau neu deulu.

4.10
Ffurfiodd y Cynllun Gweithredu nifer o gasgliadau sy’n berthnasol i feicio. Yn y lle cyntaf, ceir pum prif grŵp targed o ymwelwyr, a disgrifir eu perthnasoldeb i feicio yn y tabl canlynol:

Tabl 4.1: Grwpiau Targed Ymwelwyr a’u Perthnasoldeb i Feicio

	Grŵp Targed
	Perthnasoldeb i Feicio

	Teuluoedd ar wyliau byr ac ail wyliau
	Angen lwybrau teuluol oddi ar-ffordd yn cysylltu â chyrchfannau ymwelwyr

	Perchnogion  ail gartrefi cyfoethog yn chwilio am ymarfer corfforol ysgafn a bwyd da
	Angen llwybrau gwastad oddi ar-ffordd a chyfleusterau lluniaeth ar ddiwedd y daith

	Gweithwyr proffesiynol ifanc yn chwilio am gyfle i ddianc rhag bwrn y swyddfa a’r amgylchedd trefol
	Gellid eu denu i feicio lôn gwyliau byr, teithiau beicio neu feicio mynydd oddi ar-ffordd

	Ymwelwyr dydd hamdden o Dde Cymru
	Beicio mynydd oddi ar-ffordd neu llwybrau teuluol oddi ar-ffordd fyddai’r dewis i’r grŵp hwn

	Marchnad Gweithgareddau’r Ifanc
	Beicio mynydd oddi ar-ffordd fyddai fwyaf deniadol i’r grŵp hwn


4.11
Yn ail, mae’r Cynllun Gweithredu yn hoelio sylw ar bum nodwedd brand allweddol a manteision marchnata ar gyfer y Parc. Mae pedwar ohonynt yn uniongyrchol berthnasol i feicio:

· prydferthwch naturiol: gellir mwynhau hwn ar gefn beic;

· antur i bawb: mae beicio mynydd oddi ar-ffordd yn arbennig yn cynnig hyn;

· lletygarwch: mae beicwyr yn farchnad hollbwysig ar gyfer darparwyr llety;

· hygyrchedd: gall hyn olygu hygyrchedd i’r Parc ac oddi fewn iddo ac mae beicio, wedi’i gyfuno â chludiant cyhoeddus, yn gallu cynnig hyn.

Tarddle Ymwelwyr

4.12
Mae’r rhan fwyaf o deithiau o fewn pellter gyrru o 1½ awr. Yn benodol, daw 43 y cant o’r ymwelwyr o’r ardaloedd poblog cyfagos i’r de a’r de ddwyrain, ffaith sy’n cynnig cryn botensial ar gyfer annog rhagor o deithiau beicio dydd. Mae potensial hefyd i ddenu poblogaeth ardaloedd Llanelli a Llandeilo yn Sir Gaerfyrddin sy’n awyddus i fynd i ardaloedd gorllewinol y Bannau. I raddau llai, mae potensial hefyd i ddenu ymwelwyr o Henffordd a Chaerwrangon.

Diffiniadau o Dwristiaeth Feicio a Beicio Hamdden

4.13
Mae’r term “twristiaeth feicio” yn un eang. Cyfeiria at bob math o feicio, o deithiau beicio un diwrnod i deithiau beicio dros bellter, ac mae hefyd yn cynnwys beicio ar-ffordd ac oddi ar-ffordd.  Mae hefyd yn cynnwys digwyddiadau a beicio cystadleuol. Rhan allweddol y diffiniad yw fod beicio yn cyfoethogi’r profiad cyfan, a’i fod yn un o’r prif symbyliadau ym meddyliau darpar ymwelwyr. Yn ail, golyga y bydd ymwelwyr yn gwario arian yn y Parc. O fewn y diffiniad hwn ni fyddai teithiau byr iawn o’r cartref, i barc lleol er enghraifft, yn cael eu hystyried yn dwristiaeth feicio ond byddai diwrnod allan i’r teulu yn enghraifft o dwristiaeth feicio.

4.14
Mae’r gwahaniaeth rhwng twristiaeth feicio a “beicio hamdden” yn drafferthus. Un diffiniad o’r gwahaniaeth yw fod ymweliadau hamdden yn cael eu gwneud gan drigolion lleol tra bod teithiau beicio twristiaeth yn cael eu gwneud gan bobl mewn ardaloedd sydd gryn bellter o’u lleoliadau arferol. Y broblem gyda’r diffiniad hwn yw fod categorïau twristiaeth feicio beicwyr teulu a beicwyr mynydd yn cynnwys pobl sy’n ymweld am y dydd – a bydd pobl felly’n byw yn neu’n agos at y Parc.

4.15
Diffiniad arall yw fod ymweliad hamdden sy’n para am fwy na thair awr yn enghraifft o dwristiaeth feicio. Heblaw am y ffaith ei fod yn ffigwr mympwyol, mae beicio yn ffurf ar deithio yn ogystal â bod yn weithgaredd y gellir ei fwynhau er ei fwyn ei hun. Gellid gofyn felly ai’r daith feicio neu’r gyrchfan ar ddiwedd y daith yw’r prif weithgarwch sy’n cael ei fwynhau. Gan fod beicio yn ddull “araf”, byddai taith o fwy na thair awr ar feic (twristiaeth feicio) yn cymryd llawer llai o amser mewn car (ac felly’n cael ei ddiffinio’n ymweliad hamdden).

4.16
Boed y problemau diffiniadol fel y bont, mae beicio hamdden yn weithgarwch pwysig y mae’n rhaid ei annog er mwyn hyrwyddo ffordd iachus a chynaliadwy o fyw ac er mwyn cynnig mwy o gyfleoedd i fynd i gefn gwlad a’i fwynhau. Bydd y strategaeth yn hyrwyddo llwybrau hamdden byr ar gyfer pobl lol fel rhan o lwybrau hirach a ddarperir ar gyfer twristiaid beicio.


Elfennau’r Farchnad Twristiaeth Feicio

4.17
Mae strategaeth Bwrdd Croeso Cymru Moving Up A Gear
 a Rhaglen Marchnata Twristiaeth Feicio a Datblygu Cynhyrchion 2001-2003  yn dynodi pedair prif elfen i farchnad twristiaeth feicio:

· Beicio teulu;

· Gwyliau beicio byr;

· Teithiau Beicio;

· Beicio Mynydd.

Beicio teulu

4.18
Mae beicwyr teulu yn aml yn ddefnyddwyr achlysurol sy’n beicio mewn tywydd da ar lwybrau beicio di-draffig mewn ardaloedd gwledig. Gallai’r daith feicio fod yn rhan o wyliau hirach neu gellid ei gwneud o’r cartref yn y Parc Cenedlaethol neu’n agos iawn ato. Dengys astudiaethau yn Ardal y Copaon, y Forest of Dean ac ar Taith Taf y bydd y rhan fwyaf o feicwyr teuluol yn teithio tuag awr i gyrraedd llwybrau beicio a’u bod yn gynyddol yn mynd â’u beiciau eu hunain gyda nhw yn hytrach na’u llogi ar ôl cyrraedd. Maent yn beicio pellteroedd byrrach o tua 16-25 cilomedr (10 –15 milltir). Mae teithiau cylchol yn bwysig iawn i’r grŵp hwn ac maent yn tueddu i ffafrio llwybrau sydd wedi’u gwarchod rhag traffig ac sy’n cynnwys cyn lleied o ddringo ag y bo modd.


Gwyliau Beicio Byr

4.19
Mae’r elfen hon o’r farchnad yn cynnwys pobl sy’n hoff o ddianc i’r wlad am wyliau byr neu am gyfnod hirach. Arhosant mewn un ganolfan ac maent yn chwilio am “becynnu ysgafn” megis llety wedi’i drefnu ymlaen llaw a phecynnau gwybodaeth. Mae’r math o lety a ddefnyddir yn amrywio. Mae’n well gan garfan helaeth o’r farchnad yng ngwledydd Sgandinafia ac yn yr Iseldiroedd wersylla, ond yn yr Almaen neu gwledydd Prydain llety gyda gwasanaeth yw’r dewis yn aml. Mae pobl ar wyliau beicio yn debyg o fod â rhywfaint o brofiad o feicio a thueddant i ddewis cyrchfannau sy’n cynnig cyfleusterau beicio ac efallai gerdded. Mae beicwyr ar wyliau beicio byr yn beicio rhwng 25-40 cilomedr (15–25 milltir) y dydd, yn dibynnu ar natur y tir. Arhosant am gyfartaledd o 2 noson. Ar gyfer gwyliau beicio hirach mae’r beicwyr yn tueddu i fod yn fwy profiadol ac mae’r teithiau rywfaint yn hirach a thros dir sy’n fwy o her.  Mae gwyliau o’r fath yn para am gyfartaledd o 7.1 noson. Y llwybrau mwyaf addas ar gyfer gwyliau beicio byr yw rhai oddi ar-ffordd neu lonydd tawel.


Teithiau Beicio

4.20
Mae Teithiau Beicio yn wyliau ble y mae pobl yn teithio i ganolfannau llety gwahanol ar feic. Gall y gwyliau bara rhwng dau neu dri diwrnod a phythefnos. Mae’n well gan dwristiaid beicio drefnu eu teithiau eu hunain yn hytrach na phrynu gwyliau pecyn ac mae llawer yn hoffi defnyddio eu beiciau eu hunain. Bydd rhwng 20-30 y cant yn llogi beiciau yn y gyrchfan. Maent yn beicio rhwng 25-40 cilomedr (15-25 milltir) y dydd, er y bydd beicwyr annibynnol profiadol yn beicio ddwywaith y pellter hwnnw bob dydd. Bydd is-gyfran lai yn trefnu pecynnau hunan-dywys neu deithiau tywys, ond ar y cyfan mae’r gyfran o’r farchnad yn un annibynnol. Mae twristiaid beicio yn tueddu i ddefnyddio lonydd tawel ond gallant fod yn fwy parod i ddefnyddio ffyrdd prysurach ar adegau.


Beicio Mynydd

4.21
Mae beicwyr mynydd yn gallu bod yn ymwelwyr dydd neu gallant aros fel rhan o wyliau hirach. Tueddant i feicio mewn grwpiau bychan ar lwybrau herïol oddi ar-ffordd mewn ardaloedd mynyddig. Mae’r pellter a deithir yn amrywio – gan ddibynnu ar natur y tir a lefel arbenigedd y beiciwr. Mae ystod oed beicwyr mynydd yn eang – o ganol eu harddegau ymlaen i’r 60au.

Cynhyrchion Angenrheidiol

4.22
Awgrymodd ymchwil a wnaed ym 1997 gan Wasanaethau Ymgynghorol  TRACKS ar gyfer astudiaeth Bikes on Trains mai’r mathau o feicio fyddai fwyaf poblogaidd i ddarpar ymwelwyr yng Nghymru yw llwybrau di-draffig a theithiau beicio hunan-dywysyng nghefn gwlad. Mae hefyd beth galw am lwybrau teithio dros bellter, llwybrau beicio mynydd a beicio o gwmpas trefi hanesyddol.

Ffigwr 4.1: Apêl Gwahanol Fathau o Feicio

Strategaeth Farchnata

4.23
Ar gyfer y gwyliau byr, bydd elfennau teithiau beicio a beicio mynydd y strategaeth hon yn seiliedig ar Raglen Marchnata Twristiaeth Feicio a Datblygu Cynnyrch Bwrdd Croeso Cymru hyd at 2003. Ar ben hynny, rhoddir sylw i fentrau marchnata lleol a rhanbarthol a fydd yn atgyfnerthu’r ymgyrch genedlaethol. Ar gyfer elfen y beicwyr teulu, hyrwyddir menter leol neu ranbarthol gyda chymorth y Bwrdd Croeso.

4.24
Mae BCC yn bwriadu datblygu System Rheoli Cyrchfannau (SRhC) sy’n debyg o gynnwys nifer o swyddogaethau a fydd yn gallu marchnata beicio yn effeithiol:

· cronfa ddata o wybodaeth am yr ardal;

· gwasanaeth rhyngrwyd yn seiliedig ar y gronfa ddata;

· system gyfathrebu fasnachol;

· system archebu i drosi ymholiadau;

· cronfa ddata o gwsmeriaid y gellir ei defnyddio i wneud gwaith marchnata rhagweithiol a datblygu perthnasau;

· canolfan alwadau.

4.25
Yr her i’r strategaeth hon yw darparu’r cynhyrchion beicio y gall SRhC eu marchnata a’u hyrwyddo.

Strategaeth ar gyfer Beicio Teulu

4.26
Mae beicwyr teulu naill ai’n teithio i gyrchfannau nad oes ganddynt gysylltiad â beicio neu maent yn mynd am daith feicio er ei mwyn ei hun. Mae angen i’r strategaeth farchnata ofalu fod y ddwy fath o daith feicio teulu yn cael eu hyrwyddo.


Dynodi a Hyrwyddo Cyrchfannau Allweddol

4.27
Rhan bwysig o’r farchnad beicio teulu yw defnyddio beic i fynd i gyrchfannau eraill megis safle picnic, canol tref/pentref, adeilad hanesyddol neu ganolfan aml-weithgaredd. Mae’r Cynllun Allweddol yn nodi rhai o’r cyrchfannau hyn. Mae Penodau 5 i 7 yn rhestru’r cyfleusterau beicio ar gyfer y cyrchfannau hynny, sef:

· llwybrau oddi ar-ffordd gydag arwyddion da sydd wedi’u lleoli mor agos ag y bo modd i ganolfannau poblogaeth lleol;

· mannau parcio diogel;

· cysylltiadau â gwasanaethau cludiant cyhoeddus.

4.28
Gan fod y cyfleusterau beicio i’r prif gyrchfannau yn cael eu trefnu, bydd y strategaeth wedyn yn canolbwyntio ar geisio rhoi gwybod i bobl sut y gallant eu cyrraedd ar feic.


Cynnwys Beicio ar Daflenni Unigol ac ar Wefannau

4.29
Caiff taflenni a gynhyrchir gan weithredwyr y cyrchfannau allweddol eu diwygio o bryd i’w gilydd, yn aml bob blwyddyn. Pan fod taflenni’n cael eu diwygio, dylai Awdurdod y Parc Cenedlaethol weithio gyda’r trefnwyr i gynnwys manylion llawn am gyfleusterau a mynediad i feiciau (fel parcio a chysylltiadau â chludiant cyhoeddus) ac i gynnwys map bychan yn dangos y llwybr o’r anheddle/aneddleoedd mawr agosaf. Rhwydd iawn yw datblygu geiriad safonol (gan adael lleoedd gwag ar gyfer y manylion lleol) fel bod gan y gweithredwyr fwy o gymhelliad i gynnwys y wybodaeth hon. Golyga’r defnydd cynyddol o’r rhyngrwyd y dylai gwefan unrhyw gyrchfan gynnwys manylion mynediad i feiciau arno. Yn y lle cyntaf, bydd pob gwefan perthnasol yn cael ei ddiwygio a dylid gofalu fod pob gweithredydd cyrchfan yn derbyn y geiriad safonol.


Gwybodaeth am Feicio yng Nghyhoeddiadau Bannau Brycheiniog

4.30
Mae Awdurdod y Parc Cenedlaethol yn cyfrannu deunydd i nifer o gyhoeddiadau, yn eu plith:

· Beacons Bannau (y prif bapur newydd i ymwelwyr);

· Prosiect Gwybodaeth Leol Ymddiriedolaeth y Bannau 
· llyfryn “Canolbarth Cymru” y Bwrdd Croeso
· Ble i Aros yn Sir Frycheiniog (a gyhoeddir gan Gyngor Sir Powys);

·  HYPERLINK http://www.breconbeacons.org 
www.breconbeacons.org (gwefan APC);

· www.brecon-beacons.com (gwefan “Mountain Hut”).

4.31
Mae rhai o’r cyhoeddiadau eisoes yn sôn am feicio ond mae angen adolygiad cyffredinol o’r holl wybodaeth er mwyn cytuno ar y gwelliannau angenrheidiol. Ymhlith y math o wybodaeth y gellid ystyried ei chynnwys mae:

· manylion llwybrau i gyrchfannau allweddol a’r cyfleusterau sydd ynddynt;

· rhestru llety sy’n addas ar gyfer beicwyr;

· canolfannau llogi, atgyweirio a gwerthu beiciau.


Dynodi Llwybrau ar gyfer Beicio Teulu

4.32
Bydd beicwyr teulu sy’n dymuno mynd ar daith feicio fel gweithgarwch er ei fwyn ei hun ag angen llwybrau cylchol neu linellol oddi ar-ffordd gyda graddiant ysgafn sy’n eu galluogi i ddechrau a gorffen yn yr un man. Mae llwybrau cylchol yn cael eu ffafrio’n aml gan nad oes angen “dyblu’n ôl” ar ail ran y daith. Er hynny, nid yw llwybrau cylchol oddi ar-ffordd mor rhwydd i’w trefnu oherwydd fod yr angen am gylch yn aml yn golygu fod rhaid teithio ar draws tir preifat neu ar aliniadau serth ar lethrau dyffrynnoedd.

4.33
Mae Pennod 5 yn rhestru’r llwybrau beicio y bwriedir iddynt fod yn rhan o’r strategaeth hon, ac ar sail y rheiny bwriedir datblygu llwybrau cylchol sy’n addas i deuluoedd. Y model ar gyfer hyn yw’r Ganolfan Menter Coedwigaeth yng Ngarwnant, sydd wedi datblygu teithiau coedwig cylchol, cyfleusterau llogi beiciau, cyfleusterau lluniaeth ac sydd hefyd wedi paratoi deunyddiau cyhoeddusrwydd da i’w hyrwyddo.

4.34
Derbynnir erbyn hyn fod llwybrau beicio teulu llinellol yn boblogaidd er eu mwyn eu hunain ac y gall eu cyfuno â thaith ar gludiant cyhoeddus naill ar ran gyntaf neu ail ran y daith osgoi’r angen i feicio yno ac yn ôl. Er enghraifft, mae’r Camel Trail yng Nghernyw yn llinellol ac yn boblogaidd iawn.. Mae llwybrau llinellol yn gorfod cael cyrchfannau pendant yn dargedau (megis cyfleusterau lluniaeth ac atyniadau i ymwelwyr) ac hefyd fel modd o farnu hyd y daith feicio.


Datblygu Map Llwybrau a Thaflen ar y Cyd 

4.35
Ar ôl dynodi’r llwybrau teuluol presennol ac i’r dyfodol, y cam nesaf yw penderfynu sut orau i’w hyrwyddo. Daw’r model ar gyfer Parc Cenedlaethol Bannau Brycheiniog o’r daflen Traffic-free cycling on the Celtic Trail
 Mae’r daflen hon yn cyfuno map o’r llwybr cyfan (ar draws y tudalennau canol) gyda manylion deuddeg llwybr llinellol byr mewn mannau allweddol ar hyd a lled de a gorllewin Cymru.

4.36
Bydd Awdurdod y Parc Cenedlaethol a’i bartneriaid yn cynhyrchu cyhoeddiad tebyg pan fydd digon o’r llwybrau di-draffig a ddisgrifir ym Mhennod 5 wedi’u gorffen. Bydd y strategaeth hon yn dangos y rhwydwaith beicio cyfan (a fyddai o ddiddordeb i bob un o elfennau’r farchnad) gan amlygu deg neu ddeuddeg o’r prif lwybrau oddi ar-ffordd ar gyfer teuluoedd sy’n cynnig profiadau gwahanol o’r Parc Cenedlaethol.

4.37
Tra’n bod yn aros i ddigon o lwybrau i gael eu gorffen er mwyn cyfiawnhau cynhyrchu cyhoeddiad o’r fath, mae angen inni ganolbwyntio ar daflenni unigol ar gyfer llwybrau unigol – yn fwyaf arbennig felly Taith Taf.

Targedu Pobl Allweddol

4.38
Mae cynhyrchu taflenni yn hyrwyddo beicio yn un peth – ond mae eu dosbarthu ymhlith elfennau targed y farchnad yn fater arall. Fel y dywedwyd ynghynt, gall beicwyr teulu fyw yn ardal y Parc Cenedlaethol ac mewn rhannau cyfagos o dde a chanolbarth Cymru (“beicwyr dydd”), neu gallent fod yn bobl ar wyliau yn yr ardal (“beicwyr gwyliau”). Mae’r strategaeth hon o’r farn fod rhaid mabwysiadu agwedd ragweithiol tuag at y gwaith o ddosbarthu taflenni a chyhoeddiadau beicio i’r grwpiau hyn o bobl – yn hytrach na dibynnu’n llwyr ar y dull traddodiadol o osod taflenni mewn canolfannau gwybodaeth gan obeithio y bydd pobl yn eu cymryd. Gwneir hyn mewn sawl ffordd:


Cysylltiadau gyda Chyrff Beicio

4.39
Mae nifer o fudiadau beicio sy’n cynnwys aelodaeth amrywiol iawn (nid beicwyr teulu yn unig). Mae’r rhain yn cynnwys:

· Sustrans;

· Cyclist Touring Club (CTC);

· Trail Cyclists Association;

· Undeb Beicio Cymru.
4.40
Bydd Awdurdod y Parc Cenedlaethol yn datblygu cysylltiadau gyda’r rhain a chyda mudiadau eraill ac yn danfon atynt y taflenni diweddaraf i’w dosbarthu ymhlith eu haelodau yn ogystal ag erthyglau a chyhoeddiadau i’r wasg ar gyfer eu cyhoeddiadau. Bydd yr Awdurdod hefyd yn ystyried llunio fforwm e-bost a fydd yn rhoi cyfle i danysgrifwyr dderbyn y newyddion diweddaraf a chynigion arbennig.


Ymgyrch Ymwybyddiaeth Teithio

4.41
Mae Cynlluniau Trafnidiaeth Lleol yn amlygu’r angen i godi ymwybyddiaeth am batrymau teithio cyfredol a’u goblygiadau i’r economi, yr amgylchedd a iechyd personol – a hynny’n aml o dan faner Travelwise™. Maent hefyd yn amlygu’r ffaith y gellir ehangu ymwybyddiaeth teithio i berswadio unigolion i newid eu harferion teithio ac i ddefnyddio ffyrdd mwy amgylcheddol gynaliadwy o deithio. Er bod ymwybyddiaeth teithio yn cael ei gysylltu fel arfer â theithio i’r gwaith yn yr oriau brig, nid oes unrhyw reswm pam na ellir ymestyn y cysyniad i hyrwyddo teithiau beicio hamdden i’r Parc ac ynddo ar gyfer beicwyr teulu yn arbennig:

4.42
Er mwyn gwneud beicio yn atyniadol i ddarpar feicwyr teulu, dylai ymgyrch ymwybyddiaeth teithio ganolbwyntio ar y prif themâu canlynol:

· chwalu rhai camargraffiadau cyffredin (h.y. bod pob llwybr beicio posib yn y Parc yn serth neu ar ffyrdd â thrffig trwm);

· pwysleisio atyniadau cefn gwlad yn y Parc a’r pethau allweddol i’w gwneud (canolbwyntio ar y cyrchfannau a nodir uchod);

· dangos manteision beicio i iechyd a ffitrwydd personol (pwysig iawn yng nghymunedau cyfagos cymoedd y De lle mae iechyd gwael yn broblem);

· rhoi syniadau i bobl ar sut i ymweld ag atyniadau i ymwelwyr ar feic;

· amlygu awgrymiadau “sut i” ar gyfer cyrraedd llwybrau beicio – fel ble i barcio, pa fws i’w ddal ac ati;

· dangos fod teithiau beicio-cludiant cyhoeddus ar y cyd yn bosib ac yn ddymunol.

4.43
Bydd Awdurdod y Parc Cenedlaethol yn gweithio gyda phob un o’r Awdurdodau Unedol cyfansoddol i gynnwys beicio i’r Parc Cenedlaethol ac ynddo yn eu hymgyrchoedd ymwybyddiaeth teithio. Bydd Awdurdod y Parc Cenedlaethol hefyd yn ymuno ag ymgyrch Travelwise™ er mwyn rhoi enw brand amlwg a chymeradwy i unrhyw ymgyrch a drefnir. Mae Travelwise™ hefyd yn rhannu arfer da ymhlith aelod fudiadau a bydd felly’n ffynhonnell gwybodaeth dda ar gyfer gweithredu’r strategaeth hon.

4.44
Bydd gwybodaeth ar fanteision beicio a’r cyfleusterau sydd ar gael hefyd yn cael ei hyrwyddo’n eang mewn taflenni ac ati a ddanfonir at bobl sy’n holi am wyliau ym Mannau Brycheiniog. Elfen gynyddol bwysig fydd yr angen i ddarparu gwybodaeth am feicio ar y rhyngrwyd. Caiff gwefan bresennol y Parc Cenedlaethol ei diwedaru i gynnwys manylion am lwybrau a chyfleusterau beicio yn ogystal â chysylltiadau â chludiant cyhoeddus. Wrth i’r strategaeth ddatblygu dros y blynyddoedd, bydd Awdurdod y Parc Cenedlaethol, Awdurdodau Lleol, Ymddiriedolaeth y Bannau a phartneriaid eraill yn ystyried datblygu gwefan bwrpasol ar gyfer beicio yn y Parc Cenedlaethol.


Strategaeth ar gyfer Gwyliau Beicio Byr

4.45
Bydd Gwyliau Beicio Byr yn canolbwyntio ar ddatblygu a hyrwyddo canolfannau rhagoriaeth ar gyfer beicio ar lonydd cefn gwlad, a fydd yn cynnig:

· mynediad cyfleus i lwybrau gwledig tawel ar gyfer teithiau beicio dydd cylchol (neu wyliau byr mewn canolfannau penodol), a llwybrau cylchol 2-3 diwrnod (ar gyfer gwyliau teithio);

· casgliad o lety sy’n croesawu beicwyr;

· isadeiledd o wasanaethau ategol achredig, gan gynnwys llogi beiciau, atgyweirio beiciau, ac achub beiciau;

· cysylltiadau â gwasanaethau cludiant cyhoeddus sy’n croesawu beicwyr, gan ddarparu cyfleoedd i ddatblygu pecynnau gwyliau byr Beic-Trên a Beic-Bws;

· cysylltiadau â’r Rhwydwaith Beicio Cenedlaethol.

4.47
Hyd yn hyn, ychydig iawn o sefydliadau (cyhoeddus neu breifat) sy’n bwriadu datblygu‘r math o deithiau beicio diwrnod sydd eu hangen i ddenu’r farchnad beicio hamdden achlysurol ar gyfer gwyliau byr mewn canolfannau penodol. Golyga hynny fod gan y Parc Cenedlaethol a’r Awdurdodau Unedol cyfansoddol gyfle gwirioneddol i baratoi cynllun gweithredu ymarferol i ddatblygu’r farchnad hon.

4.48
Mae rhaglen BCC yn cynnwys tri phrosiect craidd a gaiff eu datblygu yn y Bannau:

· Pecynnau Gwyliau Beicio Byr mewn canolfannau penodol;

· Seminarau Croesawyr Beicio;

· Mapio Llwybrau Teithiau Beicio Byr.

Pecynnau Gwyliau Beicio mewn Canolfannau Penodol

4.49
Mae’r prosiect hwn yn rhagweld y datblygir cyfres o becynnau Gwyliau Beicio Byr neu wyliau beicio lôn mewn canolfannau penodol a fydd wedi’u hanelu’n bennaf at farchnad y beiciwr hamdden achlysurol. Bydd y pecynnau’n cynnwys mapiau llwybrau safonol wedi’u brandio’n safonol ar gyfer teithiau beicio dydd cylchol, a gwybodaeth am lety sy’n addas i feicwyr a chyfleusterau ategol ar gyfer beicwyr. Gellir gwerthu’r pecynnau er mwyn cynorthwyo’r gwaith monitro ac er mwyn dechrau creu incwm er mwyn cynnal y prosiect i’r dyfodol.

4.50
Y brand cenedlaethol a awgrymir yw “Beicio Gwledig Cymru”, gyda brandio lleol yn cael ei ychwanegu yn ôl y galw e.e. “Beicio Gwledig Bannau Brycheiniog”. Bwriedir datblygu pecynnau ar gyfer tair ardal yn y Parc Cenedlaethol erbyn 2003.

· Ardal Llandeilo / Llanymddyfri (dim ond rhan o’r ardal sydd yn y Parc Cenedlaethol); 

· Dyffryn Wysg (dim ond rhan o’r ardal sydd yn y Parc Cenedlaethol); 

· Ardal Aberhonddu / Tal-y-bont ar Wysg / Crucywel.

4.51
Bydd y pecynnau ar gyfer pob ardal yn dynodi:

· trefi neu bentrefi yn y Parc Cenedlaethol neu’n agos ato sy’n cynnig y cyfleusterau angenrheidiol i’w gwneud yn ganolfan ar gyfer gwyliau beicio byr – rhestrir y trefi a’r pentrefi hyn yn Nhabl 2 (isod);

· cyfleusterau pwrpasol ar gyfer beicwyr (llety, parcio beiciau, llogi ac atgyweirio beiciau, siopau beiciau);

· lleoedd i fwyta ac yfed yn y trefi a’r pentrefi gwreiddiol ac ar hyd y daith;

· atyniadau i ymwelwyr yn y trefi a’r pentrefi gwreiddiol ac ar hyd y daith;

· gwasanaethau cludiant cyhoeddus y gellir eu defnyddio i gyrraedd y canolfannau neu ar gyfer rhan o daith benodol (megis Bws Beic y Bannau a ddisgrifir ym mhennod 7).

· dewis o deithiau beicio (ar gyfer y ddwy ardal gyntaf a restrir uchod ni fydd pob un ohonynt yn y Parc Cenedlaethol – gan fod digon o ardaloedd eraill yng nghefn gwlad yr ardal y bydd angen hyrwyddo beicio ynddynt).

Tabl 4.2: Trefi a Phentrefi Posib ar gyfer bod yn Ganolfannau Gwyliau Beicio 

	Ardal
	Canolfannau Posib ar gyfer Beicwyr

	Llanymddyfri / Llandeilo
	Llandeilo

Llanymddyfri

	Dyffryn Wysg
	Talgarth

Y Fenni

Gilwern

Blaenafon

	Aberhonddu / Tal-y-bont ar Wysg / Crucywel
	Aberhonddu

Tal-y-bont ar Wysg

Crucywel

Llangynidr


4.52
Datblygir ardaloedd eraill yn y Parc Cenedlaethol neu’n agos ato ar gyfer gwyliau beicio byr wrth i’r rhwydwaith ddatblygu ar ôl 2003. Ymhlith y canolfannau posib mae:

· Merthyr Tudful;

· Y Gelli Gandryll;

· Tredegar;

· Brynaman / Ystradgynlais;

· Llanwrtyd.

4.53
Fel rhan o’r gwaith o ddatblygu Bws Beic y Bannau (gweler pennod 7), bydd pecynnau gwyliau byr yn seiliedig ar y llwybrau bws yma hefyd yn cael eu paratoi. Gallai’r ganolfan fod yn unrhyw ardal drefol ar hyd y daith, a byddant yn cynnwys Caerdydd, Casnewydd ac Abertawe yn ogystal â threfi ym Mannau Brycheiniog a’r cylch (megis Merthyr Tudful).

Seminarau Croesawyr Beicio

4.54
Trefnir Seminarau Croesawyr Beicio i helpu busnesau a chymunedau lleol i ddeall sut y gallant elwa o’r gwaith sy’n cael ei wneud i ddatblygu a hyrwyddo eu hardal fel cyrchfan ar gyfer Gwyliau Beicio, a’r hyn y gallant hwy ei wneud i groesawu a denu ymwelwyr o feicwyr. Bydd y seminarau hefyd yn gyfle i dynnu sylw at “Gynllun Croesawu Beicwyr” y Bwrdd Croeso, Côd Ymarfer y Cyclist Touring Club ar gyfer cwmnïau llogi beiciau, a’r grantiau sydd ar gael i helpu darparu cyfleusterau ar gyfer beicwyr. Byddwn yn gwahodd partneriaid lleol i gyfrannu at gynnwys y seminarau, ac i ddarparu lleoliadau ar eu cyfer.

4.55
Gall y rhaglenni Croesawyr Beicio arwain at sefydlu Grwpiau Datblygu Cynnyrch Twristiaeth Feicio Lleol yn y tair ardal er mwyn ceisio cynnal a datblygu prosiectau yn y tymor hir.

Mapio Llwybrau Teithiau Beicio Gwyliau Byr

4.56
Mae’r prosiect hwn yn cynnwys gweithio gyda phartneriaid lleol sydd eisoes wedi dechrau paratoi cynlluniau i ddatblygu llwybrau teithiau beicio gwyliau byr, er mwyn datblygu fformat, brandio a chynllun cyffredin ar gyfer mapiau a gwybodaeth brintiedig am y llwybrau hyn.



Ymgyrch Gyhoeddusrwydd Beicio Cefn Gwlad Cymru


4.57
Caiff yr ymdrech i hyrwyddo pecynnau beicio byr ei chefnogi gan ymgyrch gyhoeddusrwydd “Beicio Gwledig Cymru” y Bwrdd Croeso a fydd yn cynnwys y canlynol:

· llyfryn “Beicio Gwledig Cymru” yn cynnwys manylion am y pecynnau Gwyliau Beicio mewn canolfannau penodol; teithiau beicio gwyliau byr; a phecynnau gwyliau beicio. 

· ymgyrchoedd hysbysebu, postio uniongyrchol a dosbarthu cenedlaethol.

· tudalennau pwrpasol “Beicio Gwledig Cymru” ar wefan ‘Cycling Wales’, gyda chysylltiadau â gwefannau beicio eraill perthnasol.

· ymgyrch cysylltiadau cyhoedus.

· ymchwil monitro wedi’i  wneud trwy werthu pecynnau Gwyliau Beicio ac arolygon post o’r sawl sy’n ymateb i’r Ymgyrch.


Strategaeth ar gyfer Teithiau Beicio
4.58
Caiff y cynhyrchion teithiau beicio canlynol eu datblygu:

· mapiau a llwybrau teithiau;

· canolfannau llety ac arweinlyfrau ar gyfer llwybrau;

· cynlluniau gwobrwyo a stampio;

· gwasanaethau gwybodaeth ar gyfer llwybrau.

4.59
Bydd y rhan fwyaf o’r wybodaeth uchod hefyd yn cael ei chasglu ar gyfer y pecynnau gwyliau byr y cyfeiriwyd atynt uchod – caiff y wybodaeth ei phecynnu a’i chyflwyno mewn ffordd wahanol i ddiwallu anghenion marchnad y beicwyr teithiol.

4.60
Bydd y rhaglen genedlaethol yn canolbwyntio yn y lle cyntaf ar ddatblygu Lôn Las Cymru yn llwybr beicio teithiol i Gymru (gyda Taith Taf yn brif lwybr yn y Parc Cenedlaethol). Fodd bynnag, ni fydd hynny’n rhwystro’r Parc Cenedlaethol a’i Awdurdodau Unedol cyfansoddol rhag datblygu ymgyrch feicio teithiol leol gan ddefnyddio llwybrau y tu fewn a thu allan i’r Parc Cenedlaethol. Caiff pecyn beicio teithiol arbrofol ei hyrwyddo pan fydd digon o lwybrau di-dor ar gael yn y Parc Cenedlaethol a’r cylch i wneud y daith yn gynllun ymarferol bosib.

4.61
Lle’n berthnasol, hyrwyddir llwybrau beicio teithiol ymhlith busnesau lleol gan ddefnyddio’r Seminarau Croesawyr Beicio.


Strategaeth ar gyfer Beicio Mynydd

Datblygu Llwybrau

4.62
Mae’r strategaeth ar gyfer datblygu llwybrau yn seiliedig ar y ffaith fod yna dri grŵp gwahanol, a chanddynt anghenion tra gwahanol o ran llwybrau oddi ar-ffordd:

· Categori 1: Beicwyr mynydd dibrofiad – mae gan y grŵp hwn yr un anghenion â beicwyr teulu, yn fwyaf arbennig raddiannau rhwydd, llwybrau cylchol byrrach ac arwynebau gweddol esmwyth.

· Categori 2: Beicwyr mynydd profiadol – sy’n chwilio am lwybrau hanner diwrnod neu ddiwrnod llawn mwy herïol (yn amrywio o 15 i 45 cilomedr) sydd wedi’u cyfeirbwyntio’n llawn. Bydd y grŵp hwn yn gwerthfawrogi graddiannau mwy serth ac arwyneb mwy garw.

· Categori 3: Beicwyr Llwybr – yn wahanol i gategori 2 gan eu bod yn gallu darllen mapiau ac felly’n gallu mynd i’r afael â llwybrau sy’n hirach, yn fwy serth, yn llai amlwg ac felly’n llai hysbys. Er hynny, bydd angen i’r grŵp hwn hefyd wybod pa lwybrau sy’n gyfreithlon, diogel ac ymarferol a pha rai sydd ddim.

4.63
Rhestrir y  llwybrau a ddatblygir ar gyfer beicwyr mynydd ym mhennod 5. Fodd bynnag, rhaid ymdrin â nifer o faterion cyffredinol os yw rhwydwaith ymarferol o lwybrau beicio mynydd yn mynd i allu hyrwyddo lefel gynyddol o dwristiaeth feicio.


Arwyddion ar gyfer Llwybrau Oddi ar-ffordd

4.64
Mae gan feicwyr hawl cyfreithiol i ddefnyddio rhai mathau o lwybrau sydd oddi ar y priffyrdd feteledig, yn bennaf felly:

· Llwybrau ceffyl Cyhoeddus (cerddwyr a marchogion yn cael blaenoriaeth);

· Cilffyrdd Agored i Bob Traffig (BOATs);

· Cilffyrdd Cyfyngedig (a arferai gael eu galw’n Ffyrdd a Ddefnyddir fel Llwybrau Cyhoeddus -RUPPs); 

· Ffyrdd Cyngor Heb Darmac.

4.65
Mae Deddf Cefn Gwlad 1968 yn rhoi dyletswydd ar Awdurdodau Lleol i roi arwyddion ar bob Hawl Tramwy Cyhoeddus (llwybrau cerdded, llwybrau ceffyl a chilffyrdd) lle y maent yn gadael ffordd feteledig. Dros 30 mlynedd yn ddiweddarach, ni chydymffurfiwyd â hynny, yn bennaf oherwydd prinder adnoddau. Yng Nghymru’n gyffredinol, mae llai nac 20 y cant o Hawliau Tramwy Cyhoeddus wedi cael eu harwyddo yn unol â gofynion y gyfraith.

4.66
Ym Mharc Cenedlaethol Bannau Brycheiniog, prin iawn iawn yw’r arwyddion ar gyfer llwybrau ceffyl, Hawliau Tramwy Cyhoeddus a Chilffyrdd Cyfyngedig. Ar ben hynny, pan fod cilffordd gyfyngedig yn dilyn Ffordd Gyngor, nid oes dyletswydd cyfreithiol i ddarparu unrhyw arwyddion o gwbl.

4.67
Prif amcan Awdurdod y Parc Cenedlaethol ym maes hamdden yw hyrwyddo mynediad y cyhoedd i’r Parc ac oddi fewn iddo, mewn ffyrdd priodol a chynaliadwy. Mae hyn yn cynnwys ymrwymiad penodol i ofalu fod pob Hawl Tramwy Cyhoeddus wedi’u cyfeirbwyntio’n ddigonol. Golyga’r diffyg arwyddion presennol fod llawer o lwybrau cyfreithiol oddi ar-ffordd yn cael eu cuddio ac nad yw mynediad i’r cyhoedd yn cael ei hyrwyddo mewn gwirionedd. Ar ben hynny, golyga diffyg cyfeirbwyntiau ar hyd llwybr fod beicwyr (a defnyddwyr eraill) yn crwydro’n anfwriadol ar dir preifat gan beri difrod i ardaloedd sy’n amgylcheddol sensitif.

4.68
Os yw twristiaeth feicio mynydd yn mynd i gael ei ddatblygu i unrhyw beth yn debyg i’w botensial llawn, rhaid i Awdurdod y Parc Cenedlaethol gael rhagor o arian i osod arwyddion ar lwybrau o ffyrdd meteledig a darparu cyfeirbwyntiau di-dor ar hyd y llwybr yn ei gyfanrwydd. Hefyd, mae angen gosod arwyddion ar lwybrau beicio ar Ffyrdd Cyngor heb darmac – polisi a weithredwyd yn llwyddiannus ym Mharc Cenedlaethol Exmoor. Nid oes rhaid i’r arwyddion a’r cyfeirbwyntiau fod yn ddrud na tharfu ar yr  amgylchedd.

Cynnal a Chadw a Diogelu Llwybrau

4.69
Dan Ddeddf Priffyrdd 1980, mae’n ofynnol ar Awdurdodau Lleol i gynnal a chadw Ffyrdd Cyngor a Hawliau Tramwy Cyhoeddus a chlirio unrhyw rwystrau sydd arnynt. Mae gan Awdurdod y Parc Cenedlaethol bwerau dirprwyedig i wneud gwaith cynnal a chadw ar Hawliau Tramwy Cyhoeddus o fewn ffiniau’r Parc ac mae’n bwriadu datblygu strategaeth cynnal a chadw yn ogystal ag arolygon cyflwr llwybrau a system fonitro. Yr Awdurdod Priffyrdd sy’n gyfrifol am Ffyrdd Cyngor Heb Darmac (pan nad ydynt yn Hawliau Tramwy Cyhoeddus).

4.70
Un o bwrpasau’r strategaeth cynnal a chadw yw datblygu blaenoriaethau ar gyfer gwelliannau. O gofio’r angen i ddatblygu llwybrau di-dor oddi ar-ffordd i hyrwyddo twristiaeth beicio mynydd, bydd dechrau dynodi gwelliannau ar y llwybrau a amlygir ym mhennod 5 yn un o’r blaenoriaethau.


Canolfannau Arfaethedig ar gyfer Beicio Mynydd

4.71
Er bod tri chategori gwahanol o feiciwr mynydd, mae nifer o gyfleusterau sydd eu hangen ar bob un ohonynt. Gellir eu crynhoi fel a ganlyn:

· agos at rwydweithiau o lwybrau addas oddi ar-ffordd;

· cyfleusterau parcio diogel a chadarn ar ddechrau/diwedd y daith neu yn y ganolfan;

· arwyddion clir rhwng y canolfannau a’r rhwydweithiau o lwybrau lleol;

· lluniaeth;

· toiledau;

· cawodydd a mannau newid;

· cyfleusterau golchi beiciau;

· llety sy’n croesawu beicwyr (ar gyfer y sawl sy’n aros yn yr ardal);

· siopau sy’n gwerthu cyfarpar awyr agored;

· adloniant a gweithgareddau min nos (ar gyfer y sawl sy’n aros yn yr ardal);

· cyfleusterau llogi, gwerthu ac atgyweirio beiciau mynydd;

· digwyddiadau a chystadlaethau beicio mynydd.

4.72
Mae’n rhaid i bob un o’r cyfleusterau hyn fod ar gael mewn un ganolfan fel bod gan y beiciwr mynydd ffydd yn yr ardal y mae’n ymweld â hi. Mae rhaglen BCC ar gyfer beicio mynydd yn cynnwys yr angen i ddatblygu nifer o ganolfannau beicio mynydd ar hyd a lled Cymru. Byddai canolfannau o’r fath yn cynnig llwybrau beicio mynydd o ansawdd uchel, ac isadeiledd da yn cynnwys gwahanol gyfleusterau ar gyfer beicwyr mynydd, megis:

4.73
Y model ar gyfer y rhaglen hon yw canolfan beicio mynydd hynod lwyddiannus Coed-y-Brenin yn Nolgellau – canolfan hunan-gynhaliol a ddatblygwyd gan Menter Coedwigaeth.

4.74
Ym Mharc Cenedlaethol Bannau Brycheiniog, bwriedir dynodi a marchnata’n frwd nifer o ardaloedd beicio mynydd llai ffurfiol, y gellir eu cyrraedd o ganolfannau (neu “drefi gwyliau”) a fydd yn cynnwys yr holl gyfleusterau angenrheidiol. Mae’r ardaloedd a’r trefi gwyliau hynny fel a ganlyn:

· Crucywel: Mae’r dref hon yn gyfleus iawn ar gyfer y rhwydwaith o lwybrau beicio mynydd oddi ar-ffordd a ddisgrifir ym Mhennod 5. Mae’n cynnwys dewis helaeth o lety a chyfleusterau lluniaeth megis siopau, caffis a thafarnau.

· Canolfan Fynydd Libanus a Defynnog / Pontsenni: mae’r Ganolfan Fynydd eisoes yn gyfleuster poblogaidd. Mae’r lleoliad hwn yn cynnig mynediad hwylus i gyfres o lwybrau herïol oddi ar-ffordd i’r de gan gynnwys Ffordd Rufeinig Sarn Helen. Mae rhwydwaith o Ffyrdd Cyngor heb darmac o gwmpas Defynnog a Phontsenni yn golygu fod y pentrefi hyn yn ganolfannau delfrydol ar gyfer llety a chyfleusterau lluniaeth.

· Talgarth: Mae’r dref yn gyfleus iawn ar gyfer cyrraedd y llwybrau herïol yn rhan ogleddol y Mynyddoedd Du yn ogystal ag ardal beicio teulu y  Mynydd Du ar gyfer beicwyr llai profiadol. Mae’r swyddfa dwristiaeth leol yn awyddus i gynnwys twristiaeth feicio yn ei chynlluniau i helpu adfywio’r dref. Mae’r rhan fwyaf o’r cyfleusterau angenrheidiol ar gael yn barod.

· Tal-y-bont ar Wysg: Mae’r ffaith fod y ganolfan hon mor agos at Daith Taf, a’r dewis o lwybrau di-draffig o gwmpas y gronfa ddŵr yn golygu fod gan y pentref fwy o botensial fel canolfan beicio teulu. Ond ar gyfer y beiciwr mynydd amhrofiadol yn benodol, mae gan Dal-y-bont lawer i’w gynnig. Y prif fater yma yw’r angen i reoli traffig mewn ardal sydd eisoes yn gyrchfan boblogaidd i ymwelwyr. Bydd angen cyfleusterau parcio diogel ychwanegol yn yr ardal o gwmpas y gronfa ddŵr, yn ogystal â strategaeth rheoli traffig ar gyfer yr ardal os yw amgylchedd yr ardal yn mynd i gael ei warchod.

· Ystradgynlais: Mae hon yn dref glos iawn ac mae’r llwybrau oddi ar-ffordd cyfagos yn ardaloedd y Mynydd Du a’r Fforest Fawr yn y Parc yn ei gwneud yn gyrchfan allweddol. Byddai cynlluniau i adfywio economi’r dref a darparu dewis ehangach o siopau a gwasanaethau yn cael hwb sylweddol pe bai twristiaeth feicio yn cael ei datblygu.

· Ystradfellte: er mai pentref bychan yw Ystradfellte, mae’r ardal yn boblogaidd gydag ogofawyr ac mae’n cynnig mynediad i rai llwybrau oddi ar-ffordd da. Mae’n debyg nad yw’n addas marchnata’r pentref yn gyrchfan dros nos. Fodd bynnag, fel cyrchfan ar gyfer beicwyr dydd o gymoedd y De, gellid marchnata Ystradfellte yn gyrchfan “ysgyfaint gwyrdd”.

· Abercraf: bydd adeiladu Llwybr 43 y Rhwydwaith Beicio Cenedlaethol ar yr hen linell fwynau yn hwyluso teithiau cylchol yn yr ardal gyfagos. Mae cynlluniau i ddatblygu canolfan Beicio Mynydd fwy ffurfiol, a fydd yn cynnwys llwybrau wedi’u cyfeirbwyntio, llety, cyfleusterau lluniaeth a hyfforddiant ffitrwydd. Ar hyn o bryd, mae’r bwriad i ddatblygu canolfan yn Abercraf yn nod tymor hir a bydd angen iddo gael cefnogaeth lawn y bobl leol os yw’n mynd i gael ei wireddu.

4.75
Menter arall gwerth ei hystyried yw datblygu llwybr her yn cysylltu tair hostel ieuenctid yn Ystradfellte, Llanddeusant ac Aberhonddu. Y nod yw datblygu llwybr cylchol dros bellter – yn bennaf gan ddefnyddio llwybrau beicio mynydd y gellir eu teithio trwy aros dros nos ymhob un o’r hosteli ieuenctid. Y prif gwestiwn yw a ellir datblygu llwybrau oddi ar-ffordd addas rhwng y tair hostel mewn gwirionedd. Gan ddefnyddio’r llwybrau a ddisgrifir ym mhennod 5, byddai’r llwybr fel a ganlyn:

· Ystradfellte i Llanddeusant: ar hyd y llwybr o Ystradgynlais i Cross Inn;

· Llanddeusant i Aberhonddu: ar hyd y llwybr rhanbarthol o Aberhonddu i Landeilo a gwahanol lwybrau oddi ar-ffordd posib i’r de o Bontsenni;

· Aberhonddu i Ystradfellte: ar hyd Taith Taf (Llwybr Gorllewinol), y llwybr o Garwnant

·  i Benderyn a’r llwybr o Benderyn i Ystradfellte.

Ymgyrch Gyhoeddusrwydd Beicio Mynydd

4.76
Ar hyn o bryd, un daflen fechan yw’r cyfan a gyhoeddir gan Awdurdod y Parc Cenedlaethol ar gyfer beicwyr mynydd. Mae’r Gymdeithas Beicio Oddi ar-ffordd yn cyhoeddi chwe map sylfaenol yn dangos llwybrau mewn nifer o ardaloedd. Os datblygir cynnyrch twristiaeth feicio yn seiliedig ar ganolfannau beicio mynydd bydd angen ymgyrch gyhoeddusrwydd egnïol i hyrwyddo’r llwybrau a’r cyfleusterau ategol.

4.77
Rhan gyntaf yr ymgyrch hon yw codi ymwybyddiaeth am gysyniad beicio oddi ar-ffordd trwy gyhoeddi llyfryn Beicio Oddi ar-ffordd Bannau Brycheiniog y gellir ei hyrwyddo trwy gylchgronau Beicio Mynydd yn ogystal  mewn Canolfannau Croeso. Bydd y llyfryn yn gymysgedd o luniau, enghreifftiau o ddisgrifiadau o lwybrau (ar gyfer y tri chategori o feiciwr oddi ar-ffordd gan roi “blas” o’r hyn sydd ar gael) a manylion am y cyfleusterau ategol – siopau, llogi beiciau, llety ac ati. Bydd y llyfryn ar gael hefyd drwy’r rhyngrwyd.

4.78
Unwaith y codir ymwybyddiaeth gyffredinol, mae’n bwysig gofalu fod pecynnau o daflenni a mapiau yn dangos llwybrau cylchol yn cael eu cynhyrchu ar wahân ar gyfer y tri chategori o feicwyr mynydd. Dylai’r pecynnau taflen a map fod yn seiliedig ar bob un o’r canolfannau a nodwyd uchod a dylent gynnig gwybodaeth sylfaenol megis:

· hyd y llwybr a faint o amser y dylai gymryd;

· syniad o natur wyneb y ffordd ac unrhyw ddarnau o lwybrau sy’n arbennig o drafferthus;

· codau ymddygiad (mae’r rhain wedi eu hysbysebu’n dda yn barod);

· llwybrau dianc pan fo tywydd garw;

· unrhyw gyfleusterau ar hyd y llwybr neu ar ei ddechrau/diwedd.

4.79
Bydd y llyfrynnau hyn yn rhai o ansawdd uchel (gan eu gwneud yn rhwydd i’w deall) a dylid codi tâl amdanynt i dalu am y costau cynhyrchu ac argraffu. Darperir copïau o’r taflenni ar y rhyngrwyd hefyd.

Manteision Twristiaeth Feicio

4.80
Gallai marchnad y beicwyr teulu a’r beicwyr gwyliau byr gynnig manteision sylweddol i’r economi lleol. Hyd yn hyn, ni ddatblygwyd y farchnad honno. Os, er enghraifft, y gellid datblygu cyfuniad o lwybrau yn cynnwys Taith Taf, byddai gennym becyn byr o safon uchel y gellid ei ddefnyddio i adeiladu ymgyrch twristiaeth feicio ehangach.

4.81
Mae profiad cyfandir Ewrop yn cynnig sawl enghraifft o ddatblygu llwybr o safon megis llwybr y Loire yn Ffrainc, y Donauradweg yn Awstria Uchaf, llwybr y Can Castell yn Münsterland, gan ddefnyddio’r sylfaen hon i gryfhau’r ddelwedd a’r apêl. Mae llwybr y Sea to Sea a’r Reivers yng ngogledd Lloegr yn cynnig patrwm tebyg yn y DU ac fe gofnodir tua 12,000 o ddefnyddwyr yno bob blwyddyn. Byddai angen y lefel honno o ddatblygiad er mwyn denu sylw’r farchnad gwyliau byr achlysurol.

4.82
Mae marchnad y beicwyr teulu yr un mor bwysig o ran maint ond nid o ran gwerth. Ni lwyddir i sbarduno’r farchnad hon oni ellir darparu llwybrau ar wahân neu ar lonydd tawel.

4.83
Ar gyfer elfen beicio mynydd y farchnad, mae llwyddiant y ganolfan beicio mynydd yng Nghoed-y-Brenin yng ngogledd Cymru yn dangos sut y gall datblygu cyfleusterau o’r ansawdd gorau gynnig hwb sylweddol i’r economi lleol. Dengys ffigyrau diweddaraf Bwrdd Croeso Cymru fod y ganolfan wedi denu cyfanswm o 120,000 ymwelwyr y flwyddyn – gyda 61 y cant ohonynt yn aros dros nos yn Nolgellau. O gofio fod person sy’n aros dros nos yn y cylch yn gwario £100 ar gyfartaledd, mae Coed-y-Brenin wedi darparu hwb enfawr i’r economi lleol. Mae hynny’n rhywbeth y gellid ei atgynhyrchu ym Mharc Cenedlaethol Bannau Brycheiniog.

5.
DATBLYGU LLWYBRAU


Cyflwyniad

5.1
Mae’r bennod hon yn rhestru’r llwybrau beicio a gaiff eu datblygu i ddarparu ar gyfer pedair elfen y farchnad ac a fydd yn gwasanaethu’r canolfannau a’r cyrchfannau allweddol a ddisgrifir ym Mhennod 4. Trafodir pob llwybr yng nghyd-destun yr elfen o’r farchnad feicio sy’n debygol o’i ddefnyddio a’r tarddleoedd a’r cyrchfannau y mae’r llwybr yn eu cysylltu. Mewn rhai achosion, ni fydd llwybr ond yn addas ar gyfer un elfen o’r farchnad. Fodd bynnag, fe fydd sawl llwybr (neu’n fwy tebyg ddarn o lwybr) yn addas ar gyfer nifer o feicwyr gwahanol mewn gwahanol ffyrdd.

5.2
Caiff llawer o’r llwybrau beicio arfaethedig eu rhannu gyda defnyddwyr eraill – yn bennaf felly gerddwyr, farchogion a phobl anabl (a allai ddefnyddio unrhyw fath o drafnidiaeth gan gynnwys beic). Ar rai llwybrau, megis Camlas Sir Fynwy ac Aberhonddu, ceir grwpiau eraill o ddefnyddwyr megis pysgotwyr a chychwyr. Man lleiaf, mae’n hollbwysig nad yw cynllun a dulliau hyrwyddo unrhyw lwybr beicio yn tarfu ar hawliau mynediad y grwpiau hynny. Mewn llawer o achosion, bydd cynllun a gweithrediad llwybr beicio yn ceisio gwella mynediad i’r amrywiol ddefnyddwyr hynny. Ceir rhagor o fanylion am y materion dylunio ym Mhennod 11.

5.3
Dangosir yr holl lwybrau arfaethedig ar y Cynlluniau Allweddol – Ffigyrau 1a ac 1b yng nghefn yr adroddiad hwn.


Rhwydwaith Beicio Cenedlaethol (NCN)

5.4
Bydd y strategaeth hon yn parhau i ddefnyddio’r Rhwydwaith Beicio Cenedlaethol - NCN - oddi ar-ffordd yn y Parc yn llwybrau “o safon” i’w defnyddio gan feicwyr teulu, mewn partneriaeth ag Awdurdodau Lleol, Sustrans a chyrff gwirfoddol. Caiff cysylltiadau â chyrchfannau poblogaidd i ymwelwyr a llwybrau cylchol a llinellol byr, di-draffig eu datblygu. Daw’r llwybrau ar-ffordd NCN yn rhan o’r llwybrau beicio gwyliau byr a theithiol.


Taith Taf (NCR 8)


Llwybr Presennol

5.5
Mae Taith Taf rhwng Merthyr Tudful ac Aberhonddu yn cynnwys sawl darn o lwybrau beicio di-draffig: 

· Merthyr Tudful i’r de o Bontsticill: ar hyd hen reilffordd;

· I’r de o Bontsticill i Gronfa Ddŵr Pontsticill (pen gogleddol): ar draciau coedwig;

· Blaen-y-Glyn i Gronfa Ddŵr Talybont: ar hyd hen reilffordd;

· Loc Brynich i Aberhonddu: ar hyd llwybr tynnu’r gamlas.

5.6 Ar hyn o bryd mae sawl darn ar-ffordd yn weddill. Dylid trefnu llwybrau di-draffig yn eu lle os yw Taith Taf yn mynd i gael ei marchnata’n llwybr beicio teulu yr holl ffordd o Ferthyr i Aberhonddu.

Pontsticill i Goetgae-llwyn

5.7
Y bwriad yw ymchwilio a datblygu llwybr sydd bron yn gyfan gwbl ddi-draffig a’i blethu’n bedair prif ran. Golygai hynny y byddai Taith Taf mewn gwirionedd yn llwybr plethedig rhwng Pontsticill a Blaen-y-glyn – gan ei wneud yn addas ar gyfer beicwyr teulu a’r sawl sydd â mwy o brofiad o feicio ar-ffordd. Bydd y bleth hefyd yn golygu y gellid datblygu taith gylchol yn dechrau a gorffen ym Mhontsticill. 


I’r de o bentref Pontsticill i Gronfa Ddŵr Pontsticill

5.8
O ddiwedd y darn oddi ar-ffordd presennol Taith Taf, i’r de o Bontsticill, gellid adeiladu llwybr ar hyd hen reilffordd i fyny at y gronfa ddŵr. 


Cronfa Ddŵr Pontsticill i’r Clwb Hwylio
5.9
Byddai darn nesa’r llwybr yn dilyn ffordd fynediad Dŵr Cymru ar hyd ymyl Cronfa Ddŵr Pontsticill mor bell â’r clwb hwylio. Byddai angen cael caniatâd gan Dŵr Cymru i ddefnyddio’r llwybr hwn a byddai rhaid gosod systemau diogelwch / rheoli traffig priodol.


Y Clwb Hwylio i Ganolfan Gweithgareddau Awyr Agored  Dolygaer

5.10
Mae’r darn hwn o’r llwybr yn defnyddio llwybr ceffylau nad yw ar hyn o bryd mewn cyflwr digon da i’w ddefnyddio gan geffylau. Mae cyfle i wella’r aliniad hwn ar gyfer yr holl ddefnyddwyr. Ym mhen gogleddol y darn, bydd angen cryn waith peirianyddol i fynd â’r llwybr dros wal ucha’r gronfa ddŵr.


Canolfan Gweithgareddau Awyr Agored Dolygaer i Goetgae-llwyn
5.11
Ar ôl darn byr iawn ar-ffordd, gall y llwybr ddefnyddio hen drac sy’n rhedeg gerllaw ac islaw Rheilffordd Fynydd Aberhonddu. Bydd angen gwaith adeiladu yma er mwyn sicrhau fod y llwybr yn ymarferol ar gyfer beicwyr teulu.


Materion i’w Penderfynu

5.12
Y prif faterion i’w penderfynu ar y darn hwn o’r llwybr yw sicrhau:

· y gellir defnyddio’r llwybr beicio a Rheilffordd Fynydd Aberhonddu yn ddiogel ar yr un pryd;

· y gellir defnyddio beiciau ar ffordd fynediad Dŵr Cymru;

· nad yw buddiannau cerddwyr a marchogion yn cael eu heffeithio’n andwyol gan y llwybr, lle mae’n dilyn y llwybr ceffylau.

Cronfa Ddŵr Talybont i Gamlas Aberhonddu a Sir Fynwy

5.13
O ben gogledd ddwyreiniol Cronfa Ddŵr Talybont, mae llwybr presennol Taith Taf yn troi i’r chwith i ddarn byr o gilffordd cyn troi i’r dde i ffordd brysur – gan osgoi Tal-y-bont ar Wysg. Byddai’r llwybr oddi ar-ffordd arfaethedig yn dilyn yr hen lein reilffordd rhwng Cronfa Ddŵr Talybont a’r pentref. Mae hwn yn rhedeg yn gyfochrog â llwybr y ffordd bresennol hyd nes y daw at Gamlas Aberhonddu a Sir Fynwy ym mhen deheuol Tal-y-bont ar Wysg. Mae’r pentref yn gyrchfan hynod boblogaidd sy’n denu traffig trwm dros benwythnosau’r Haf ac ar Wyliau Banc. Y prif faterion i’w penderfynu ar y darn hwn o’r llwybr yw:

· mae’r darn o’r gamlas trwy Dal-y-bont ar Wysg yn boblogaidd gyda cherddwyr a pherchnogion ceq \O(w,^)n a bydd rhaid meddwl yn ofalus am ganiatáu beicio ar hyd y gamlas;

· nad yw buddiannau cerddwyr a marchogion yn cael eu heffeithio’n andwyol gan y llwybr, ar y darn sy’n dilyn y llwybr ceffylau;

· fod unrhyw wrthdaro posib rhwng yr estyniad arfaethedig i Reilffordd Fynydd Aberhonddu a’r llwybr beicio newydd yn cael ei ddatrys.

Gwelliannau i’r Isadeiledd Presennol

5.14
Amlygwyd nifer o welliannau angenrheidiol i lwybr presennol Taith Taf gan Gyngor Sir Powys, Cyngor Bwrdeistref Sirol Merthyr Tudful a Groundwork Merthyr a Rhondda Cynon Taf. Mae’r rhain yn gwbl hanfodol os yw’r llwybr yn mynd i fod yn fwy hwylus a deniadol i feicwyr teulu. Ceir crynodeb o’r gwelliannu arfaethedig yn Nhabl 5.1 isod.


Manteision Llwybr Newydd Taith Taf
5.15
Trwy ychwanegu tri darn oddi ar-ffordd caiff llwybr presennol Taith Taf ei ddatblygu’n llwybr cyfangwbl ddi-draffig ar gyfer beicwyr teulu rhwng Merthyr Tudful ac Aberhonddu. Cysylltir y cyrchfannau ymwelwyr canlynol â’r llwybr a byddant yn elwa wrth i  ymwelwyr wario mwy:

· Parc Cyfarthfa, y Castell a’r Gweithfeydd Haearn – disgwylir y bydd cam cyntaf llwybr di-draffig rhwng Taith Taf a’r safleoedd hyn wedi’i orffen ym mis Rhagfyr 2001;

· Traphont Pontsarn;

· Rheilffordd Fynydd Aberhonddu (Gorsafoedd y Pant a Phontsticill – gydag estyniad posib i Dal-y-bont ar Wysg);

· Teithiau cerdded coedwig a rhaeadrau Blaen-y-glyn;

· Cronfeydd Dŵr Pontsticill a Phentwyn;

· Canolfan Gweithgareddau Awyr Agored Dolygaer;

· Tal-y-bont ar Wysg;

· Canolfan Camlas Waterfolk;

· Canol tref Aberhonddu.

Tabl 5.1: Taith Taf: Gwelliannau Posib i’r Llwybr Presennol 

	Prosiect
	Sylwadau

	Arwyddfwrdd / bwrdd gwybodaeth sylweddol yn Nherfynell y Gamlas
	Caiff y gwaith dylunio ar gyfer dau arwyddfwrdd yn y safleoedd hyn ei wneud yn yr haf / hydref 2001.

	Ail-arwyddo (mynegbyst pren) llwybr cylchol Taith Taf
	Tua 8 arwydd ar goll / wedi’u difrodi yn cael eu disodli gan arwyddion arddull newydd i gynnwys logo newydd Taith Taf ac arwydd NCN 8. Angen gosod arwyddion newydd yn lle’r gweddill i gael parhad. Gellid ystyried llwybr Storey Arms yn Gam 2, ar ôl gorffen y llwybr beicio.

	Arwyddion cadarnhau ar y briffordd / arwynebau caled (atgoffwyr logo beic, arwyddion blaen-rybuddio ac ati)
	Ar y cyd â Chyngor Sir Powys. Gellid cael manteision posib enfawr o ran hyder y defnyddwyr, am gost isel iawn (tua £1000).

	Loc Brynich – Mân wellianau i fynedfa’r ffordd (mae’r cyfuniad presennol o arwydd a gât yn drysu beicwyr sy’n aml yn defnyddio’r ffordd osgoi yn ei lle) a chyfleusterau parcio beiciau yn y llecyn picnic.
	Y posibilrwydd o newid trefniant y gatiau.



	Theatr Brycheiniog – gwella’r cyfleusterau i feicwyr.
	Angen asesu llwyddiant y safle fel man cychwyn/gorffen ar gyfer Taith Taf e.e. arwyddion a threfniadau mynediad, cyfleusterau diogel ar gyfer cadw beiciau ac ymdeimlad cyffredinol o gyrraedd / gadael.



	Gosod arwyddion ym man cychwyn Taith Taf ar ôl y canol a rhwng y Ganolfan Groeso a Theatr Brycheiniog, gan gynnwys arwyddion i yrrwyr o’r Watton.
	

	Rac beiciau / cyfleusterau parcio diogel mewn mannau allweddol.
	I’w gytuno gyda Chyngor Sir Powys ac Awdurdod Parc Cenedlaethol Bannau Brycheiniog.

	Gwella arwyneb y llwybr ym Mynedfeydd y Goedwig.
	Mae angen tirlunio, graddio a lledu’r  bylchau i 1.2m i dderbyn cadeiriau olwyn  - Menter Coedwigaeth.

	Rhan sy’n llwybr ceffyl, ger Cronfa Ddŵr y Neuadd
	Mae angen gosod cyfres o gatiau newydd i gynnwys bachau sy’n addas ar gyfer marchogion / pobl anabl.


Ffynhonnell: Groundwork Merthyr a Rhondda Cynon Taf

5.16
Bydd y llwybr yn gallu denu ymwelwyr dydd o Ferthyr Tudful a chymunedau’r cymoedd i’r de. Mae’r llwybr hefyd yn ddelfrydol ar gyfer ymwelwyr sy’n aros yn Aberhonddu, Merthyr Tudful a Thal-y-bont ar Wysg. Trwy ychwanegu darnau oddi ar-ffordd o’r llwybr bydd modd datblygu llwybrau cylchol rhwng Merthyr Tudful a Thal-y-bont ar Wysg.

NCR 8 (i’r gogledd o Aberhonddu)

5.17
Mae’r NCR 8, i’r gogledd o Aberhonddu, yn parhau’n rhan o lwybr hirbell Lôn Las Cymru. Mae dau lwybr posib arall rhwng Aberhonddu a Llanfair ym Muallt – un trwy Talgarth a’r Gelli Gandryll a’r llall trwy Gapel Uchaf. Mae llwybr Talgarth / Y Gelli Gandryll yn dilyn nifer o ffyrdd ar hyd ffiniau’r Parc Cenedlaethol ac mae felly’n fwy addas ar gyfer beicwyr hirbell sy’n dilyn llwybr Lôn Las Cymru.

NCR 8 Taith Taf  Llwybr Gorllewinol

5.18
Mae Llwybr Gorllewinol Taith Taf yn rhedeg ar hyn o bryd rhwng Aberhonddu a Chefn Coed– yn fras gyfochrog â Chefnffordd yr A470. Mae’r rhan fwyaf o’r llwybr oddi ar-ffordd, gan ddefnyddio Hawliau Tramwy Cyhoeddus, traciau coedwig a nifer o dramffyrdd a ddefnyddiwyd wrth adeiladu’r cronfeydd dŵr. Dim ond y darnau byr o’r llwybr sydd ar lwybrau ceffyl cyhoeddus neu sydd ar-ffordd y mae gan feicwyr hawl cyfreithlon i’w defnyddio. Mae’r strategaeth hon yn awgrymu gwella’r llwybr hwn yn ei gyfanrwydd ar gyfer ei ddefnyddio gan feicwyr yn ogystal â chan gerddwyr a marchogion. Bydd y llwybr yn dipyn mwy o “her” na llwybr cyfochrog Taith Taf i’r dwyrain, ac yn hynny o beth fe gaiff ei farchnata yn llwybr ar gyfer beicwyr teulu mwy profiadol a beicwyr gwyliau byr.

5.19
Y prif faterion i’w penderfynu yw:

· mynediad i “lwybr y Navvies” rhwng Cronfeydd Dŵr Cantref a Bannau Brycheiniog, y bydd angen ei gytuno gyda’r Cominwyr;

· darparu man croesi diogel ar draws yr A470, i’r de o Storey Arms;

· datblygu llwybr ar draws y tir corslyd ar ben gogleddol Cronfa Ddŵr y Bannau.


Manteision Llwybr Gorllewinol Taith Taf
5.20
Bydd datblygu Llwybr Gorllewinol Taith Taf ar gyfer beicwyr teulu a beicwyr gwyliau byr rhwng Merthyr Tudful ag Aberhonddu yn creu llwybr cylchol mawr rhwng y trefi – gan redeg trwy rai o ardaloedd prydferthaf y Parc Cenedlaethol.

5.21
Bydd y beicwyr mwyaf mentrus yn gallu gorffen y llwybr cylchol (gan ddechrau o Ferthyr Tudful neu Aberhonddu) mewn un neu ddau ddiwrnod. Posibilrwydd arall yw datblygu llwybr cylchol byrrach i’r de o Aberhonddu trwy ychwanegu llwybr ar-ffordd rhwng llwybr presennol Taith Taf (yn Llanfrynach) a’r Llwybr Gorllewinol yn Gron-felen. Bydd beicwyr teulu yn gallu parcio a beicio llwybr llinellol yng Nghanolfan Coedwig Garwnant neu yn Storey Arms. Bydd beicwyr teulu hefyd yn gallu beicio i Garwnant ac yna feicio un o lwybrau cylchdaith y goedwig. Fel arall, bydd beicwyr yn gallu defnyddio gwasanaeth presennol Bws Beic y Bannau o Gaerdydd a Merthyr i Aberhonddu ar gyfer un darn o’u taith yn ôl tra’n beicio i’r cyfeiriad arall. Er enghraifft, gallai beicwyr deithio ar y bws o Ferthyr i Aberhonddu a beicio’n ôl.

5.22
Cysylltir y cyrchfannau ymwelwyr canlynol â’r llwybr a byddant yn elwa trwy ddenu rhagor o ymwelwyr:

· Parc Cyfarthfa, y Castell a’r Gweithfeydd Haearn;

· Canolfan Ymwelwyr Coedwig Garwnant;

· Canol tref Aberhonddu;

· Canol tref Merthyr Tudful.

NCR 42 (Y Fenni i’r Gelli Gandryll)

5.23
Mae NCR 42 rhwng Y Fenni a’r Gelli Gandryll yn rhedeg ar-ffordd trwy Ddyffryn Llanddewi Nant Hodni a Bwlch yr Efengyl ac mae’n llwybr sy’n cynnig cryn  her i feicwyr. Mae’r llwybr yn dringo’n raddol trwy’r dyffryn ac mae’r golygfeydd trawiadol a gynigia yn golygu fod y traffig yno’n drwm ar adegau. Mae’r ffaith fod yn y llwybr yn ymddangos mewn sawl llyfr tywys fel taith mewn car hefyd yn denu nifer o geir i’r ardal. Fodd bynnag, mae’r ffordd gul a phresenoldeb yr NCR 42 yn golygu y gellid dadlau fod y ffordd  yn anaddas ar gyfer traffig. Yn y tymor canol i hir, mae’n bosib y gellid datblygu rhyw fath o wasanaeth parcio a reidio yn Nyffryn Llanddewi Nant Hodni fel rhan o gynllun rheoli traffig ehangach ar gyfer y llwybr.

5.24
Nid yw’r llwybr ar-ffordd hwn yn addas ar gyfer beicwyr teulu a dylid ei farchnata’n llwybr ar gyfer beicwyr mwy profiadol yn unig sydd ar wyliau beicio byr neu daith feicio. Nid oes unrhyw aliniadau ar-ffordd amlwg eraill ar gyfer beicwyr teulu ac felly yr NCR 42 yw’r unig lwybr cyswllt rhwng Y Fenni a’r Gelli Gandryll. Mae’r NCR 42 yn rhedeg i’r de tuag at Gasgwent a Phont Hafren ac mae felly’n gyswllt strategol yn y Rhwydwaith Beicio Cenedlaethol.
NCR 43 (Llanwrtyd i Abertawe)

5.25
Bwriedir datblygu trydydd Llwybr Beicio Cenedlaethol gogledd – de i groesi’r Parc.  Bydd NCR 43, a ddylai fod ar agor yn 2005 yn rhedeg rhwng Llanwrtyd ag Abertawe. O fewn y Parc Cenedlaethol ei hun, bydd y llwybr yn rhedeg ar-ffordd rhwng Pontsenni a phentref Crai, gan ymuno â’r hen linell rheilffordd sy’n rhedeg i’r de i Abercraf ac Ystradgynlais. Ym mhen deheuol y Parc, bydd y llwybr yn cysylltu â’r llwybr beicio presennol y pen arall i Ystradgynlais.  Ceir cyfleoedd pellach i ddatblygu llwybrau cylchol byr ar gyfer teithiau dydd unwaith y mae’r darn hwn yn barod.


Manteision NCR 43
5.26
Bydd rhan helaeth o Lwybr 43 oddi ar-ffordd – sy’n golygu y bydd llwybr llinellol addas ar gyfer beicwyr teulu. Mae NCR 43 yn rhedeg gerllaw Parc Gwledig Craig-y-nos a’r Ganolfan Ogofau Genedlaethol yn Dan-yr-Ogof ac mae’n cynnig mynedfa i gymunedau poblog dyffrynnoedd Tawe ac Aman. Mae’r strategaeth hon yn awgrymu datblygu nifer o gysylltiadau lleol ag ardal Craig-y-nos er mwyn galluogi beicwyr i gyrraedd y cyrchfannau poblogaidd hyn.

NCR 46 (Llwybr Beicio Blaenau’r Cymoedd)

5.27
Bydd Llwybr Beicio Blaenau’r Cymoedd NCR 46 yn rhedeg o’r dwyrain i’r gorllewin ar hyd ffiniau deheuol y Parc o Gastell‑nedd, trwy Lyn-nedd i’r Fenni, a bydd llwybr presennol 46 yn ffurfio cangen i Gasnewydd trwy’r Safle Treftadaeth y Byd ym Mlaenafon.  Er bod darnau o’r llwybr hwn yn gorwedd o fewn ffiniau’r Parc Cenedlaethol mae NCR 46 hefyd yn rhan allweddol o’r rhwydwaith cyffredinol o lwybrau yn Ne Cymru ac mae’n gyfrwng arbennig o bwysig o gyrraedd y Parc Cenedlaethol o gymoedd y De. Er enghraifft, yr unig ffordd o gyrraedd y Parc o Gwm Rhymni yn ardal Cyngor Bwrdeistref Sirol Caerffili yw trwy ddefnyddio cyswllt arfaethedig yr NCR 46 gyda llwybr Taith Taf.
5.28
Mae prif ddarn yr NCR 46 yn y Parc Cenedlaethol rhwng Llanfoist a Brynmawr ac mae’n cynnwys Ceunant Clydach. Bydd y darn hwn o’r llwybr yn un o’r rhai mwyaf trawiadol yng Nghymru gyfan a bydd yn rhan canolog o rwydwaith o lwybrau lleol yn seiliedig ar Safle Treftadaeth y Byd Blaenafon. Rhennir y llwybr yn y Parc Cenedlaethol yn dri darn:

Y Fenni i Llanfoist

5.29
Bydd y llwybr arfaethedig rhwng Y Fenni a Llanfoist yn defnyddio lôn sy’n pasio trwy’r Fynwent ac yn parhau trwy ddarn agored o dir yng nghefn gwlad cyn cyrraedd yr hen reilffordd ym mhentref Llanfoist.  Oherwydd problemau tir bwriedir agor llwybr dros dro sy’n pasio ar-ffordd drwy’r agoriad.

Llanfoist i Gofilon

5.30
Adeiladwyd y cyfan o’r darn hwn o lwybr beicio ar yr hen reilffordd ac ar hyn o bryd caiff ei gynnal a’i gadw a’i reoli gan Barc Cenedlaethol Bannau Brycheiniog. Mae graddiant da iawn ar y darn hwn ac nid oes unrhyw draffig yn ei ddefnyddio.

Gofilon i Cwm Nant Garn (Ceunant Clydach)

5.31
Mae’r rhan fwyaf o’r llwybr beicio yn dilyn llinell yr hen dramffordd ac mae’n debyg mai dyma’r darn sy’n cynnig y golygfeydd gorau ar hyd y daith gyfan, Mae peth gwaith dringo serth ar y darn hwn, ac mae rhan o’r llwybr ar ffyrdd ag ychydig iawn o draffig.

Llwybrau Beicio Rhanbarthol

5.32
Mae’r cysyniad o lwybr beicio rhanbarthol yn llawer llai hysbys na’r NCN, sy’n brosiect Mileniwm cydnabyddedig sy’n cwmpasu Ynysoedd Prydain i gyd. Prif rôl llwybrau rhanbarthol yw:

· llenwi’r bylchau rhwng y prif lwybrau NCN;

· cysylltu’r prif ganolfannau twristiaeth nad ydynt yn cael eu gwasanaethu’n llawn gan yr NCN;

· darparu cysylltiadau rhwng llwybrau NCN a llwybrau lleol (i ffurfio yr hyn y gellid ei ystyried yn “rhwydwaith”); a

· darparu mynediad di-dor ar gyfer beiciau o gymoedd De Cymru i’r Parc Cenedlaethol.

Llwybrau Rhanbarthol i’r Parc Cenedlaethol

5.33
Mae nifer o Lwybrau Beicio Rhanbarthol naill ai yn yr arfaeth neu’n cael eu hadeiladu a fydd yn cysylltu pob un o gymoedd y De gyda’r NCN a’r Parc Cenedlaethol. Mae’r rhain fel a ganlyn:

· RCR 31: llwybr Dyffryn Gwy;

· RCR 35: Aberbeeg i NCR 46 ym Mrynmawr;

· RCR 36: Risca iNCR 46 yng Nglyn Ebwy;

· RCR 37: Pontllanfraith i Dredegar;

· RCR 38: Bedwas i NCR 46 yn Rhymni;

· RCR 39: Aberbargoed i NCR 46 ym Merthyr Tudful;

· Taith Cynon: Abercynon i Hirwaun;

· Llwybr Beicio Dyffryn Aman: Rhydaman i Gwm Twrch.

5.34
Mae’r llwybrau hyn yn cael eu hyrwyddo’n bennaf gan yr Awdurdodau Lleol perthnasol trwy eu Cynlluniau Trafnidiaeth Lleol ac maent yn llawn gefnogi’r strategaeth hon. Mae tri o’r llwybrau hyn yn arwain i’r Parc Cenedlaethol ei hun ac fe’u disgrifir yn fanylach isod. Bydd adeiladu’r llwybrau hyn yn gwneud yr ardal lawer iawn yn fwy deniadol i feicwyr hamdden, gan hwyluso mynediad uniongyrchol o ardaloedd poblog y De. Caiff y llwybrau mynediad hyn eu hyrwyddo yn holl lenyddiaeth y Parc Cenedlaethol ar feicio.

Llwybrau Rhanbarthol yn y Parc Cenedlaethol

RCR 34: Pontypŵl i Dal-y-bont ar Wysg

5.35
Bwriedir i’r llwybr hwn redeg o lwybr presennol yr NCR 46 ym Mhontypŵl a Taith Taf, i’r de o Dal-y-bont ar Wysg. Mae darnau canlynol y llwybr yn gymysgedd o aliniadau ar-ffordd ac oddi ar-ffordd, i ffwrdd o lwybr tynnu’r gamlas:

· NCR 46 (Basyn Pontymoil) i Lanfa’r Goitre – gan ddefnyddio lonydd cefn trwy Mamhilad;

· rhwng Gilwern a Pheny‑bryn (tri chilomedr i’r dwyrain o Langynidr)

· rhwng man dau gilomedr i’r gorllewin o Langynidr a Thalybont-ar-Wysg;

5.36
Mae gweddill y llwybr yn dilyn darnau o lwybr tynnu Camlas Sir Fynwy ac Aberhonddu, sydd ar hyn o bryd yn llwybr cyhoeddus o’r dechrau i’r diwedd. Ni fwriedir datblygu’r gamlas yn llwybr beicio yn ei chyfanrwydd, gan fod angen cadw darnau tawelach ar gyfer cerddwyr a phobl anabl.

5.37
I’r de o Gilwern, mae sawl darn o’r llwybr beicio eisoes yn cael eu cynllunio a’u gosod gan Gyngor Sir Mynwy a British Waterways. Y rhain yw:

· i’r gogledd o Lanfa’r Goitre i Lanofer;

· Llanofer i’r de o Lanfoist; 

· Llanfoist i Gofilon;

· Gofilon i NCR 46 Llwybr Beicio Blaenau’r Cymoedd. 

5.38
Bydd darnau ychwanegol o’r llwybr o gwmpas y gamlas i’r gogledd o Gilwern yn creu llwybrau byr cylchol ar gyfer beicwyr teulu o gwmpas  Llangynidr a Thal-y-bont ar Wysg.

5.39
Bydd gorffen llwybr yr RCR 34 rhwng Pontypŵl a Thal-y-bont ar Wysg yn  creu llwybr y gellir ei ddefnyddio gan feicwyr teulu a beicwyr gwyliau byr. Gall teuluoedd o ardaloedd trefol Cwmbran, Pontypŵl, Y Fenni ac Aberhonddu feicio i nifer o gyrchfannau gan gynnwys:

· Canolfan Ymwelwyr British Waterways yng Nglanfa’r Goitre;

· pentrefi Gilwern, Llangatwg, Llangynidr, Crucywel (ar hyd llwybr cyswllt lleol) a Thal-y-bont ar Wysg.

5.40
Gan edrych i’r dyfodol, bydd y strategaeth yn ceisio hyrwyddo gwasanaeth bws-beic yn gyfochrog â’r gamlas rhwng Casnewydd, Y Fenni ac Aberhonddu. Byddai gwasanaeth o’r fath yn galluogi beicwyr i ddal y bws mewn un cyfeiriad a beicio’n ôl i’r cyfeiriad arall:

5.41
Ar gyfer y farchnad gwyliau byr, mae RCR 34 yn cynnig sawl dewis ar gyfer llwybrau mwy herïol, yn eu plith:

· llwybr cylchol hirach rhwng Y Fenni a Phontypŵl gan ddefnyddio NCR 46 (trwy Blaenafon) fel hanner dwyreiniol y cylch;

· llwybr cylchol hirbell rhwng Gilwern, Trefil (ar hyd RCR 37) ac NCR 46 (Llwybr Blaenau’r Cymoedd);

· cylchdaith fyrrach rhwng Y Fenni a Gilwern gan ddefnyddio NCR 42 a llwybr lleol Pen-y-Fâl (gweler isod);

· llwybrau cylchol fyrrach y gellid eu trefnu trwy greu cysylltiadau dwyrain-gorllewin ar-ffordd rhwng RCR 34 a Chwm Dwyreiniol Tor‑faen (gweler isod Lwybrau Lleol Safle Treftadaeth Byd Blaenafon). 

5.42
Mae’r cysylltiadau o RCR 34 i Flaenafon, y Pwll Mawr a Safle Treftadaeth y Byd yn arbennig o bwysig o ran cynnig mynediad mewn ardal sy’n debygol o ddenu cryn dipyn mwy o ymwelwyr yn ystod y blynyddoedd nesaf.


RCR 37: Tredegar i Dalgarth

5.43
Mae RCR 37 yn cychwyn yn nhref Pontllanfraith yn y cymoedd ac yn rhedeg trwy ardaloedd poblog y Coed-duon a Thredegar cyn cyfarfod llwybr Blaenau’r Cymoedd yr NCR 46. Mae tref Tredegar yn ganolfan bwysig i feicwyr ac mae eisoes yn cynnwys ysgubor wersylla a ddefnyddir gan feicwyr.

5.44
Ar ôl gadael NCR 46, mae RCR 37 yn rhedeg ar-ffordd i bentref bychan Trefil ac i mewn i’r Parc. Mae’r rhan fwyaf o’r llwybr i Dalgarth ar-ffordd gan redeg trwy ardal brydferth ond anhysbys Dyffryn Crawnon cyn troi i’r gogledd a rhedeg ar hyd ymyl y Mynydd Du. Mae croesiad ar draws Cefnffordd yr A40 ym mhentref Bwlch ac mae darn olaf y llwybr i Dalgarth y dilyn ffordd brysur y B4560 trwy Llan-gors.

5.45
Mae’r rhan fwyaf o’r RCR 37 ar-ffordd ac felly dim ond i farchnadoedd profiadol beicwyr gwyliau byr a theithiau beicio y mae’n addas. I’r de o Gwmcarfon, mae’r llwybr yn pasio trwy rai o’r ardaloedd tawelaf a phrydferthaf yn y Parc Cenedlaethol ac mae’n atyniad ynddo’i hun.

5.46
I’r gogledd o’r Bwlch, mae’r llwybr yn cysylltu â Chanolfan Ddringo, Caneq \O(w,^)io a Marchogaeth Llan-gors sydd hefyd yn cynnig llety. Yn Llan-gors hefyd mae llyn naturiol mwyaf yn ne Cymru. Ceir yno hefyd Ganolfan Ymwelwyr a Dehongli sy’n cynnwys manylion am weithgareddau a digwyddiadau yn y cylch. Am yr holl resymau hyn, mae’n bwysig fod Llan-gors yn cael ei chysylltu â’r rhwydwaith beicio.

5.47
Mae tref Talgarth yn ganolfan bwysig ar gyfer llety a chyfleusterau gwybodaeth a lluniaeth. Yno hefyd mae RCR 37 yn cyfarfod NCR 8. Mae Talgarth yn un o’r prif ganolfannau y mae’r Parc Cenedlaethol yn awyddus i’w ddatblygu ar gyfer beicio mynydd yn y Mynydd Du.


Taith Cynon 

5.48
Mae Taith Cynon yn llwybr beicio rhanbarthol sy’n cysylltu â Thaith y Taf yn Abercynon, tuag 20 cilomedr i’r gogledd o Gaerdydd. Mae’r llwybr yn rhedeg am 26 cilomedr trwy Gwm Cynon cyn cyfarfod Llwybr Beicio Blaenau’r Cymoedd NCR 46 yn Hirwaun. Fel llwybr mynediad i Fannau Brycheiniog, mae Taith Cynon yn un o’r pwysicaf. Y rheswm am hynny yw ei fod yn cysylltu trefi tra phoblog Aberdâr ac Aberpennar â’r Parc ac hefyd yn cynnig cysylltiadau â llinell Rheilffordd Cwm Cynon yng Nghwmbach ac Aberdâr. Y tua allan i’r Parc, erys llawer o waith i’w wneud cyn y gellir marchnata Taith Cynon yn llwybr di-dor ar gyfer beicwyr teulu.

5.49
Darn byr yn unig o lwybr Taith Cynon sydd yn y Parc Cenedlaethol ei hun ar hyn o bryd. Mae hwnnw’n cychwyn ar aliniad yr hen linell rheilffordd yn union i’r gogledd o Hirwaun. Mae’r llwybr oddi ar‑ffordd am tua 2.5 cilomedr cyn dod i ben mewn man parcio ar yr A4059, ym Mhenderyn. Mae’r lleoliad yma yn union drws nesaf i adeiladau Cwmni Chwisgi Cymru  – cwmni sydd eisoes yn dra chefnogol i’r ymdrechion i wella cysylltiadau beicio. Mae yna nifer o welliannau y gellid eu cyflawni yn yr ardal trwy gydweithredu â Chwmni Chwisgi Cymru  – yn fwyaf amlwg felly y gwaith o ddargyfeirio llwybr presennol Taith Cynon i mewn i faes parcio’r cwmni (dros bont ar yr Afon Cynon) a darparu cyfleusterau parcio beiciau a bwrdd gwybodaeth i ymwelwyr.

5.50
Caiff Taith Cynon ei marchnata’n llwybr ar gyfer beicio teulu ac o gyrraedd Penderyn, nid oes unrhyw gyfleoedd i ymestyn y llwybr i’r gogledd ar aliniad oddi ar-ffordd. Fodd bynnag, ceir llwybrau lleol a-y-ffordd o Benderyn i lwybr arfaethedig Taith Taf (Llwybr Gorllewinol) ac i bentref Ystradfellte. Disgrifir y llwybrau hynny yn fanylach isod.


Aberhonddu i Lanymddyfri

5.51
Mae’r llwybr rhanbarthol arfaethedig hwn yn ffurfio asgwrn cefn dwyrain-gorllewin pwysig ar hyd ffiniau gogleddol y Parc. Mae’r llwybr yn cynnwys sawl darn oddi ar-ffordd:

· y llwybr ceffyl rhwng Aberhonddu a chaer Rufeinig Y Gaer;

· aliniad cyfochrog yr hen reilffordd;

· y Ffordd Rufeinig dros Mynydd Bach Trecastell.

5.52
Mae gweddill y llwybr ar-ffordd (i’r de o Drecastell, mae’r llwybr hwn yn dilyn yr NCR 43 am ychydig gilomedrau. Y prif faterion i’w penderfynu yma yw:

· y gallu i brynu tir ar hyd yr hen linell rheilffordd o Aberhonddu i Lanymddyfri a gwella’r llwybrau ceffyl presennol i’w haddasu ar gyfer eu defnyddio ar y cyd;

· gwella darn byr o’r llwybr cerdded rhwng Y Gaer a Glanyscir;

· croesi Cefnffordd yr A40 i’r gorllewin o Bontsenni;

· gosod wyneb newydd ar y Ffordd Rufeinig dros Mynydd Bach Trecastell a’i ddefnyddio’n llwybr ar gyfer beicwyr mynydd.

5.53
Mae’r llwybr hwn yn creu cysylltiadau gyda sawl safle o Ddiddordeb Hanesyddol sy’n gysylltiedig â chyfnod y Rhufeiniad yng Nghymru. Mae hynny’n rhywbeth y gellid ei ddefnyddio’n thema at ddibenion marchnata ac ariannu’r llwybr.

5.54
Mae Aberhonddu a Llanymddyfri yn ganolfannau pwysig ar gyfer twristiaeth gynaliadwy a byddai llwybr rhyngddynt yn arbennig o ddefnyddiol ar gyfer elfennau teithiau beicio a gwyliau byr y farchnad. Gallai’r llwybr rhwng Aberhonddu a’r Gaer fod oddi ar-ffordd – gan y byddai hynny’n golygu y gallai gael ei ddefnyddio gan feicwyr teulu ar gyfer teithiau byrrach. Mae’r llwybr dros Fynydd Bach Trecastell yn ardal hollbwysig ar gyfer beicwyr mynydd.


Trecastell i Landeilo

5.55
Mae’r llwybr rhanbarthol arfaethedig hwn yn rhedeg ar-ffordd i’r de-orllewin 
ar 
draws y Parc, ar gyrion y Mynydd Du. Mae’r llwybr yn cynnwys sawl darn 
serth ac mae darnau ohono hefyd ar ffyrdd sy’n ddigon prysur, yn enwedig 
ym misoedd yr haf.

5.56
Ym mhen Llandeilo, mae’r llwybr yn rhannu’n ddau. Mae’r darn deheuol yn creu cyswllt â chastell Carreg Cennen – un o’r cyrchfannau mwyaf poblogaidd i ymwelwyr yn y Parc. I’r gorllewin o’r castell, aiff y llwybr i mewn i bentref Trap ac yna i’r gogledd-orllewin i Ffairfach a Llandeilo. Mae’r darn gogleddol i bob pwrpas yn mynd heibio Carreg Cennen ac yna’n ail-ymuno â’r llwybr o Trap i Ffairfach – gan ffurfio taith gylchol.

Manteision Llwybr Trecastell i Landeilo 

5.57
Mae golygfeydd ysblennydd o’r Mynydd Du ar y llwybr hwn ac mae’n llwybr teithio delfrydol rhwng darnau gogleddol a deheuol y Parc. Ym mhen Llandeilo, mae’r ddolen o gwmpas castell Carreg Cennen yn llwybr lleol allweddol ar gyfer marchnad yr ymwelwyr gwyliau byr a gaiff ei datblygu o Landeilo a Llanymddyfri.


Llandeilo i Lanymddyfri

5.58
Mae Cynllun Trafnidiaeth Lleol Sir Gaerfyrddin
 yn cynnwys cynllun hirdymor ar gyfer llwybr beicio Dyffryn Tywi rhwng Llanymddyfri a Chaerfyrddin. Byddai darn cyntaf y llwybr yn cysylltu Llanymddyfri, Llangadog a Llandeilo trwy aliniad ar-ffordd yn rhedeg yn fras gyfochrog â Chefn Ffordd yr A40 a Llinell Rheilffordd Calon Cymru. Dim ond y darnau yn naill ben y llwybr a’r llall sydd yn y Parc Cenedlaethol ei hun.


Manteision Llwybr Llandeilo i Lanymddyfri

5.59
Caiff Llandeilo a Llanymddyfri eu datblygu’n becyn gwyliau byr ac felly bydd llwybr rhwng y ddwy dref yn hanfodol. Mae posibilrwydd hefyd y gellid defnyddio’r llwybr hwn yn daith gylchol hirach gan ddefnyddio rhan o’r llwybr rhanbarthol o Landeilo i Drecastell y cyfeiriwyd ato uchod. Byddai’r llwybr o Landeilo i Lanymddyfri hefyd yn ddelfrydol ar gyfer beicwyr teithiol.

5.60
Mae Llinell Rheilffordd Calon Cymru eisoes yn cynnig cyfleoedd cyfyngedig ar gyfer taith feicio gylchol rhwng Llandeilo a Llanymddyfri – gyda thaith ar drafnidiaeth gyhoeddus i’r cyfeiriad arall. Os y datblygir gwasanaeth Bws Beic y Bannau o Gaerfyrddin i Aberhonddu, gellid defnyddio’r llwybr hwn (a’r estyniad i lawr i Gaerfyrddin) hefyd ar gyfer teithiau dydd llinellol yn cynnwys taith bws i un cyfeiriad a thaith feicio i’r cyfeiriad arall.


Llwybr Dyffryn Aman: Rhydaman i Gwmtwrch

5.61
Mae’r llwybr arfaethedig hwn yn rhedeg o ben y rheilffordd yn Rhydaman ar hyd ffiniau de ddwyreiniol y Parc Cenedlaethol. Mae llawer o’r llwybr oddi ar-ffordd, gan ddilyn hen linell rheilffordd trwy’r dyffryn. Mae’r brif fynedfa i’r Parc ei hun ym Mrynaman, ac oddi yno mae’r llwybr yn troi i’r de tuag at Gwmtwrch. Mae Cynllun Trafnidiaeth Lleol Sir Gaerfyrddin yn nodi fod gorffen y llwybr hwn yn flaenoriaeth tymor hirach ac mae natur oddi ar-ffordd y llwybr yn ei wneud yn addas ar gyfer beicwyr teulu.

    Aberhonddu i Ystradgynlais

5.62   Mae’r llwybr hwn yn rhedeg i gyfeiriad de-orllewinol ar draws y Parc ac mae’n gymysgedd o ddarnau cymharol fyr oddi ar-ffordd (yn bennaf yn ardal Aberhonddu) a Ffordd Rufeinig Sarn Helen. Mae’r rhan fwyaf o’r ffordd Rufeinig yn gilffordd gyfyngedig ac mae eisoes yn llwybr poblogaidd ymhlith beicwyr mynydd. Dringa’r llwybr yn gyson o Aberhonddu gan gynnig golygfeydd o rostir agored yn ogystal ag ardaloedd coediog. Yn ei ben deheuol, mae’r llwybr yn cyfarfod yr NCR 43 arfaethedig ger Coelbren ac yna’n rhedeg i Abercraf ac Ystradgynlais.

5.63
Mae gan y llwybr rôl strategol allweddol yn rhwydwaith beicio Bannau Brycheiniog gan ei fod yn cynnig cysylltiad uniongyrchol ag ardal dra phoblog Cwm Tawe. Ar ben hynny, mae’n pasio Canolfan Fynydd Libanus, a ddynodwyd yn ganolfan allweddol ar gyfer gweithgareddau beicio mynydd yn y cylch. Mae’r darnau o’r Sarn Helen sydd ar gyfer beicwyr mynydd hefyd yn cysylltu â’r llwybrau beicio mynydd eraill yn ardaloedd Pontsenni ac Ystradfellte – gan olygu y gellir gwneud teithiau cylchol.

Llwybrau Lleol

5.64
Mae llwybrau lleol ar drydedd haen hierarchol y strategaeth hon, ond nid yw hynny’n golygu eu bod yn llai pwysig na’r cysylltiadau cenedlaethol a rhanbarthol. Yn wir, rhagwelir y bydd cysylltiadau lleol yn flaenllaw yn yr ymdrechion i geisio perswadio pobl nad ydynt yn beicio ar hyn o bryd i roi cynnig arni.

5.65
Ar y cyfan mae cysylltiadau lleol yn llawer byrrach na llwybrau cenedlaethol a rhanbarthol a thueddant i ddiwallu anghenion penodol mewn ardaloedd lleol (ac felly mae’r strategaeth hon yn disgrifio’r cysylltiadau lleol trwy gyfeirio at yr ardaloedd a wasanaethant). Mae’r swyddogaethau hyn yn cynnwys:

· llwybrau cylchol byr sy’n dechrau a gorffen yn yr un man;

· llwybrau llinellol sy’n cysylltu llwybrau rhanbarthol a/neu genedlaethol ac sy’n helpu ffurfio llwybrau cylchol mwy;

· darparu mynediad i ganol trefi/pentrefi a llecynnau parcio beiciau;

· cysylltiadau ar gyfer teithiau bob dydd (megis Llwybrau Diogel i’r Ysgol).


Canolfan Coedwig Garwnant, Merthyr Tudful

5.66
Mae’r ganolfan Menter Coedwigaeth yn Garwnant eisoes yn cynnwys llwybr 25 cilomedr ag arwyddion sy’n defnyddio traciau coedwig a lonydd cefn. Mae beiciau ar gael i’w llogi, ac mae’r ganolfan yn boblogaidd gyda theuluoedd. Ymhlith y cyfleusterau eraill sydd ar gael yn y ganolfan mae canolfan addysg amgylcheddol, siop a chaffi. Ymhlith y gweithgareddau sydd ar gael yno mae cyfeiriadu, pysgota a theithiau cerdded natur. Mae hon yn enghraifft dda o’r math o ganolfan aml-weithgaredd a gaiff ei datblygu mewn rhannau eraill o’r Parc i ddenu beicwyr teulu.


Llwybrau Lleol Safle Treftadaeth y Byd, Blaenafon

5.67
Bydd dynodi ardal Blaenafon yn Safle Treftadaeth y Byd yn cynnig hwb enfawr i dwristiaeth mewn ardal sy’n dioddef anfanteision cymdeithasol. Fodd bynnag, bydd y cynnydd hwn yn nifer yr ymwelwyr yn arwain at fwy o draffig a bydd angen cyfyngu hynny os yw amgylchedd bregus yr ardal yn mynd i gael ei gwarchod. Roedd Blaenafon yn un o fannau geni’r Chwyldro Diwydiannol ac mae’n cynnwys llawer o greiriau diddorol o’r gorffennol. Yn ychwanegol at hynny, mae Amgueddfa Lofaol y Pwll Mawr yn atyniad o bwys i ymwelwyr yn barod. Dylai’r llwybrau lleol yn ardal Blaenafon geisio ategu llwybr presennol NCR 46 o Bontypŵl gan ddarparu rhwydwaith sy’n rhoi cyfle i bobl grwydro’r ardal gan effeithio cyn lleied ag y bo modd ar yr amgylchedd.


RCR 34 i Flaenafon

5.68
Bydd creu cysylltiadau dwyrain-gorllewin rhwng Dyffryn Wysg a Chwm Dwyreiniol Tor‑faen yn creu nifer o deithiau dydd herïol ar gyfer beicwyr y farchnad gwyliau byr a phrif lwybrau ar gyfer y beicwyr teithiol. Roedd Cyngor Bwrdeistref Sirol Tor‑faen yn awyddus i ddatblygu rhagor o gyfleusterau aros nos yn ardal Blaenafon a bydd creu’r teithiau cylchol hirach hyn a phrif lwybrau ar gyfer beicwyr teithiol yn creu symbyliad gwirioneddol i feicwyr aros yn y dref.

5.69
O RCR 34, mae dau lwybr y dylid eu hyrwyddo fel cysylltiadau lleol. Mae’r cyntaf yn gadael camlas Sir Fynwy ac Aberhonddu i’r gogledd o  Lanofer ac yn rhedeg ar-ffordd i Flaenafon trwy Dan-yr-heol a Chastell Fferwynt. Mae cryn waith dringo ar y llwybr hwn o’r dwyrain i’r gorllewin wrth iddo groesi o Ddyffryn yr Wysg i’r Cwm Dwyreiniol.

5.70
Gellid darparu llwybr ychwanegol i’r de rhwng RCR 34 yn Llanofer a’r NCN 46 yng Nghwmafon trwy Bistyll-gwyn gan ddefnyddio cyfuniad o lonydd tawel a chilffyrdd cyfyngedig.

5.71 Gellir darparu cysylltiad rhwng y ddau lwybr dwyrain-gorllewin yma (a thrwy hynny lwybr cylchol arall) trwy addasu’r llwybr cyhoeddus presennol rhwng Pistyll-gwyn a Blaengwenffryd trwy fferm Hendre Glyn yn llwybr ceffyl. Fel arall, ymhellach i gyfeiriad Cwmafon, mae cilffordd eisoes ar agor i bob traffig sy’n rhedeg ar hyd ochr ddwyreiniol cwm Tor‑faen gellid ei defnyddio’n gysylltiad rhwng y llwybrau gogleddol a deheuol. Bydd y strategaeth hon yn ymchwilio’r posibilrwydd o ddarparu’r ddau lwybr yma neu unrhyw gynigion eraill a awgrymir wrth i Strategaeth Mynediad Treftadaeth y Byd ddatblygu.

Teithiau Beicio Mynydd Blaenafon

5.72
Mae Cyngor Bwrdeistref Sirol Tor‑faen a Chyngor Sir Mynwy eisoes wedi comisiynu astudiaeth mynediad a threftadaeth
 sy’n argymell adeiladu llwybr Beicio Mynydd, yn cynnwys  cylchdaith o gwmpas y Gweithfeydd Haearn a’r tirlun treftadaeth, wedi’i gysylltu â’r NCR 46. Mae’r llwybr yn gymysgedd o lwybr ar-ffordd (yn bennaf ar y B4246) a chilffordd gyfyngedig.

5.73   Nid yw’r prif “lwybr mynediad cynradd” sy’n cynnig mynediad i’r rhan fwyaf o Safle Treftadaeth y Byd (a’r Parc Cenedlaethol) ond yn cael ei ddynodi’n llwybr ar gyfer cerddwyr ar hyn o bryd – er bod darnau helaeth o’r llwybr yn llwybr ceffyl cyhoeddus, sy’n golygu fod gan feicwyr a marchogion hawl cyfreithlon i’w ddefnyddio. Mae’n llwybr arbennig o ddeniadol gan ei fod yn cynnig golygfeydd rhyfeddol i gyfeiriad Y Fenni a’r Mynydd Du.

5.74
Wrth ystyried cynllun a dyluniad y prif lwybr mynediad cynradd, bydd y Parc Cenedlaethol yn gofyn am ailystyried y llwybr ac, os yn briodol, ei uwchraddio i’w wneud yn ddiogel ar gyfer cerddwyr, beicwyr a marchogion. Mae sawl darn o’r llwybr ceffylau yn weddol gul ac mae rhai darnau o’r hen dramffordd yn ardal y Keepers Pond sy’n arbennig o anodd i’w tramwyo ar feic. Dewis arall fyddai dynodi llwybr arall ar dir uwch a fyddai’n cylchynnu pen y Blorenge a defnyddio trac y barcutwyr.

Llwybr Pen-y-fâl, Y Fenni

5.75
Byddai llwybr beicio cylchol i’r gogledd o’r Fenni yn cyflwyno’r beiciwr i’r ardaloedd gwledig hyfryd i’r gogledd o’r dref ac yn ategu’r dewis o lwybrau i’r de yn ardal Blaenafon a Dyffryn Wysg. Er mwyn cynnig llwybr cylchol o’r Fenni o gwmpas Mynydd Pen-y-Fâl, bwriedir datblygu llwybr lleol rhwng Llwybr Blaenau’r Cymoedd yr NCR 46 yng Ngilwern a NCR 42 ym Mhantygelli (trwy Lofa’r Fforest). Mae’r llwybr ar-ffordd hwn yn arbennig o ddeniadol i’r beicwyr gwyliau byr sy’n aros yn Y Fenni ac i feicwyr teithiol sy’n ei ddefnyddio fel rhan o lwybr hirach rhwng gwahanol gyrchfannau.


Brynmawr i Grucywel

5.76
Mae’r llwybr ar-ffordd hwn yn creu cysylltiad rhwng NCR 46 (Llwybr Blaenau’r Cymoedd) a RCR 34 yn Llangatwg. Mae darn byr ar-ffordd yn rhoi mynediad i Grucywel. Mae’n cynnig cyfle arall i fwynhau teithiau cylchol o gwmpas Y Fenni a Chrughywel ar gyfer beicwyr ar wyliau byr ac hefyd ar gyfer teithiau dydd o gymoedd y De i’r darnau hyfryd o gefn gwlad yng ngodre’r Mynydd Du.


Coedwig y Taf Fechan i Aberhonddu: Y Bwlch
5.77
Mae hwn yn llwybr arall cyfarwydd iawn ar gyfer beicwyr mynydd sy’n cychwyn ar lwybr NCR 8 Taith Taf ac sy’n dringo’n gyson i’r gogledd ar gilffordd gyfyngedig dros rostir hyfryd Bannau Brycheiniog. Yn Fan y Big, mae’r llwybr wedyn yn dechrau’r ddisgyniad hir i gyfeiriad Aberhonddu. Mae darn olaf y llwybr i mewn i Aberhonddu ar-ffordd gan ddefnyddio Lôn Bailihelig. Mae llwybr arall i Lôn Bailihelig, gan ddefnyddio darnau o’r gilffordd gyfyngedig a Ffordd Gyngor heb darmac, hefyd ar gael ymhellach i’r gorllewin.

5.78
Fel cyswllt rhwng Taith Taf ac Aberhonddu, mae’r llwybr hwn yn strategol bwysig er bod y dringo serth yn golygu mai dim ond beicwyr mynydd profiadol sy’n gallu ei dramwyo.


Llwybrau Mynediad i Aberhonddu

5.79
Mae holl fater beicio yn nhref Aberhonddu ei hun yn cael ei ddatblygu gan Gyngor Sir Powys sydd wrthi ar hyn o bryd yn cynllunio prosiect Llwybrau Diogel i’r Ysgol ar gyfer y dref. Nid yw’r llwybrau wedi cael eu cynllunio’n fanwl eto, ond y disgwyl yw y byddant yn llawer mwy hwylus a defnyddiol ar gyfer teithiau beicio dydd i ddydd a hamdden. Mae’r strategaeth hon yn amlinellu dyheadau Awdurdod y Parc Cenedlaethol ar gyfer creu llwybrau beicio i mewn i Aberhonddu o nifer o lwybrau Cenedlaethol a Rhanbarthol. Caiff y llwybrau terfynol eu cynllunio a’u dylunio gan Gyngor Sir Powys.

5.80
Mae Cynllun Trafnidiaeth Lleol Cyngor Sir Powys
 yn cynnwys strategaeth mynediad i Aberhonddu, sy’n argymell:

· Ymestyn llwybr presennol NCR 8 Taith Taf i’r Ganolfan Groeso yng nghanol y dref;

· Darparu  cyfleusterau i feicwyr ar hyd y promenâd.


I/O’r De

5.81
Mae Llwybr Gorllewinol arfaethedig Taith Taf a’r Bwlch ill dau yn golygu cael mynediad diogel i ganol tref Aberhonddu o’r de. Fodd bynnag, mae mynediad i feicwyr i Aberhonddu o’r de yn broblem ar hyn o bryd gan y byddai’n rhaid i feicwyr  deithio ar hyd ffordd brysur y B4601 yn Stryd Newgate a chroesi’r bont i mewn i ganol y dref. Gellid datblygu llwybr posib o gwmpas ffiniau deheuol meysydd chwarae Coleg Crist ac ymlaen i Heol Dinas o Heol Bailihelig. Byddai hyn yn dod â beicwyr allan i Stryd y Bont. Fodd bynnag, byddai angen o hyd i feicwyr ar Lwybr Gorllewinol Taith Taf i deithio ar hyd darn byr o’r B4601 ar hyd Stryd Newgate cyn mynd i mewn i Heol Bailihelig.

I/O’r Gorllewin

5.82
Golyga’r cynnig i greu llwybr rhanbarthol rhwng Aberhonddu a Llanymddyfri fod angen ystyried hefyd lwybr diogel i mewn i ganol y dref, o/i’r gorllewin. Mae’r llwybr o Aberhonddu i Lanymddyfri yn cychwyn yn y maes parcio ar Heol Fennifach ac mae angen dynodi llwybr diogel o ganol y dref. 

Penderyn i Garwnant

5.83
Mae llwybr oddi ar-ffordd Taith Cynon yn gorffen ar hyn o bryd ym Mhenderyn. Er mwyn creu cyswllt â Llwybr Gorllewinol arfaethedig Taith Taf, a gellid darparu llwybr ar-ffordd ar hyd y lôn wledig fryniog o Benderyn i Garwnant (trwy Gwm Cadlan). Byddai hwn yn gyswllt pwysig a allai greu taith gylchol yn cynnwys Taith Cynon, Llwybr Beicio Blaenau’r Cymoedd a Llwybr Gorllewinol Taith Taf. Gallai’r llwybr fod yn rhan hefyd o lwybr teithiol hirach rhwng Taith Cynon a Llwybr Gorllewinol Taith Tafl i gyfeiriad Aberhonddu.

Penderyn i Ystradfellte

5.84
Mae’r llwybr hwn yn rhedeg ar-ffordd i bentref ogofau poblogaidd Ystradfellte – gan ddefnyddio darn dau gilomedr o’r A4059 cyn troi i’r chwith i lôn gefn trwy’r goedwig. Mae’r llwybr hwn yn creu cyswllt gyda Taith Cynon a’r rhwydwaith arfaethedig o lwybrau beicio mynydd lleol o gwmpas Ystradfellte (gweler isod).

Mynediad i Barc Gwledig Craig-y-nos

5.85
O lwybr arfaethedig  NCR 43, mae’n bosib datblygu cyfres o lwybrau canghennol byr o Chwarel Penwyllt i Barc Gwledig Craig-y-nos, y Ganolfan Ogofau Genedlaethol a’r Ganolfan Ceffylau Gwedd, Mae’r llwybr arfaethedig yn dilyn llwybrau ceffyl presennol (y bydd angen eu lledu a gosod wyneb newydd arnynt i’w gwneud yn ddiogel i feicwyr a defnydd parhaol gan farchogion) a darn byr iawn o’r ffordd sy’n cynnig mynedfa i’r chwarel. Bydd y llwybrau hyn yn creu mynediad oddi ar-ffordd ar gyfer beicwyr teulu (yn enwedig o gymoedd y Tawe a’r Aman) i’r cyfleusterau hyn yn ogystal â gwella cyfleusterau ar gyfer marchogion yn yr ardal hon.


Myddfai i Cross Inn 

5.86
Mae’r darn byr hwn ar-ffordd yn creu cyswllt rhwng dau lwybr rhanbarthol a ddisgrifiwyd eisoes:

· Llwybr Dyffryn Tywi (Llanymddyfri i Landeilo);

· Trecastell i Landeilo.

5.87
Bydd y cyswllt hwn golygu y gellir creu nifer o lwybrau cylchol ar gyfer beicwyr gwyliau byr a theithiol ym mhen gorllewinol y Parc.

Camlas Sir Fynwy ac Aberhonddu: Llwybrau Cylchol Lleol

5.88
Mae’r llwybr tynnu ar gamlas Sir Fynwy ac Aberhonddu yn un o’r ychydig lwybrau yn y Parc Cenedlaethol sydd bron yn gyfan gwbl wastad. Golyga hynny y gallai’r llwybr tynnu fod yn un deniadol iawn ar gyfer beicio teulu. Cadarnheir hynny gan amcangyfrifon Dyfrffyrdd Prydain o’r niferoedd tebygol o ymwelwyr:


Tabl 5.2: Nifer Ymwelwyr â Chamlas Sir Fynwy ac Aberhonddu
	Adran
	Hyd (cm)
	Ymwelwyr

Anffurfiol
	Beicwyr

	Pont Soloman i Bont Jockey
	4
	238,000
	24,000

	Pont Jockey i Bont Lapstone
	9
	142,000
	18,000

	Pont Lapstone i Lanfa Gofilon
	7
	213,000
	14,000

	Glanfa Gofilon i Bont 122
	13
	336,000
	22,000

	Pont 122 i Dwnel Ashford (S)
	8
	465,000
	5,000

	Twnel Ashford (S) i Loc Brynich
	9
	867,000
	17,000

	Loc Brynich i Aberhonddu
	3
	195,000
	6,000

	Cyfanswm
	53
	2,456,000
	107,000



Ffynhonnell: Dyfrffyrdd Prydain

5.89
Mae gan Ddyfrffyrdd Prydain bolisi o ganiatáu beicio ar lwybrau tynnu camlesi os yw hynny’n ddiogel – gan ddefnyddio cynllun hawleb sy’n cynnwys côd ymarfer i feicwyr. Y prif faen prawf yw’r angen i sicrhau nad oes unrhyw wrthdaro gyda cherddwyr, perchnogion cŵn a grwpiau eraill megis pobl anabl. Ar rai darnau o’r gamlas ym Mhowys, cafwyd adroddiadau am feicwyr yn teithio ar gyflymdra mawr gan godi ofn ar grwpiau eraill o ddefnyddwyr. Mae sefyllfa felly yn gwbl annerbyniol a bwriad y strategaeth hon yw datblygu:

· darnau o’r gamlas fel rhan o RCR 34  – gweler uchod;

· llwybrau cylchol byr ar gyfer beicwyr teulu y gellir eu cyfuno â llwybr oddi ar-ffordd yn gyfochrog â’r Afon Wysg ac yng nghefn gwlad i’r de o’r gamlas;

· nifer o arwyddfyrddau sy’n rhoi gwybodaeth leol i feicwyr yn ogystal â manylion am hanes a threftadaeth yr ardal;

· strategaeth rheoli cyflymdra ar gyfer darnau o’r gamlas ble y caniateir beicio;

· cynllun cynnal a chadw a fydd yn gofalu fod wyneb y llwybr yn ddiogel ar gyfer beicwyr teulu ac ar gyfer cyd-ddefnydd gan ddefnyddwyr eraill.

5.90
Mae’n dilyn felly na fydd y gamlas yn llwybr beicio di-dor yr holl ffordd o Bontypŵl i Aberhonddu (fel a nodwyd ynghynt yn y strategaeth ddrafft). Bydd rhai darnau o’r gamlas yn parhau’n llwybrau tawel ar gyfer grwpiau o ddefnyddwyr ac eithrio beicwyr.

Llwybrau Ardal ar gyfer Beicwyr Mynydd

5.91
Mae nifer o lwybrau beicio mynydd adnabyddus eraill sy’n dilyn llwybrau ceffyl a chilffyrdd. Rhoddir sylw i nifer o’r llwybrau hyn yn Off Road Cycling
 a’r Arweiniad i Feicio Mynydd ym Mannau Brycheiniog a’r Mynyddoedd Duon
. Ceir rhwydweithiau o lwybrau beicio mynydd sy’n cynnig cyfleoedd ar gyfer amrywiol deithiau oddi ar-ffordd mewn pump ardal, ac fe’u disgrifir isod. Dangosir yr ardaloedd hyn ar y cynlluniau allweddol ar ddiwedd y ddogfen hon.

5.92
Mae’r cynllun allweddol yn dangos rhai o’r llwybrau a allai ffurfio’r rhwydweithiau ardal hyn. Mae’r llwybrau a ddangosir naill ai ar Hawliau Tramwy Cyhoeddus ble y mae beicio yn gyfreithlon neu fel arall ar draciau sy’n rhedeg dros dir preifat (yn bennaf yn eiddo i Menter Coedwigaeth sy’n dra chefnogol i feicio). Nid yw’r llwybrau a ddangosir ar y cynllun allweddol yn gwbl gynhwysfawr o bell ffordd ac mae’n hawdd gweld ble mae llwybrau’n dameidiog.

5.93 Er mwyn gwella natur “dameidiog” y rhwydwaith hawliau “uwch”, mae angen ystyried llenwi’r bylchau. Yn ymarferol, golyga hynny:

· ddynodi a blaenoriaethu llwybrau ble y mae angen cysylltiadau;

· dynodi cysylltiadau posib er mwyn creu llwybrau di-dor;

· llunio rhaglen ddatblygu ar gyfer y cysylltiadau y cytunwyd arnynt.

5.94
Gellid trefnu’r cyfryw gysylltiadau trwy gytundebau mynediad gyda pherchnogion er mwyn gallu defnyddio traciau ystadau neu uwchraddio llwybrau cerdded addas yn llwybrau ceffyl. Bydd Awdurdod y Parc Cenedlaethol yn gweithio gyda thir-berchnogion (yn enwedig Menter Coedwigaeth) ac Awdurdodau Lleol er mwyn datblygu rhwydweithiau lleol o lwybrau beicio mynydd mewn sawl ardal.

5.95
Gellir cyrraedd pob un o’r rhwydweithiau canlynol o’r canolfannau beicio mynydd arfaethedig.

Y Mynydd Du
5.96
Bydd cyfres o lwybrau o gwmpas Coedwig Mynydd Du a Lord Hereford’s Knob yn helpu creu cymysgedd o lwybrau sy’n dringo rhostiroedd a llwybrau coedwig llawn her. Gellir cyrraedd y llwybrau hyn o lonydd tawel naill ai o Dalgarth neu Grucywel ac maent hefyd yn cysylltu â’r NCR 42. Ychydig ymhellach i’r gorllewin, gellir datblygu rhwydwaith o lwybrau sy’n bennaf oddi ar-ffordd rhwng Talgarth, Llan-gors a’r Bwlch. Mae’r llwybrau hyn yn addas ar gyfer beicwyr mynydd llai profiadol – gan ddefnyddio cilffyrdd cyfyngedig, llwybrau ceffyl cyhoeddus a rhai lonydd tawel.

Tal-y-bont ar Wysg, Taith Taf a Bannau Brycheiniog

5.97
Mae NCR 8 (Taith Taf) yn rhedeg ar hyd ymyl Cronfa Ddŵr Talybont ac mae’r ffaith fod cymaint o draciau coedwig ar gael yn yr ardal yma’n ei wneud yn fan delfrydol ar gyfer y beicwyr mynydd mwyaf dibrofiad. Mae nifer fawr o deithiau cylchol o wahanol hydoedd yn bosib yma. I’r de o’r gronfa ddŵr a’r goedwig, mae ychydig rhagor o deithiau herïol sy’n defnyddio llwybrau ceffyl cyhoeddus, sy’n cysylltu â Thaith Taf  yng Nghronfa Ddŵr Pontsticill. Mae Taith Taf  hefyd yn cynnig cysylltiad â llwybr rhanbarthol y Bwlch – sy’n golygu bod modd gwneud taith gylchol hirach drwy Aberhonddu.

Llwybrau Ardal Pontsenni

5.98
Mae’r darnau helaeth o dir agored i’r de o Bontsenni yn cynnwys rhwydwaith da o gilffyrdd cyfyngedig, Ffyrdd Cyngor heb darmac a lonydd tawel sy’n creu rhwydwaith o deithiau cylchol. Mae’r rhwydwaith hwn hefyd yn cynnwys darn gogleddol y Llwybr Rhanbarthol o Aberhonddu i  Ystradgynlais (Sarn Helen) a chysylltiadau â’r Ganolfan Fynydd yn Libanus. Gellir cyrraedd y rhwydwaith hwn yn hwylus iawn o’r canolfannau beicio mynydd arfaethedig ym Mhontsenni a Defynnog.

Glasfynydd a Chronfa Ddŵr yr Wysg

5.99
Mae’r ardal hon yn ddarn helaeth o goedwig y gellir ei gyrraedd yn hwylus o ardaloedd Pontsenni, Aberhonddu a Llanymddyfri (ac sydd felly’n cynnig taith gylchol hirach a mwy amrywiol ar gyfer beicwyr mwy profiadol). Ceir hefyd gysylltiad â’r llwybr rhanbarthol o Aberhonddu i Lanymddyfri dros Fynydd Trecastell.

Ystradfellte

5.100
Mae’r ardal o gwmpas Ystradfellte yn gymysgedd o deithiau coedwig, dyffryn a rhosdir (gyda darnau cyswllt ar-ffordd) sy’n cynnig mynediad i rai o’r rhaeadrau prydferthaf yng ngwledydd Prydain gyfan. Ceir hefyd gysylltiadau i ddarn deheuol Sarn Helen. Gellir cyrraedd yr ardal hon o’r ganolfan beicio mynydd arfaethedig yn Ystradgynlais gan ddefnyddio cyfuniad o’r NCR 43 a Sarn Helen.
Y Mynydd Du

5.101 Mae’r darn o fryndir sy’n ffurfio’r Mynydd Du yn cynnwys peth o’r tir uchaf a mwyaf herïol ar gyfer beicwyr mynydd. Fodd bynnag, mae llawer o’r llwybrau ceffyl oddi ar-ffordd a ddangosir ar fapiau’r Arolwg Ordnans yn gwbl anhygyrch ac nid ydynt felly’n cael eu hyrwyddo gan y strategaeth hon – oni ddarperir symiau sylweddol o arian er mwyn eu gwella.

5.102
Mae’r strategaeth hon felly wedi dynodi nifer o lwybrau cylchol gan ddefnyddio lonydd tawel a darnau byr o’r llwybr ceffylau. Bydd angen ystyried cymryd camau rheoli traffig priodol a llunio côd ymarfer ar gyfer beicio ar hyd darnau sylweddol o’r llwybrau sydd ar-ffordd.

Cyfeirbwyntio a Chynnal a Chadw Llwybrau Beicio Mynydd

5.103
Os yw’r rhwydweithiau o lwybrau yn mynd i fod yn wirioneddol atyniadol i feicwyr mynydd, mae angen dynodi, arwyddo a gofalu’n iawn am y rhwydweithiau hyn o lwybrau sydd eisoes ar gael i feicwyr oddi ar-ffordd. Bydd y llwybrau hynny’n cynnwys:

· Llwybrau ceffyl cyhoeddus;

· Cilffyrdd cyfyngedig;

· Ffyrdd Cyngor Heb Darmac;

· Cilffyrdd Sy’n Agored i Bob Traffig;

· Llwybrau ar-ffordd (lle’n briodol).

6.
DATBLYGU CYFLEUSTERAU ATEGOL

Cyflwyniad

6.1
Ni fydd datblygu llwybrau beicio apelgar a diogel yn arwain at gynnydd mewn twristiaeth feicio os na ddarperir cyfleusterau ategol.  Mae’r cyfleusterau sydd eu hangen yn cynnwys:

· mannau parcio beiciau diogel;

· llety sy’n croesawu beicwyr;

· siopau sy’n gwerthu cyfarpar beicio ac atgyweirio beiciau;

· llogi beiciau;

· cyfleusterau lluniaeth.

6.2
Bydd y strategaeth hon yn ceisio darparu cyfleusterau ychwanegol nad ydynt ar gael ar hyn o bryd (fel mannau parcio beiciau o ansawdd uchel) ynghyd â gwell cyhoeddusrwydd a mynediad i’r cyfleusterau sy’n bodoli eisoes.


Mannau Parcio Beiciau Diogel

6.3
Darperir mannau parcio beiciau trwy standiau pwrpasol neu loceri sydd ar gael i’w defnyddio mewn mannau cyhoeddus.  Nid yw mannau parcio beiciau’n cymryd llawer o le o’i gymharu â’r lle sydd ei angen ar gyfer car.  Y stand mwyaf effeithiol yw’r cynllun “Sheffield”, sy’n sicrhau bod prif ffrâm y beic yn ddiogel.  Mae loceri’n cymryd mwy o le ac yn caniatáu i feicwyr storio bagiau ynghyd â’r beic ei hun am gyfnodau hirach.

6.4
Mae mannau parcio beiciau’n bwysig iawn i’r grwpiau canlynol:

· beicwyr dydd sy’n aros i ymweld â thref neu atyniad twristiaid;

· beicwyr gwyliau byr neu deithiau beicio sydd am aros mewn lleoliad fel rhan o’u taith;

· pobl sy’n beicio fel rhan o daith gysylltiedig â chludiant cyhoeddus;

· beicwyr er cyfleustra lleol.

6.5
O ystyried bod y strategaeth hon am annog beicwyr i aros a threulio amser a gwario arian mewn amrywiaeth o leoliadau’n y Parc, mae’n rhaid i ddarparu cyfleusterau parcio er mwyn galluogi pobl i aros ac edrych o gwmpas fod yn flaenoriaeth frys.  Nid oes gan drefi, pentrefi a chyrchfannau twristiaid o fewn y Parc Cenedlaethol ac ar ei ymylon lawer o fannau parcio beiciau ar hyn o bryd.  Nid oes llawer o fannau parcio ar gael yn nhrefi’r Rhwydwaith Beicio Cenedlaethol hyd yn oed.  Nid oes gan gyfleusterau a weithredir gan Awdurdod y Parc Cenedlaethol fel Canolfan Fynydd Libanus a Pharc Gwledig Craig-y-nos unrhyw fannau parcio beiciau.

6.6
Mae angen rhagor o fannau parcio beiciau mewn lleoliadau allweddol.  Ein her yw penderfynu ar y ddarpariaeth gychwynnol a sicrhau ein bod yn cynyddu nifer y mannau parcio beiciau i gwrdd â’r galw wrth i ddatblygiad llwybrau ac ymgyrchoedd twristiaeth beicio gyflymu.

6.7
Mae lleoliadau lle bydd darpariaeth parcio beiciau’n cael eu hasesu a’u darparu gan Awdurdod y Parc Cenedlaethol ac Awdurdodau Lleol yn cynnwys:

· canol pentrefi a threfi;

· canolfannau awyr agored aml-weithgaredd; 

· atyniadau twristiaid.

Llety sy’n Croesawu Beicwyr

6.8
Mae Bwrdd Croeso Cymru yn gweithredu cynllun “Croesewir Beicwyr” yn 
barod lle mae darparwyr llety’n darparu cyfleusterau sy’n cwrdd ag anghenion 
penodol y grŵp hwn.  Ceir llawer o gyfleoedd i ddatblygu’r cynllun ym Mannau 
Brycheiniog pe bai darparwyr llety’n ymwybodol o’r farchnad feicio.  Bwriedir 
defnyddio’r Seminarau Creosawyr Beicio a nodir ym Mhennod 4 i godi 
ymwybyddiaeth o’r manteision i fusnesau lleol o hyrwyddo llety trwyddedig 
addas sy’n croesawu beicwyr.

6.9 Bydd Awdurdod y Parc Cenedlaethol yn gweithio â swyddfeydd twristiaeth lleol a Bwrdd Croeso Cymru i ddatblygu cronfeydd data o ddarparwyr llety sy’n croesawu beicwyr ym mhob un o’r pentrefi a threfi sy’n fannau cychwyn a chyhoeddir y rhain mewn cyhoeddiadau priodol ac ar wefannau.  Gellid gwneud hyn trwy’r System Reoli Cyrchfannau Cymru (DMS) arfaethedig.
6.10
Un broblem a wynebir yw’r diffyg llety addas mewn rhai rhannau o’r Parc.  Er fod digon o lety hunanarlwyol, ni cheir cymaint o lety gwasanaeth sy’n tueddu i gael eu ffafrio gan feicwyr gwyliau byr a theithiau beicio.

Siopau sy’n Gwerthu  Cyfarpar Beicio ac Atgyweirio Beiciau

6.11
Mae gan y mwyafrif o brif drefi o fewn neu gerllaw Bannau Brycheiniog o leiaf un siop sy’n gwerthu cyfarpar beicio.  Mae’r siopau hyn yn darparu ar gyfer trigolion lleol ac yn werthfawr ar gyfer beicwyr gwyliau a allai fod angen cyfarpar oherwydd problemau mecanyddol neu amgylchiadau annisgwyl eraill.  Mae angen cadw manylion am bob gwerthwr beiciau ar y gronfa ddata er mwyn gallu ei defnyddio ar daflenni a gwefannau perthnasol.

6.12
Gallai siopau beiciau weithredu fel gweithredwyr cynllun “Cymorth Beicwyr” – ar gyfer pobl sy’n wynebu methiant mecanyddol ar eu taith.  Gallai’r gwasanaeth a gynigir amrywio o gyngor canfod nam syml ar y ffôn i wasanaeth adfer methiannau ac atgyweirio symudol llawn ar gyfer beicwyr.  Byddai unrhyw gynllun adfer angen naill ai cymorth ariannol ar gyfer y siop (i’w wneud yn wasanaeth rhad ac am ddim) neu lle’r codir tâl ar y beiciwr a achubir (a allai gael ei gynnwys mewn yswiriant gwyliau) i dalu am y gwasanaeth.  Gellid hysbysebu gwasanaeth fel hyn mewn taflenni ac fel rhan o becynnau ar gyfer beicwyr gwyliau byr a beicwyr mynydd.

Llogi Beiciau a Phecynnau

6.13
Mae’r gwasanaeth a gynigir gan gwmnïau llogi’n amrywio o wasanaeth llogi beiciau syml i wyliau pecyn beicio llawn lle cludir bagiau (sy’n caniatáu teithio ar feic heb orfod cludo nwyddau).  Gall gwasanaethau eraill a ddarperir gan logwyr gynnwys llety, cinio pecyn, teithlyfrau llwybrau, teithiau tywys, hyfforddiant sgiliau beicio mynydd a hyfforddiant ffitrwydd.  Mae nifer o weithredwyr yn cynnig amrywiaeth o weithgareddau ochr yn ochr â beicio mynydd, fel rafftio, canŵio, dringo, ogofa a hyfforddiant arwain.

6.14
Mae rhai beicwyr yn gwerthfawrogi gwasanaethau arweinydd neu dywyswr i ganfod y llwybrau gorau yn gyflym.  Mae’r arweinwyr hefyd yn gysylltiad â’r gymuned leol ac yn cynorthwyo i gyfeirio beicwyr i ffwrdd o ardaloedd sensitif a sicrhau eu bod yn parchu tir preifat.  Mae hyn yn cynorthwyo i leihau gwrthdaro â ffermwyr a thirfeddianwyr eraill.  Darperir hyfforddiant ar gyfer arweinwyr a thywyswyr gan nifer o sefydliadau gan gynnwys yr Ymgynghoriaeth Hyfforddiant Oddi ar-Ffordd (OTC) glodfawr.  Bydd Awdurdod y Parc Cenedlaethol yn gweithio â’r sefydliadau hyn a busnesau beic lleol i sicrhau hyfforddiant priodol ar gyfer arweinwyr a thywyswyr.

6.15
Gan eithrio Canolfan Coedwig Garwnant, mae’r rhan fwyaf o logwyr yn darparu ar gyfer y beicwyr mwyaf medrus.  Mae llawer o fusnes yn deillio o’r farchnad antur, sef pobl sengl ifanc am wynebu her yn bennaf.  Mae potensial i ddenu rhagor o fusnes gan feicwyr achlysurol gyda llai o brofiad a beicwyr hŷn os yw’r pecyn hwn yn cael ei gynllunio’n gywir.  Gallai hyn gynnwys cysylltiadau ag atyniadau twristiaid eraill nad ydynt, yn wahanol i feicwyr craidd, yn cael eu hysgogi’n llwyr gan feicio ac sydd angen rhywbeth arall i’w denu.  Gallai hefyd gynnwys cydweithio â darparwyr eraill fel merlotwyr a gweithredwyr teithiau cerdder i ddarparu gwyliau aml-weithgaredd byr.

6.16
Mae sefydlu cyfleusterau llogi beiciau ychwanegol eu hunain y tu hwnt i bŵer ac arbenigedd unrhyw bartner sector cyhoeddus.  Er hynny, wrth i lefel beicio gynyddu’n unol â’r cynigion yn y strategaeth hon, bydd y cymhelliant economaidd i sefydlu cyfleusterau fel hyn yn cynyddu.  Bydd Awdurdod y Parc Cenedlaethol yn ymdrechu’n galed i hysbysebu’r angen, a’r manteision, am gyfleusterau llogi beiciau ac annog y sector preifat i ddarparu gwasanaethau fel hyn.  Mewn trafodaethau ag Ymddiriedolaeth y Bannau, Awdurdodau Lleol a Bwrdd Croeso Cymru, bydd cyfleoedd ar gyfer marchnata gwyliau beicio sy’n cynnwys llogi beiciau ac/neu gludo bagiau’n cael eu nodi a byddwn yn gwneud cais am gyllid allanol i gynnal cynllun arbrofol.  Gallai nifer o lwybrau teithiau beicio cylchol posib (gan gludo bagiau) gynnwys y trefi canlynol:

· Y Fenni - Crucywel – Aberhonddu – Merthyr Tudful – Y Fenni;

· Y Fenni – Crucywel – Talgarth – Y Gelli Gandryll – Y Fenni;

· Llanymddyfri – Llandeilo – Ystradgynlais – Merthyr Tudful – Aberhonddu - Llanymddyfri.

6.17 Bydd Awdurdod y Parc Cenedlaethol yn cynorthwyo gweithredwyr llogi beiciau presennol a rhai’n y dyfodol trwy sefydlu a chynnal a chadw cyfleusterau/gwasanaethau cronfa ddata (a fydd ar gael i’r cyhoedd o Ganolfannau Croeso a thrwy DMS Cymru) a sicrhau cyhoeddusrwydd eang mewn cyhoeddiadau ysgrifenedig ac ar y rhyngrwyd.

6.18
Mae angen hefyd datblygu cod ymarfer ar gyfer cwmnïau llogi beiciau a’r rhai hynny sy’n llogi’r beiciau.  Bydd Awdurdod y Parc Cenedlaethol yn gweithio gyda chwmnïau llogi beiciau i ddatblygu cynllun achredu a chwilio am sefydliad ag enw da (fel y Cyclist Touring Club ac Off Road Cycling) i gynorthwyo i drefnu a gweithredu’r cynllun.  Byddwn yn sicrhau bod beicwyr teulu amhrofiadol hefyd yn ymwybodol o’r cod beicio oddi ar-ffordd ac adrannau perthnasol o Reolau’r Ffordd Fawr (os yn briodol).

Darpariaeth Gwybodaeth ar Lwybrau

6.19
Holl sylfaen y strategaeth hon yw bod beicio’n ddull cludiant rhagorol ar gyfer archwilio’r Parc Cenedlaethol a’i dreftadaeth naturiol ac adeiledig.  Er mwyn gwireddu’r theori hon mae angen datblygu pwyntiau gwybodaeth ar hyd llwybrau beicio i dynnu sylw at yr amrywiaeth o atyniadau a nodweddion naturiol gerllaw.  Lle bo modd, dylid ystyried darpariaeth y byrddau gwybodaeth hyn fel rhan o gynllun llwybr beicio ac felly’n rhan o’r cynnig am gyfalaf.

6.20
Dylid darparu byrddau gwybodaeth o leiaf ar ddechrau a diwedd llwybr penodol – er mwyn darparu ymdeimlad cyffredinol o gyrraedd a gadael.  Dylai’r byrddau ddarparu manylion am y cyfleusterau sydd ar gael yn yr ardal a map yn dangos cysylltiadau cerdded a beicio.  Ar hyd y llwybr bydd presenoldeb a lleoliad unrhyw fyrddau gwybodaeth yn dibynnu ar yr angen i amlygu bodolaeth amrywiaeth o atyniadau a chyfleusterau fel:

· atyniadau twristiaid;

· lluniaeth;

· mannau parcio i feiciau (a ddylai fod yn agos at y byrddau arwyddion os yw hynny’n bosib);

· toiledau.

6.21
Mae union gynllun y deunydd ar y byrddau a darparu’r wybodaeth berthnasol yn swyddogaeth y bydd yn rhaid i adrannau twristiaeth yr Awdurdodau Lleol perthnasol ei chyflawni (gyda chymorth gan Awdurdod y Parc Cenedlaethol ac eraill).

7.0 CYSYLLTIADAU Â GWASANAETHAU CLUDIANT CYHOEDDUS

Cyflwyniad

7.1
Diffinnir y term “cludiant cyhoeddus” fel gwasanaethau bws lleol a rhanbarthol, pob gwasanaeth trên a mentrau Awdurdod Lleol fel “bysus post” ar gyfer yr astudiaeth hon.

7.2
Mae gallu cludiant cyhoeddus i gynnig dull gwahanol o deithio i’r Parc ac yn y Parc yn rhan hanfodol o’r strategaeth hon.  Fel a eglurwyd ym Mhennod 2, mae angen rheoli lefelau twf trafnidiaeth am resymau amgylcheddol tra’n parhau i hyrwyddo datblygiad economaidd trwy dwristiaeth.  Dim ond trwy wella mynediad cludiant cyhoeddus yn gyffredinol (ac yn arbennig ar gyfer beicwyr) y gellir dilyn y polisi hwn.

Y Sefyllfa Bresennol 

Gwasanaethau Bws Cyffredinol

7.3
Mae’r mwyafrif o’r llwybrau bws yn dilyn y prif ffyrdd dosbarth-A rhwng ymyl y Parc ac Aberhonddu.  Mae’r llwybrau’n amrywio o ran pa mor aml y mae’r gwasanaeth yn rhedeg.  Ac eithrio’r gwasanaeth peilot Bws Beic y Bannau o Gaerdydd i Aberhonddu (a ddisgrifir yn fanylach isod), mae cyrraedd y Parc ar fws gyda beic nad yw’n plygu’n amhosibl – gan nad oes gan fysus gyfleusterau i gludo beiciau.


Rhwydwaith Bws y Bannau

7.4
Ym 1997, yn dilyn gwaith a gyflawnwyd gan Gyngor Cefn Gwlad Cymru, sefydlwyd Partneriaeth Bws y Bannau gan Awdurdod Parc Bannau Brycheiniog i ddod o hyd i ffyrdd o wella a hyrwyddo ffyrdd cynaliadwy o ymweld a theithio o gwmpas y Parc Cenedlaethol.

7.5
Yn ystod 1999 derbyniodd Awdurdod y Parc Cenedlaethol gyllid ERDF i fynd â’r prosiect ymhellach.  Roedd hyn yn ei alluogi i ddarparu rhwydwaith cynhwysfawr o wasanaethau Bws Sul yr Haf.  Yn ystod 2000, gwnaethpwyd dros 3000 o deithiau yn ystod y cyfnod 15 wythnos.

7.6
Y llwyddiant mwyaf a gafwyd oedd y Bws Beic arloesol o Gaerdydd i Aberhonddu a ddarperir gan gerbyd llawr isel sy’n tynnu ôl-gerbyd cludo beiciau â’r gallu i gario 24 beic.  Mae’r gwasanaeth yn rhedeg ochr yn ochr â Thaith Taf ac yn galluogi i feicwyr deithio ar y bws i un cyfeiriad a beicio’n ôl i’r cyfeiriad arall.

7.7
Darparwyd patrwm tebyg o wasanaethau yn ystod 2001 gydag adnoddau ychwanegol yn cael eu neilltuo ar gyfer rheolaeth meysydd parcio.  Darparwyd ail wasanaeth Bws Beic, y tro hwn o Abertawe.  Mae gwaith yn cael ei wneud yn barod i ddarparu “trip undydd cymunedol” am ddim i annog trigolion yn y Parc Cenedlaethol i weld mwy o’r ardal y maent yn byw ynddi ac annog trigolion rhai o’r ardaloedd mwy difreintiedig i fwynhau cefn gwlad.

7.8
Mae’r prosiect yn awr yn darparu arweiniad cynhwysfawr i’r holl gludiant cyhoeddus i’r Parc Cenedlaethol, ac yn y Parc, sy’n cael ei ddosbarthu’n rhad ac am ddim i farchnadoedd allweddol ac i dai ledled de Cymru.  Mae gwaith yn cael ei gyflawni i roi gwybodaeth am amserlenni ar wefan ac i annog ymgynghoriad cymunedol trwy rwydwaith o asiantaethau gwybodaeth pentref y Parc Cenedlaethol.

Gwasanaethau Rheilffordd

7.9
Er nad oes gorsafoedd rheilffordd o fewn ffiniau’r Parc Cenedlaethol, ceir nifer o orsafoedd cyfagos mewn trefi a phentrefi ar yr ymylon:-
· Aberdâr;

· Y Fenni;

· Rhydaman;

· Llandeilo;

· Llanymddyfri;

· Merthyr Tudful;

· Pont-y-pŵl a New Inn;

· Rhymni.

7.10
Cyfyngedig yw gallu trenau i gludo beiciau.  Dau feic y daith yn unig ellir eu cludo ar Wasanaethau Valley Lines i Aberdâr, Merthyr Tudful a Rhymni.


Datblygiadau ar gyfer y Dyfodol

7.11
Dau brif nod unrhyw ddatblygiadau mewn cludiant cyhoeddus yn y dyfodol fydd:

· cynyddu nifer ac amrywiaeth gwasanaethau bws a rheilffordd sy’n gallu cludo beiciau;

· datblygu cysylltiadau beicio rhwng mathau gwahanol o gludiant cyhoeddus (yn arbennig y rhai hynny ar ymyl y Parc) a Rhwydwaith Beicio Bannau Brycheiniog.

Ehangu Gwasanaethau Bws y Bannau

7.12
Mae Partneriaeth Bws y Bannau ac Awdurdod y Parc Cenedlaethol yn gobeithio ychwanegu at lwyddiant y prosiect Bws Beic arbrofol a darparu amrywiaeth fwy cynhwysfawr o wasanaethau a fydd yn rhedeg o’r prif ardaloedd poblog i’r Parc Cenedlaethol,ochr yn ochr â llwybrau beicio.


Bws Beic Aberhonddu i Gaerdydd
7.13
Y fenter tymor byr bwysicaf ar hyn o bryd yw datblygu’r llwybr Bws Beic y Bannau Sul yr Haf yn wasanaeth a ddarperir trwy gydol y flwyddyn.  Bwriedir datblygu syniad y Bws Beic o amgylch y gwasanaeth 43 presennol sy’n rhedeg chwe diwrnod yr wythnos rhwng Merthyr Tudful ac Aberhonddu.

7.14
Bydd Partneriaeth Bws y Bannau â phartïon eraill sydd â diddordeb yn ceisio sicrhau cyllid ar gyfer y gwasanaeth bws beic rhwng Caerdydd ac Aberhonddu y rhan fwyaf o’r flwyddyn a’r rhan rhwng Merthyr Tudful ac Aberhonddu trwy gydol y flwyddyn.  Byddai’r gwasanaeth yn cael ei ailgynllunio i gynnal y ddarpariaeth gwasanaeth bresennol trwy gydol y flwyddyn a gwella’r gwasanaeth ar benwythnosau o Fawrth i Hydref ac yn ddyddiol o Ebrill i Fedi trwy ddefnyddio ail gerbyd ac ehangu’r gwasanaeth i Gaerdydd.

7.15
Byddai’r bysus yn tynnu ôl-gerbydau beiciau drwy’r amser.  Byddai’r ôl-gerbydau ar ffurf y cynllun “cyfnod dau” a fyddai’n galluogi llwytho a dadlwytho beiciau’n fwy syml ac yn gyflymach.  Mae posibilrwydd hefyd o gynllun “cyfnod tri” a fydd yn galluogi’r defnyddiwr i lwytho a dadlwytho beiciau.  Gallai cynllun fel hyn gynnwys drysau sy’n diogelu’r beiciau’n awtomatig ynghyd ag amrywiaeth o ddyfeisiau a all ddiogelu’r beiciau rhag cael eu dwyn.

7.16
Bydd gwaith yn cael ei wneud i nodi gofynion isadeiledd a fydd yn hwyluso’r gwasanaeth ar gyfer pobl anabl.  Rhagdybir y bydd y gofynion isadeiledd yn cynnwys “offer segyn i fws” a gwybodaeth amserlen mewn mannau strategol ar y llwybr.  Ceisir cyllid ychwanegol yn ystod blwyddyn gyntaf y prosiect ar gyfer ei weithredu’n ystod yr ail flwyddyn.  Bydd arian yn cael ei gadw wrth gefn ar gyfer gwaith cynnal a chadw parhaus.

7.17
Darperir cerbydau newydd llawr isel a chyfleuster “penlinio” gyda 30 o seddi a lle ar gyfer hyd at bedair cadair olwyn ddiogel.  Byddai cerbydau ac ôl-gerbydau’n rhedeg mewn lifrai unswydd a fyddai’n hyrwyddo’r gwasanaeth.  Bydd tocynnau ar gyfer yr ardal gyfan yn cael eu cyflwyno gyda thocynnau ar gael ymlaen llaw mewn Canolfannau Croeso a siopau cymuned i sicrhau bod y gwasanaeth yn haws i’w ddefnyddio.

7.18
Rhan allweddol o’r prosiect fydd defnyddio cerbydau a yrrir gan danwyddau “gwyrdd” fel Nwy Petrolewm Hylifedig (LPG), Nwy Naturiol Cywasgedig (CNG) neu ddisel Ewro 3 gyda thrapiau gronynnol.  Ceisir cyllid ar gyfer rhan o’r costau premiwm ac ar gyfer y prosiect fel arddangoswr gan gronfa Powershift yr Ymddiriedolaeth Arbed Ynni.  Gellir gwireddu a chyflawni manteision amgylcheddol gwirioneddol fel hyn.

7.19
Efallai na fyddai angen cyllid cyfalaf i brynu’r cerbydau pe bai’r gweithredwr bysus sy’n bartner yn cael sicrwydd cytundeb 5 mlynedd.  Gellid gadael i’r  gweithredwr sy’n bartner ddarparu cerbydau addas i’w safon fflyd ei hyn sydd hefyd yn cwrdd ag anghenion y prosiect.  Byddai costau cyfalaf y gweithredwr sy’n bartner yn cael eu cynnyws yn y costau gweithredol arferol.  Byddai costau premiwm ar ben yr hun y byddai’r gweithredwr yn ei wario ar gerbyd ‘safon fflyd’ fel arall.

7.20
Byddai gofynion y prosiect sydd y tu hwnt i safon fflyd arferol yn cynnwys:

· radio dwy-ffordd;

· lifrai arbennig;

· trefniadau eistedd arbennig a thraciau llawr i sicrhau diogelwch cadeiriau olwyn;

· seddi uwchraddedig arbennig ar gyfer teithiau pell;

· gosod cyfarpar tynnu.

7.21
Byddai’r costau sefydlu tybiedig fel a ganlyn:


Tabl 7.1: Amcangyfrif o Gostau Sefydlu (prisiau 2001)

	Eitem
	Cost (£000)

	Costau premiwm manylion cerbyd (dau gerbyd)
	(20)

	Cost premiwm manylion tanwydd gwahanol (dau gerbyd)
	(12)

	Prynu dau ôl-gerbyd beiciau
	(20)

	Rheoli prosiect

	(10)

	Hyfforddi gyrwyr
	(3)

	Cyfanswm
	(75)


7.22
Mae’r amcangyfrif o Gostau Gweithredu ac incwm gwasanaeth (prisiau 2001) fel a ganlyn:

Tabl 7.2: Amcangyfrif o Gostau Gweithredu Blynyddol ac Incwm (prisiau 2001)

	Eitem
	Cost (£000)

	Costau gweithredu’r gwasanaeth*
	(153)

	Marchnata
	(10)

	Rheoli a monitro prosiect parhaus
	(5)

	Cynnal a chadw isadeiledd parhaus
	(10)

	Derbyniadau Blynyddol a Dderbyniwyd o brisiau tocyn^
	66

	Cymorth clir sydd ei angen#
	(112)


* Cyfrifwyd: £152,880 (546 diwrnod bws @ £280 y bws y dydd) i’r mil agosaf.

^ Amcangyfrifir £65,520 ym mlwyddyn un (546 diwrnod bws @ £120/diwrnod bws) i’r mil agosaf. Bydd y refeniw hwn yn cynyddu mewn blynyddoedd i ddod.

# £112,360 – y flwyddyn (i’r mil agosaf) ac yn gostwng dros gyfnod 5 mlynedd i sero wrth i refeniw blwyddyn un gynyddu.

7.23
Credir y gallai’r gwasanaeth fod yn gwbl broffidiol i’r gweithredwr o’r arian a gesglir ar-fws yn unig o fewn 5 mlynedd a bydd y cymorth net fydd ei angen oherwydd hynny’n cael ei ostwng i sero.  Gallai rhan o’r cytundeb partneriaeth nodi y dylid rhannu unrhyw elw ar ben y lefel y cytunir arni ymlaen llaw rhwng y gweithredwr a Phartneriaeth Bws y Bannau er mwyn i orelw gael ei fuddsoddi mewn gwelliannau cludiant i’r gymuned.

7.24
Mae pwysigrwydd y syniad bws beic yn strategaeth gyffredinol twristiaeth yng Nghymru wedi’i gydnabod a’i ddogfennu yn nogfen Newid Gêr Bwrdd Croeso Cymru.  Derbyniwyd grantiau bach gan y prosiect Taith Taf yn y ddwy flynedd diwethaf.

7.25
Oherwydd y buddion amlwg i’r gymuned, ceisid cyllid rhannol trwy gronfa Dreftadaeth y Loteri ynghyd â chyllid gan gronfa EDF y Parc Cenedlaethol, er mai am flwyddyn arall yn unig y gellir cael y cyllid hwn.  Gellid ceisio symiau bach pellach o arian yn gyfreithlon gan CCGC a’r Fenter Coedwigaeth.
7.26
Yn gryno bydd gan y gwasanaeth amrywiaeth eang o fanteision:

· datblygu “Partneriaeth o Ansawdd” wirioneddol – gan rannu buddion rhwng Awdurdod y Parc Cenedlaethol, yr Awdurdodau Lleol a’r gweithredwyr bws;

· gwella mynediad cynaliadwy ar gyfer llawer o bobl yn Ne Cymru i Barc Cenedlaethol Bannau Brycheiniog mewn dull cynaliadwy;

· lleihau’r ddibyniaeth ar gar i ymweld â’r Parc Cenedlaethol – trwy annog ymwelwyr i gerdded neu feicio ar lwybrau hirbell;

· darparu gwell cyfleusterau i dwristiaid a fyddai’n arwain at fuddion economaidd i ardal wledig;

· parhau i ddarparu gwasanaeth rheolaidd i deithwyr presennol rhwng Aberhonddu a Merthyr Tudful;

· darparu gwell mynediad i Gaerdydd ar gyfer trigolion Aberhonddu;

· creu dalgylch ehangach o ddefnyddwyr trwy’r gallu i gludo beic;

· darparu tocynnau trwodd ac ‘inter-available’ o’r orsaf ym Merthyr Tudful;

· darparu canolbwynt clir ar gyfer datblygu tanwyddau gwahanol i fysus mewn ardaloedd gwledig;

· darparu bysus hawdd cael atynt o ansawdd uchel i’w defnyddio gan bawb;

· darparu mynediad i gefn gwlad i bobl mewn cadeiriau olwyn.

Prif Wasanaethau Bws Beic Eraill

7.27
Yn y tymor hirach bydd y Bartneriaeth Bws Beic yn ceisio datblygu llwybrau Bws Beic eraill o’r prif ardaloedd poblog i dde a dwyrain y Parc Cenedlaethol – gan ffurfio rhwydwaith o “brif” lwybrau a fydd yn rhedeg ochr yn ochr â llwybrau beicio i’r Parc Cenedlaethol ac yn y Parc.  Bydd hyn yn caniatáu i ragor o bobl allu dal y bws i un cyfeiriad a beicio’n ôl i’r cyfeiriad arall (naill ai mewn un diwrnod neu gan aros dros nos ar y ffordd).  Bydd beicwyr sy’n aros am wyliau hirach o fewn y Parc Cenedlaethol ac yn teithio ar lwybrau rhanbarthol a lleol hefyd yn defnyddio’r gwasanaeth.

7.28
Rhagwelir y bydd y llwybrau ychwanegol canlynol yn cael eu cysylltu â’r prif rwydwaith Bws Beic:

· Casnewydd – Cwmbrân – Pont-y-pŵl – Blaenafon – Y Fenni - Aberhonddu;

· Pen-y-bont ar Ogwr – Port Talbot – Castell-nedd - Aberhonddu;

· Llanelli – Abertawe – Pontardawe – Ystradgynlais – Aberhonddu;

· Caerfyrddin – Llandeilo – Llanymddyfri – Aberhonddu.

7.29
Mae’r Bartneriaeth Bws Beic yn ystyried datblygu’r rhwydwaith hwn trwy gyllid gan yr Undeb Ewropeaidd.  Bydd angen ehangu’r bartneriaeth i gynnwys yr Awdurdodau Lleol nad ydynt yn rhan o’r bartneriaeth ar hyn o bryd.


Gwasanaethau Bws Beic Lleol

7.30
Nid oes llawer yn defnyddio gwasanaethau bws lleol yn y rhan fwyaf o’r Parc Cenedlaethol ac mae cwmnïau preifat yn colli arian ar eu gwasanaethau “masnachol” oherwydd hyn ac mae Awdurdodau Lleol yn rhoi cymhorthdal i gerbydau gynnal gwasanaeth sydd bron yn wag drwy’r flwyddyn.  Yn ddamcaniaethol o leiaf, mae’r diffyg nawdd gan “deithwyr troed arferol” yn sicrhau bod seddi dros ben a gallai beicwyr a’u beiciau ddefnyddio’r rhain.  Er hynny, ar hyn o bryd mae’r seddi ar fysus lleol wedi’u darparu ar gyfer teithwyr troed yn unig a golyga hyn nad oes lle ar gyfer beiciau nad ydynt yn plygu.

7.31
Gellid datrys y sefyllfa hon trwy brosiect peilot arloesol a fyddai’n datblygu llwybr bws lleol a fyddai’n apelio i feicwyr.  Gellid gwneud hyn trwy nodi dau faen prawf:

· llwybr beicio cyfochrog y gellid ei ddefnyddio ar gyfer beicio’n ôl i’r cyfeiriad arall;

· tarddleoedd a chyrchfannau (fel aneddiadau mwy) i feicwyr allu teithio rhyngddynt.

7.32
Yr her yw darparu ar gyfer beiciau heb ostwng lefel y gwasanaeth yn sylweddol (o ran amseroedd teithio a dibynadwyedd) ar gyfer teithwyr troed arferol.  Dylai’r beiciwr allu llwytho’r beic a hynny mor rwydd â phosib.

7.33
Un opsiwn fyddai addasu cefn bws o faint priodol i gynnwys rhesel feiciau er mwyn gallu cludo nifer o feiciau ar yr un pryd.  Byddai’r beiciwr yn gallu llwytho’r beic ar y bws heb fod angen cymorth gan y gyrrwr.  Mae Bws Beic Dyfnaint yn gallu cludo hyd at wyth beic fesul cerbyd yn y modd hwn.  Defnyddir rheseli beiciau sy’n gallu cludo dau feic ar gefn y bws yn barod ar nifer o wasanaethau’n y DU.

7.34
Dewis arall yw datblygu ôl-gerbyd na fydd angen cymorth y gyrrwr i lwytho’r beiciau.  Ystyrir datblygu ôl-gerbyd fel hyn ar gyfer y prif rwydwaith Bws Beic y cyfeirir ato uchod.

7.35
Gyda golwg ar y ddau faen prawf ar gyfer gwasanaeth fel hyn (paragraff 7.31 uchod) a’r llwybrau beicio a nodwyd ym Mhennod 5, mae’n ymddangos y gellid datblygu nifer o wasanaethau ar gyfer beicwyr:

· Gwasanaeth 158: Abertawe – Castell-nedd – Banwen;

· Gwasanaeth 39: Aberhonddu – Talgarth – Y Gelli - Henffordd;

· Gwasanaeth 47: Aberhonddu – Llanfair ym Muallt – Llandrindod.

7.36
Mae gan y llwybrau hyn i gyd lwybr beicio cyfochrog y gellid eu defnyddio i ddychwelyd.  Hefyd, maent i gyd yn cysylltu ag ardaloedd poblog sy’n agos i’r Parc Cenedlaethol ac ynddo.  Nid oes yr un o’r llwybrau hyn ar y prif lwybrau Bws Beic arfaethedig.

7.37
Bydd y Parc Cenedlaethol yn ceisio datblygu prosiect peilot ar gyfer gwasanaeth lleol ar ôl cwblhau llwybr beiciau cyfochrog priodol.  Byddai hon yn bartneriaeth rhwng Awdurdod y Parc Cenedlaethol, yr Awdurdodau Lleol perthnasol a gweithredwr bysus.  Gallai Partneriaeth Bws y Bannau reoli’r prosiect, yn amodol ar yr adnoddau fyddai ar gael.  Fel gyda’r prif lwybrau, byddai angen cyflawni gwelliannau ychwanegol i bob nodwedd o’r gwasanaeth, gan gynnwys

· gwell cyfleusterau arhosfan bws;

· mesurau blaenoriaeth bws safle‑benodol;

· gwell gwybodaeth;

· brandio llwybrau;

· tocynnau trwodd.

7.38
Byddai mesurau fel hyn yn fuddiol i bob teithiwr a fyddai’n teithio ar y llwybrau hyn – nid beicwyr yn unig.


Gwasanaethau Bws Post

7.39
Mae Bysus Post yn gweithredu yn yr ardaloedd mwyaf gwledig lle nad yw cludiant cyhoeddus confensiynol yn ymarferol.  Maent yn cael eu gweithredu gan Swyddfa’r Post ac yn perfformio’r rôl ddeuol o ddosbarthu a chasglu post a chludo teithwyr rhwng lleoliadau cyfagos.

7.40
Cyllidir bysus post gan Awdurdodau Lleol ac mae Cyngor Sir Powys yn cynnal gwasanaeth yng Nghwm Elan yn barod.  Bydd Awdurdod y Parc Cenedlaethol yn ymchwilio i’r posibilrwydd o ddarparu gwasanaeth bws post sy’n gallu cludo beiciau ar y cyd â’r Awdurdodau Lleol a’r Post Brenhinol.


Gwella Isadeiledd ar gyfer Gwasanaethau Bws

7.41
Mae Partneriaeth Bws y Bannau hefyd am wella’r isadeiledd ar gyfer gwasanaethau bws – rhywbeth a fydd yn fuddiol i rwydwaith Bws y Bannau a gwasanaethau eraill.  Mae’r Bartneriaeth yn cyflwyno cynnig ERDF (Amcan Un a Dau) ar gyfer cyfres gynhwysfawr o welliannau i’r isadeiledd a fydd yn trawsnewid yr amgylchedd yn llwyr ar gyfer teithwyr bws.  Bydd gwelliannau’n cynnwys:

· gwell arosfannau bysus gydag “offer esgyn i fws” a fydd yn caniatáu i deithwyr fynd ar fysus llawr isel (a chaniatáu i bobl â phroblemau symud eu defnyddio gan hynny);

· llochesau bws yn cynnwys seddi a golau;

· gwell gwybodaeth yn yr arhosfan fysus gydag amserlenni/mapiau wedi’u hargraffu a gwybodaeth amser go iawn i deithwyr.


Gwella Teithiau Beic-Rheilffordd Cyfunol

7.42
Bydd cynyddu nifer y teithiau beic-rheilffordd cyfunol i ac o Fannau Brycheiniog yn gofyn am:

· ddatblygu llwybrau diogel rhwng gorsafoedd a’r rhwydwaith beicio’n y Parc;

· cynyddu nifer y gwasanaethau trên i orsafoedd sy’n agos at y Parc Cenedlaethol a nifer y beiciau y gellir eu cludo ar bob trên.

Llwybrau Diogel i Orsafoedd

7.43
Mae hon yn fenter a hyrwyddir gan Sustrans i ddatblygu llwybrau diogel i alluogi cerddwyr a beicwyr i gyrraedd gorsafoedd rheilffordd.  Mae Awdurdodau Lleol yn awr wedi derbyn yr her yn eu Cynlluniau Trafnidiaeth Lleol ac mae nifer o gysylltiadau gwell â gorsafoedd cyfagos i’r Parc Cenedlaethol yn cael eu darparu’n awr, fel a ganlyn:


Y Fenni

7.44
Mae Cyngor Sir Fynwy a Sustrans yn datblygu nifer o gysylltiadau rhwng yr orsaf rheilffordd a NCR 42, sy’n cychwyn yng nghanol y dref.  Mae NCR 42 yn darparu llwybr uniongyrchol i feicwyr i Barc Cenedlaethol Bannau Brycheiniog a hefyd yn cysylltu â NCR 42 (LLwybr Beiciau Blaenau’r Cymoedd).


Rhydaman, Llanymddyfri a Llandeilo

7.45
Cynhelir arolwg o fynediad i orsafoedd a darpariaeth mannau parcio ar gyfer beiciau, fel rhan o’r gwelliannau i Linell Calon Cymru.  Mae hyn yn debygol o gynnwys Llwybrau Diogel i Orsafoedd.
Merthyr Tudful

7.46
Fel rhan o’r fenter SWIFT, bwriedir datblygu cyfnewidfa fws-rheilffordd gyfunol yng nghanol tref Merthyr Tudful.  Bydd y cynllun hwn yn cynnwys cysylltiad beic o’r orsaf rheilffordd a bws cyfunol newydd i NCR8 Taith Taf a NCR 46 (Llwybr Beiciau Blaenau’r Cymoedd) yng Ngwesty’r Baverstock.

Pont-y-pŵl a New Inn

7.47
Fel rhan o’r gwaith o ddatblygu Llwybr Beiciau Rhanbarthol 37 (Pont-y-pŵl i Dal-y-bont ar Wysg), ceir potensial ar gyfer cysylltiad o orsaf Pont-y-pŵl a New Inn i fasn camlas Pontymoel.

Rhymni

7.48
Mae cysylltiadau beicio yn Rhymni’n cael eu gwella’n barod trwy gynllun Llwybrau Diogel i’r Ysgol yn yr ysgol gyfun leol.  Mae Cyngor Bwrdeistref Sirol Caerffili yn gobeithio ehangu’r llwybr beiciau i orsaf Rhymni ac yna ymlaen i ymuno â NCR 46 (Llwybr Beiciau Blaenau’r Cymoedd) yn Bute Town. 


Cynyddu Nifer y Gwasanaethau Trên a’r Beiciau a Gludir


Cyffredinol

7.49
Bydd unrhyw gynnydd yn nifer y gwasanaethau trên a’r beiciau a gludir ar bob trên yn dibynnu ar ganlyniad y gystadleuaeth am ryddfraint Cymru a’r Gororau.  Yn arwyddocaol, un o’r meini prawf y bydd yn rhaid i ddeiliaid rhyddfraint posib ei fodloni yn eu cynigion yw “mentrau i hyrwyddo cludiant integredig”.  Golyga hyn y dylai’r gweithredwr yn y dyfodol, yn ddamcaniaethol o leiaf, fod yn barod i hyrwyddo rhagor o deithiau rheilffordd-beic cyfunol.

7.50
Ochr yn ochr â’r broses o ail-ryddfreinio, mae partneriaethau SWIFT, TIGER a SWITCH Canolbarth Cymru i gyd yn gobeithio gweithio gyda Railtrack a’r Cwmnïau Gweithredu Trenau i gynyddu cyflymder a gallu llinellau er mwyn gallu gweithredu rhagor o wasanaethau.  Mae nifer o fentrau’n cael eu cynnal ar hyn o bryd trwy’r partneriaethau rhanbarthol hyn a Chynlluniau Trafnidiaeth Lleol.  Bydd Awdurdod y Parc Cenedlaethol a’i bartneriaid amrywiol yn lobïo Cwmni Gweithredu Trenau Cymru a’r Gororau i sicrhau y bydd pob trên yn gallu cludo rhagor o feiciau.


Gwasanaethau Rheilffordd Calon Cymru
7.51
Mae Cynlluniau Trafnidiaeth Lleol Sir Gaerfyrddin a Phowys wedi nodi’r angen i:

· gynyddu nifer y trenau dyddiol rhwng Abertawe a’r Amwythig o bedwar trên i chwech;

· darparu gwasanaeth trwy’r flwyddyn i gyd;

· cyflwyno trenau gwennol ym mhob pen i’r rheilffordd i hwyluso teithiau cymudwyr.

Gwasanaethau Valley Lines
7.52
Bydd y strategaeth SWIFT yn adeiladu dolen basio yn Aberpennar i gynyddu gallu llinell Cwm Cynon i ddau drên yr awr.  Mae SWIFT hefyd yn cynnig cynyddu’r gallu ar linell Merthyr Tudful o un i ddau drên yr awr.  Yn ardal TIGER, mae gwelliannau’n cynnwys dyblu gallu llinell Cwm Rhymni (gyda dau drên yr awr i Rymni) ac ailagor llinell Rheilffordd Glyn Ebwy gyda gorsaf yng Nglyn Ebwy a gysylltir â NCR 46 (Llwybr Beiciau Blaenau’r Cymoedd).


Rheilffordd Fynydd Aberhonddu

7.53
Ar hyn o bryd mae Rheilffordd Fynydd Aberhonddu’n rhedeg o Pant (Merthyr Tudful) i Dolygaer a dilyn trywydd hen lwybr yr Great Western Railway i Aberhonddu.  Mae’r rheilffordd yn atyniad twristiaid pwysig yn barod a cheir cynlluniau’n awr i ehangu’r llinell i Dal-y-bont ar Wysg i ddarparu cyswllt cludiant cyhoeddus cyfochrog â Thaith Taf.

7.54
Er fod y cynigion gwreiddiol yn cynnwys cysylltu Aberhonddu â Chaerdydd ar reilffordd, mae astudiaethau dichonoldeb dilynol wedi awgrymu mai’r unig gynnig ymarferol yn ffisegol ac ariannol fyddai ehangu’r rheilffordd i Dal-y-bont ar Wysg ac i’r gwasanaeth orffen yno.  Mae gwaith adeiladu’n cael ei gyflawni’n barod i ehangu’r rheilffordd o’i therfynfa bresennol yn Nolygaer cyn belled â Thwnnel Torpantau.

7.55
Byddai’r estyniad i’r rheilffordd yn ffurfio prosiect “arweiniol” fel rhan o gynllun twristiaeth ehangach ar gyfer y Parc.  Rhagwelir y bydd y prosiect yn creu delwedd newydd i’r ardal i gyd, gan ddarparu modd o ymweld â’r Parc Cenedlaethol i ymwelwyr heb orfod defnyddio car preifat a chysylltu â thema treftadaeth haearn Merthyr Tudful.

7.56
Mae’r prosiect yn cynnig cyfle gwych i gyfuno teithiau rheilffordd a beicio o Ferthyr Tudful tua’r gogledd.  Pe bai pob gwasanaeth rheilffordd i/o Dal-y-bont ar Wysg yn gallu cludo beiciau, byddai’r Daith Taf gyfochrog yn caniatáu beicio i un cyfeiriad a thaith trên i’r cyfeiriad arall.  Byddai’r rheilffordd hefyd yn creu mynediad i Daith Taf o’r gogledd tuag at Aberhonddu a RCR 37 i Dalgarth ar gyfer teithiau beicio ymlaen ac i’r llwybrau beicio teulu o amgylch Llan-gors.

8.
MONITRO

Pwysigrwydd Monitro

8.1
Gellir diffinio monitro fel y broses o arsylwi ar ymddygiad cludiant ac ymddygiad economaidd ar hyn o bryd a mesur newidiadau o ganlyniad i gyflwyno cyfleusterau a gwasanaethau newydd.

Cynllunio Llwybrau Beicio

8.2
Gellir defnyddio’r broses fonitro i gynllunio llwybrau beicio newydd neu i uwchraddio rhai presennol.  Mae nifer o resymau pam bod cynllunio’n bwysig:

· sicrhau y bydd y llwybr yn cael ei ddefnyddio ac yn arwain at fuddion economaidd posib i’r ardal leol;

· sicrhau bod llwybrau’n cael eu hintegreiddio â dulliau eraill o deithio (fel gwasanaethau cludiant cyhoeddus);

· nodi unrhyw rwystrau posib i lwyddiant y llwybr;

· sicrhau bod gan lwybrau priodol y gallu i ddarparu ar gyfer pob defnyddiwr (h.y. gan gynnwys crwydrwyr, pobl anabl a marchogion) ac y darperir y cyfleusterau priodol;

· nodi unrhyw broblemau a gwrthdaro posib rhwng defnyddwyr (yn arbennig o ran diogelwch);

· monitro’r defnydd o’r cyfleuster ar ôl ei adeiladu er mwyn dangos llwyddiant a gwerth am arian.

8.3
Yn hytrach na cheisio arolygu llwybr cyfan (sy’n anymarferol), y dull mwyaf defnyddiol yw cynnal arolygon mewn mannau strategol lle mae ymwelwyr yn ymgynnull.  Mae hyn yn sicrhau cyfradd sampl llawer uwch ynghyd â darparu senario “gorau” neu “waethaf”.

Derbyn Cymorth Grant

8.4
Ers iddi fod yn ofynnol yn ôl y Cynulliad Cenedlaethol i Awdurdodau Lleol gynhyrchu Cynlluniau Trafnidiaeth Lleol, mae angen neilltuo rhagor o amser i fonitro strategaethau cyffredinol a chynlluniau unigol.  Yn ôl arweiniad Cynulliad Cenedlaethol Cymru (paragraff 41):

“Bydd angen i Awdurdodau sefydlu trefniadau priodol ar gyfer monitro dangosyddion perfformiad CTLL.”

8.5
Mae’r arweiniad yn datgan y bydd angen i Awdurdodau Lleol gynhyrchu adroddiadau cynnydd blynyddol (lle nodir gwariant a pherfformiad yn ôl targedau).  Yn fwy arwyddocaol, mae paragraff 43 yr arweiniad yn nodi:

“Bydd llwyddiant, neu ddiffyg llwyddiant, CTLlau wrth ddarparu allbynnau yn ystyriaeth bwysig wrth wneud penderfyniadau am ddyraniad adnoddau Grant Trafnidiaeth yn y dyfodol.”

8.6
Bydd y sylwadau hyn yn gymwys i unrhyw fentrau a gyflwynir dan nawdd Strategaeth Feicio Bannau Brycheiniog – heb ystyried y ffynhonnell gyllid.  Bydd pawb sy’n cyfrannu cyllid am dderbyn sicrwydd bod eu harian yn cael ei wario’n ddoeth a bod pobl yn defnyddio’r cyfleusterau a ddarperir mewn gwirionedd.

Dosbarthu Gwybodaeth i Bartneriaid

8.7
Mae galw mawr am wybodaeth am ddulliau teithio heblaw i geir ac mae unrhyw waith monitro a gyflawnir mewn un ardal yn cael ei ddosbarthu’n aml i eraill i’w ddefnyddio mewn mannau eraill.  Mae hyn yn arbennig o wir gydag arolygon manwl ar ymateb cwsmeriaid lle gall y canlyniadau cyffredinol fod yn berthnasol trwy’r wlad.  Hefyd, gall gwybodaeth fod yn offeryn marchnata pwysig i godi ymwybyddiaeth am fentrau cludiant cynaliadwy a datblygu ymgyrchoedd cyhoeddusrwydd.

Ffynonellau Monitro Presennol

8.8
Mae nifer o ffynonellau monitro gwybodaeth ar hyn o bryd yn y Parc Cenedlaethol:

· cyfrifiadau trafnidiaeth a gynhelir gan Awdurdodau Priffyrdd (naill ai’n rheolaidd neu’n achlysurol);

· astudiaeth fonitro gan Groundwork Merthyr a Rhondda Cynon Taf ar Taith Taf;

· gwybodaeth am docynnau gan wasanaethau bws (yn arbennig gwasanaethau Bws y Bannau a gwasanaethau anfasnachol sy’n derbyn nawdd;

· Rhifydd Beiciau Awtomatig ar ran o gamlas Sir Fynwy ac Aberhonddu ar NCR 8 (Taith Taf).


Cyfrifiadau Trafnidiaeth

8.9
Mae’r data trafnidiaeth a gesglir gan Awdurdodau Lleol ar gael yn bennaf ar ffyrdd A a B o fewn y Parc Cenedlaethol.  Cesglir data naill ai gyda chyfrifiad trafnidiaeth awtomatig (ATC), cyfrifiad beicio awtomatig (ACC) neu gyfrifiad dosbarthol â llaw (MCC) a allai gynnwys beicwyr a cherddwyr.  Mae’r rhan fwyaf o’r data sydd ar gael ar hyn o bryd ar ffurf ATCs, sy’n gallu monitro trafnidiaeth yn barhaus am gyfnod hir.  Am ddiwrnod yn unig y cynhelir MCCs fel arfer.

8.10
Crynhoir data trafnidiaeth ar ffyrdd o fewn y Parc Cenedlaethol yn Nhabl 8.1:

Tabl 8.1:  Data trafnidiaeth ar Ffyrdd gerllaw’r Parc Cenedlaethol neu ynddo

	Lleoliad
	Mis a Blwyddyn
	Llif Dyddiol*

	A40, Ffordd Osgoi Ddeheuol Aberhonddu
	2000
	6467

	A40, Glangrwyney
	1999
	7629

	A40, i’r gorllewin o’r Fenni
	1999
	8367

	A40, i’r gorllewin o Grucywel
	2000
	10110

	A40, i’r dwyrain o Grucywel
	2000
	10200

	A40, i’r dwyrain o Llanymddyfri
	August 2000
	4395

	A40, Llanhamlach
	2000
	7426

	A40, Tre-tŵr
	2000
	4869

	A470, Cronfa Ddŵr y Bannau
	2000
	5773

	A479, Bronllys
	August 2000
	6457

	A479, i’r gogledd o Dalgarth
	2000
	4219

	A479, Tre-tŵr
	2000
	2344

	A4059, Cronfa Ddŵr y Bannau
	2000
	1192

	A4069, Brynaman
	September 2000
	923

	A4077, Crucywel
	1999
	4848

	B4560, Garnlydan
	1998
	2124

	B4246, Blaenafon
	1999
	2670


* Cyfartaledd saith niwrnod

8.11
Mae data trafnidiaeth yn ddefnyddiol am ddau reswm:

· gellir mesur pwysigrwydd cymharol llwybrau twristiaid i’r Parc Cenedlaethol;

· gellid gosod sylfaen ar gyfer cyfyngu twf trafnidiaeth yn y dyfodol.


Astudiaethau Monitro Llwybrau Beicio

8.12
Mae astudiaethau monitro’n asesiadau manwl o’r defnydd gwirioneddol (neu bosib) o feiciau ar lwybrau beicio.  Y model ar gyfer unrhyw astudiaeth fonitro yw’r adroddiad a gynhyrchwyd gan Groundwork Merthyr a Rhondda Cynon Taf – Arolwg defnyddwyr Taith Taf 1997
.  Mae Groundwork Merthyr a Rhondda Cynon Taf wedi bod yn cynnal arolygon ar Daith Taf ers 1990:  Yn ôl yr adroddiad:


“Erbyn 1995 roedd yn amlwg bod angen rhagor o wybodaeth ddiweddar ar y defnydd o’r Daith gyda rhagor o bwyslais ar fuddion economaidd a phatrymau defnyddio.”

8.13
Roedd yr astudiaeth hon yn cynnwys cyfres o gyfrifiadau a chyfweliadau wyneb yn wyneb â beicwyr (a defnyddwyr eraill) ar Taith Taf mewn saith lleoliad gwahanol (gan gynnwys traphont Pontsarn a Thal-y-bont ar Wysg.  Roedd y wybodaeth a gasglwyd yn cynnwys:

· cartref;

· ymwybyddiaeth o’r daith;

· teithio at y daith;

· nod y daith;

· pa mor aml y’i defnyddir;

· gwariant.

8.14
Roedd yr adroddiad yn gallu cyfrifo’r defnydd blynyddol a’r buddion i’r economi o’r wybodaeth a gasglwyd.  O ran paratoi cynigion am gyllid ar gyfer llwybrau newydd, mae gwybodaeth fel hyn yn hanfodol er mwyn gallu amcangyfrif buddion economaidd a’u cymharu â chostau’r llwybr.


Arolygon Twristiaeth


8.15
Gan mai un o brif amcanion y strategaeth hon yw hyrwyddo twristiaeth feicio, mae angen ymchwilio i effeithiau posib a gwirioneddol y strategaeth feicio ar yr economi lleol.  Mae nifer o arolygon twristiaeth cyffredinol yn cael eu cynnal ar hyn o bryd:

· arolwg STEAM Twristiaeth De Cymru a’r Gorllewin;

· rhaglen wedi’i haddasu ar gyfer monitro’r economi twristiaeth a gynhelir gan Ymddiriedolaeth y Bannau.

8.16
Mae’r arolygon hyn yn mesur nifer y twristiaid ac agweddau a dyheadau ac felly maent yn werthfawr fel dull mesur llwyddiant a nodi pa gynhyrchion twristiaeth sydd angen eu datblygu ymhellach.


Y Monitro Ychwanegol Gofynnol


Cyfrifiadau Trafnidiaeth

8.17
Wrth gynllunio a dylunio llwybrau beicio ar-ffordd, bydd angen cyfrifiadau trafnidiaeth er mwyn:

· asesu poblogrwydd llwybrau i’r Parc Cenedlaethol ac ynddo;

· asesu a yw ffordd yn addas ar gyfer llwybr beicio;

· cyfrifiadau wrth fynedfeydd meysydd parcio i fesur yr angen am fannau parcio i feiciau;

· mesur problem trafnidiaeth mewn ardaloedd penodol;

· cyfrif beicwyr ar lwybrau penodol.

8.18
Er mwyn datblygu’r strategaeth feicio, mae’n bosib y bydd angen cynnal nifer o gyfrifiadau trafnidiaeth:

· dylai ffyrdd a ystyrir fel rhan o lwybr beicio fod yn amodol ar ATC yn y cyfnod cynllunio er mwyn gweld a yw’r drafnidiaeth yn ddigon tawel i sicrhau darpariaeth ddiogel ar gyfer beicwyr;

· dylai lleoliadau sydd, neu a allai fod, yn gyrchfannau beicio poblogaidd fod yn amodol ar gyfrifiad ar ddiwrnod priodol (fel penwythnos neu Ŵyl Banc);

· dylai lleoliadau lle gellid cael gwrthwynebiadau posib i ddarpariaeth llwybr beicio (yn arbennig lle rhennir y defnydd â dulliau eraill o deithio) fod yn amodol ar gyfrifiad.

· cyfrifiadau mewn meysydd parcio neu mewn cyrchfannau penodol (bydd data tocynnau ar gael mewn meysydd parcio talu ac arddangos);

· dylid cynnwys ACCs fel rhan o gostau cynllun llwybr beicio er mwyn gallu monitro’r llwybr yn rheolaidd;

· dylid cynnal arolygon MCC (chwemisol) (tebyg i arolwg Groundwork ar Taith Taf) ar lwybrau lle na ellir gosod ACCs;

· defnyddio technegau arolygu fideo newydd sy’n gallu casglu data’n awr ar gerddwyr a beicwyr sy’n pasio pwynt penodol.


Astudiaethau Monitro

8.19
Bydd angen arolygon monitro eraill ar gyfer datblygu rhwydwaith beicio Bannau Brycheiniog ymhellach ac i ddangos y galw am gyfleusterau newydd yn arbennig.  Mae angen targedu beicwyr ac ymwelwyr sydd wedi teithio gyda dulliau eraill (ac a fyddai’n fodlon beicio pe bai gwell cyfleusterau ar gael).  Gallai mentrau ar gyfer astudiaeth fonitro gynnwys:

· cyfweliadau wyneb yn wyneb â beicwyr mewn cyrchfannau allweddol;

· holiaduron hunan-gwblhau a ddosberthir mewn atyniadau twristiaeth, gan ddarparwyr llety, canolfannau croeso, siopau, meysydd parcio ac ati;

· holiaduron a anfonir at glybiau beicio (neu a ddosberthir trwy’r Clwb Teithiau Beicwyr).

8.20
Un dull posib yw trefnu Arolwg Beicio Bannau Brycheiniog blynyddol a fyddai’n cyfuno’r elfennau uchod i gyd neu rai ohonynt.  Byddai hwn yn arolwg cynhwysfawr ar gyfleusterau presennol a phosibiliadau ar gyfer y dyfodol a fyddai’n cael eu defnyddio i gynllunio a rhaglennu gwelliannau.

8.21
Gellid defnyddio gwybodaeth am ddulliau monitro ac arolygon gan Awdurdodau Lleol (efallai trwy Gynlluniau Trafnidiaeth Lleol) – os ydynt ar gael.

Gwybodaeth am Docynnau Cludiant Cyhoeddus

8.22
Er nad yw hyn mor berthnasol ar gyfer beicio, ceir enghreifftiau lle y byddai data tocynnau’n ddefnyddiol.  Mae enghreifftiau posib yn cynnwys data o wasanaethau bws sy’n cludo beiciau (fel Bws y Bannau).

9.
ADNODDAU AR GYFER GWEITHREDU’R STRATEGAETH

Mathau o Adnoddau sy’n Ofynnol

9.1
Os yw’r strategaeth hon i’w gweithredu’n llwyddiannus, bydd angen dau brif fath o adnoddau:

· gwariant cyfalaf;

· cymorth refeniw.

Gwariant Cyfalaf

9.2
Mae gwariant cyfalaf yn gymwys i brosiectau isadeiledd lle’r adeiladir cyfleusterau beicio newydd.  Mae gwariant cyfalaf yn gymwys i:

· adeiladwaith a gosod arwyddion ar lwybrau oddi ar-ffordd;

· arwyddion a rhai mesurau rheoli trafnidiaeth ar lwybrau ar-ffordd;

· gosod ffensys, wyneb, byrddau gwybodaeth newydd ac ati;

· darparu mannau parcio ar gyfer beiciau;

· gosod rhifyddion trafnidiaeth/beicio awtomatig.

Cymorth Refeniw

9.3
Mae cymorth refeniw yn gymwys i eitemau nad ydynt yn creu asedion ffisegol yn uniongyrchol, fel:

· cynnal a chadw asedion (fel glanhau ac atgyweirio llwybrau beicio oddi ar-ffordd);

· casglu gwybodaeth a monitro;

· gosod arwyddion, ffensys, byrddau gwybodaeth newydd ac ati yn lle’r rhai presennol.

· mesurau cyhoeddusrwydd ac addysgu (fel cynhyrchu taflenni, mapiau, pecynnau beicio ac ati.)

· yr amser staff sy’n ofynnol i weithredu pob agwedd o’r strategaeth feicio.

Ffynonellau Cyllid Posib

9.4
Mae amrywiaeth eang o gyllid posib ar gael ar gyfer prosiectau cyfalaf a refeniw.  Mae’r canlynol yn grynodeb o’r prif ffynonellau cyllid posib sydd ar gael pan gyhoeddwyd y ddogfen hon (Hydref 2001).  Rhoddir arwydd o gymhwyster y ffynhonnell gyllid ar gyfer prosiectau beicio lle’n bosib.

Loteri Chwaraeon

9.4
Cyngor Chwaraeon Cymru sy’n gweinyddu cronfa chwaraeon y loteri yng Nghymru.  Mae’n cyllido prosiectau cyfalaf sydd “â’r prif nod o ddarparu cyfleuster sy’n galluogi pobl yn uniongyrchol i gymryd rhan mewn chwaraeon neu godi eu safonau perfformio”.  Mae hyn yn cynnwys chwaraeon sy’n defnyddio adnoddau naturiol fel beicio.  Dylai fod anghenion a buddion chwaraeon clir a chefnogaeth gan y gymuned.  Mae’r cyfraddau grant hyd at 50 y cant o gost cynllun fel arfer.  Gall y cyllid hwn fod ar gael i gynorthwyo i ddarparu cyfeirbwyntiau ar lwybrau beicio mynydd ar y cyd â digwyddiadau beicio mynydd.

Loteri Treftadaeth

9.5
Bydd Loteri Treftadaeth yn cyllido prosiectau sy’n cynorthwyo i gadw, gwella neu ehangu mynediad y cyhoedd i un agwedd neu fwy o’r dreftadaeth ffisegol a’u gallu i’w deall a’i mwynhau, gan gynnwys:

· cynefin naturiol a chefn gwlad;

· mannau gwyrdd trefol gan gynnwys parciau;

· treftadaeth ddiwydiannol a chludiant.

9.6
Mae’n rhaid i brosiectau fod o ddiddordeb a phwysigrwydd eithriadol ar lefel leol, rhanbarthol a chenedlaethol.  Ceir prif raglen grantiau ar gyfer prosiectau cyfalaf a rhaglen grantiau refeniw i gynorthwyo prosiectau sydd â’r nod o gynyddu dealltwriaeth a phleser o’r dreftadaeth ac ehangu mynediad i wybodaeth am dreftadaeth.  Mae nifer o lwybrau’n y Parc Cenedlaethol yn darparu mynediad i nodweddion treftadaeth a rhagwelir y bydd llawer o gynigion yn cael eu cyflwyno.

9.7
Ceir grantiau refeniw fel arfer ar gyfer prosiectau gyda chyfanswm cost o hyd at £100,000.  Ni cheir uchafswm ar gyfer prosiectau cyfalaf.  Mae cyfraddau grant hyd at 90 y cant ar gyfer prosiectau llai na £100,000 a hyd at 75 y cant ar gyfer prosiectau dros £100,000.

Cronfa Adfywio Leol

9.8
Bydd y gronfa hon yn cymryd lle Her Cyfalaf Cymru a Chynllun Gwledig Awdurdodau Lleol (LARS) i ddarparu cyllid ar gyfer prosiectau adfywio (cyfalaf yn bennaf).  Mae £36 miliwn ar gael bob blwyddyn ar gyfer 2000/01 i 2002/02.  O’r cyfanswm hwn, mae £18 miliwn wedi’i neilltuo’n barod ar gyfer heriau cyfalaf, LARS a chyfraniad at y sector cymuned gwirfoddol (£2.5 miliwn) yn 2000/02.  Er fod grantiau o hyd at 100 y cant o gostau cymwys ar gael, disgwylir i Awdurdodau Lleol ystyried ffynonellau eraill, gan gynnwys eu hadnoddau eu hunain a chyllid Ewropeaidd.  Gweinyddir y Gronfa Adfywio Leol gan WEFO ac mae disgwyl iddi fod yn ffynhonnell gyllid gyfatebol ar gyfer cynigion Amcan 1 Ewropeaidd.

Cynulliad Cenedlaethol Cymru: Grant Trafnidiaeth

9.9
Wedi’u dyfarnu gan Gynulliad Cenedlaethol Cymru, gwahoddir ceisiadau gan Awdurdodau Lleol am Grant Trafnidiaeth (GT) ar gyfer Cynlluniau “Pecyn”: sy’n costio dros £1 miliwn;

9.10
Er mwyn bod yn gymwys ar gyfer cymorth, dylai cynigion pecyn geisio:

· gwella dewis ac ansawdd, a hyrwyddo’r defnydd o wasanaethau cludiant cyhoeddus;

· hwyluso newid rhwng ffurfiau gwahanol o gludiant;

· gwella’r ddarpariaeth ar gyfer anghenion pobl ag anableddau, cerddwyr, beicwyr a grwpiau eraill sy’n agored i niwed;

· bod o fudd i’r amgylchedd lleol;

· lleihau tagfeydd traffig a chynnwys mesurau rheoli galw cyflenwol os yw hynny’n briodol (e.e. cyflenwad a phrisiau meysydd parcio, dyraniad lle ar ffyrdd a rheoli trafnidiaeth);

· gwella diogelwch ffyrdd;

· cyfrannu at ddatblygiad ac adfywiad economaidd;

· derbyn cefnogaeth y gymuned leol.

9.11
Dyma’r gyllideb ddrafft ar gyfer Grant Trafnidiaeth yn y blynyddoedd nesaf:

· 2001/02: £48.065 miliwn;

· 2002/03: £62.065 miliwn;

· 2003/04: £73.065 miliwn.

9.12
Er hynny, ni fydd y cyllid hwn i gyd ar gael ar gyfer pecynnau a Llwybrau Diogel i’r Ysgol gan fod Grant Trafnidiaeth hefyd yn cynorthwyo cynlluniau priffyrdd.  Rhagwelir y gall Grant Trafnidiaeth gyllido prosiectau beicio mewn dwy brif ffordd:

· trwy brosiectau amrywiol sy’n ymwneud â Chanolbarth Cymru, TIGER, SWIFT a chonsortiwm SWITCH;

· cynnig pecyn ar gyfer llwybrau rhanbarthol a lleol (cynnwys cysylltiadau â gwasanaethau cludiant cyhoeddus).
Cynulliad Cenedlaethol Cymru (Croesfannau Priffyrdd)
9.13
Mae llwybrau cenedlaethol ar y rhwydwaith beicio Bannau Brycheiniog arfaethedig yn croesi’r rhwydwaith Priffyrdd yn y lleoliadau canlynol:

· A40, i’r gorllewin o Bontsenni (NCR 43);

· A470, Storey Arms (NCR 8).

9.14
Mae’r Cynulliad Cenedlaethol yn ymrwymedig i wella cyfleusterau croesi ar Briffyrdd a dylai fod cyfle i sicrhau cyllid ar gyfer unrhyw rannau fel hyn o’r llwybr.  Bydd troi ffordd yr A465 Blaenau’r Cymoedd yn ffordd ddeuol hefyd yn golygu y bydd y Cynulliad Cenedlaethol yn cyllido nifer o groesfannau ar y llwybr hwn.

Awdurdodau Lleol ac Awdurdod Parc Cenedlaethol Bannau Brycheiniog

9.15
Mae mesurau penodol (nad ydynt yn gymwys ar gyfer grantiau gan ffynonellau allanol) a fydd yn gorfod cael eu cyllido gan gyllidebau presennol Awdurdod Lleol ac Awdurdod y Parc Cenedlaethol.

9.16
Mae gan Awdurdodau Lleol eu ffrydiau refeniw eu hunain ar sail cyfuniad o:

· Grant Cymorth Refeniw;

· Cyfraddau annomestig;

· incwm o Dreth Cyngor.

9.17
Mae Awdurdod y Parc Cenedlaethol yn gwneud cynnig blynyddol am gyllid gan Gynulliad Cenedlaethol Cymru.  Mae prosiectau cyfalaf a refeniw’n cael eu cynnwys. Bydd angen cynyddu’r adnoddau a roddir i brosiectau hamdden a chludiant o fewn cyllideb gyfan y Parc Cenedlaethol i weithredu’r strategaeth feicio.

Awdurdod Datblygu Cymru (WDA)

9.18
Corff cyhoeddus yw’r WDA sy’n gyfrifol am hyrwyddo datblygiad economaidd Cymru a gwella’i hamgylchedd.  Rhoddir grantiau i gyrff cyhoeddus a phreifat ar gyfer adennill tir diffaith (gan gynnwys rheilffyrdd segur), adnewyddu trefol a gwelliannau amgylcheddol.  Mae nifer o lwybrau’n defnyddio hen reilffyrdd a allai fod yn gymwys ar gyfer cyllid.  Mae rhoi cyllid cyfatebol yn ofynnol fel arfer.

Bwrdd Croeso Cymru (BCC)

9.19
Mae BCC yn rhoi grantiau ar gyfer prosiectau datblygu twristiaeth.  Mae ei flaenoriaethau ar gyfer cymorth yn cynnwys:

· datblygu atyniadau ymwelwyr newydd;

· gwelliannau i’r ffordd y dehonglir ein treftadaeth naturiol ac adeiledig;

· gwelliannau i arwyddbyst mewn cyfleusterau twristiaeth;

· cynlluniau sy’n hyrwyddo mynediad cynaliadwy i gyfleusterau twristiaeth.

9.20
Fel yr amlygwyd eisoes mewn penodau amrywiol, bydd BCC yn cynorthwyo i drefnu a chyllido nifer o fentrau twristiaeth feicio.  Hefyd, mae Awdurdod y Parc Cenedlaethol wedi gwneud cynnig llwyddiannus am gyllid BCC ar gyfer prosiectau cyfalaf a fydd yn gweithredu’r strategaeth feicio hon.

Credydau Treth Dirlenwi

9.21
Mae’r cynllun credyd treth dirlenwi’n galluogi i weithredwyr safleoedd tirlenwi ailgyfeirio 20 y cant o’u hatebolrwydd treth dirlenwi i gyrff amgylcheddol cofrestredig ar gyfer prosiectau amgylcheddol a gymeradwyir.  Mae hyn yn cynnwys darparu amwynderau cyhoeddus (e.e. parciau neu lwybrau beicio) os ydynt o fewn 10 milltir i safle tirlenwi sy’n cael ei ddefnyddio.  Mae gan bob gweithredwr safle tirlenwi ei ddulliau cymhwyso a’i flaenoriaethau ei hun.  Dim ond 90 y cant o gyfanswm eu cyfraniad at brosiect y gall gweithredwyr ei hawlio’n ôl gan Dollau Tramor a Chartref ac felly mae llawer angen trydydd parti i ad-dalu’r 10 y cant, neu ran ohono, sydd angen iddynt ei gyfrannu o’u cyllid eu hunain.

Ymddiriedolaeth Adfywio Meysydd Glo

9.22
Nod yr Ymddiriedolaeth Adfywio Meysydd Glo (CRT) yw cyflawni gwelliannau cymdeithasol ac economaidd yn ardaloedd yr hen feysydd glo.  Mae ganddi £50 miliwn i’w roi mewn grantiau o 1999 i 2002; ac mae £3.46 miliwn o hwn ar gyfer Cymru.  Mae blaenoriaethau’r Ymddiriedolaeth yn cynnwys:

· adnoddau a chymunedau ag awdurdod (gan gynnwys datblygu cyfleusterau cymuned);

· cymunedau atyniadol (yr amgylchedd naturiol ac adeiledig);

· cymunedau sy’n gweithio (cyfleoedd cyflogaeth a hyfforddiant, gan gynnwys prosiectau sy’n defnyddio’r Tasglu Amgylcheddol).

9.23
Ni cheir gofynion cyllid cyfatebol ffurfiol nag isafswm neu uchafswm o ran maint prosiect.  Efallai fod cyfle i sicrhau’r cyllid hwn ar gyfer llwybrau ar ymylon y Parc Cenedlaethol.

Cyngor Cefn Gwlad Cymru (CCGC)

9.24
Ar hyn o bryd mae CCGC yn gweinyddu cymorth grant, sy’n cynnwys hyrwyddo rhwydweithiau ar gyfer marchogion a beicwyr, ynghyd â gwella Hawliau Tramwy Cyhoeddus.  Gellir darparu grantiau o hyd at 40 y cant o gostau cymwys.  Ni ddylai cyfanswm nawdd y Trysorlys fod yn fwy na 50 y cant ac mae disgwyl i ymgeiswyr gyfrannu o leiaf 15 y cant o’r costau eu hunain. Gellid defnyddio’r ffynhonnell gyllid hon ar gyfer cyfres gyfan o lwybrau yn y Parc Cenedlaethol.

Mantais gynllunio

9.25
Mewn amgylchiadau penodol bydd yn ofynnol yn dan gytundebau rhwymedigaeth cynllunio Adran 106 i ddarparu cyfleusterau beicio ar y cyd â datblygiadau.  Os yw datblygiad arfaethedig yn golygu bod angen cyfleusterau penodol, efallai y bydd yn ofynnol i ddatblygwyr dalu neu gyfrannu at y gost o ddarparu’r cyfleusterau hynny.

Cronfa Cyfleoedd Newydd (NOF)

9.26
Rhoddodd NOF £7.5 miliwn yn ddiweddar i gonsortiwm a arweinir gan WCVA i weinyddu grantiau yng Nghymru’n unol â’r rhaglen “Mannau gwyrdd a chymunedau cynaliadwy” sydd wedi’u cynllunio i gwrdd ag anghenion cymunedau dan anfantais.

Cronfeydd Strwythurol Ewrop
9.27
Mae pedair cronfa sy’n ymwneud â’r DU:

· Cronfa Ddatblygu Ranbarthol Ewrop (ERDF) sy’n cynorthwyo i leihau’r bwlch rhwng lefelau datblygiad a chymdeithasol ac economaidd a safonau byw’n y DU;

· Cronfa Gymdeithasol Ewrop (ESF) sy’n buddsoddi mewn hyfforddiant ac adnoddau dynol i hyrwyddo cyflogadwyedd;

· Adran Arweiniad a Gwarant Ewrop y Cronfeydd Amaethyddol (EAGGF) sy’n cynorthwyo natur gystadleuol amaethyddiaeth a chadw’r boblogaeth yng nghefn gwlad, tra’n diogelu a chynnal yr amgylchedd;

· Offeryn Ariannol y Cyfarwyddyd Pysgodfeydd (FIFG) sy’n cynorthwyo i sicrhau cydbwysedd cynaliadwy rhwng adnoddau pysgodfeydd a’u defnydd, gan gynorthwyo i adfywio ardaloedd sy’n dibynnu ar y diwydiant pysgota.

9.28
Yn ystod cyfnod presennol y rhaglenni Cronfa Strwythurol (2000 i 2006), mae cyllid ar gael yn unol â 3 amcan:

· Amcan 1 – cynnwys ardaloedd sydd â llai na 75 y cant o gyfartaledd GDP yr UE y pen.  Mae hyn yn cynnwys Gorllewin Cymru a’r Cymoedd.  Er y gellir cynnig cyfraddau grant o hyd at 75 y cant o gostau prosiect cymwys, 50 y cant a gynigir fel arfer.  Mae’r cynigion cyntaf (“cynigion dull-carlam”) yn cael eu hystyried ar hyn o bryd.

· Amcan 2:  ymdrin ag ardaloedd sydd â phroblemau strwythurol sy’n effeithio ar ardaloedd diwydiannol, gwledig, amaethyddol neu bysgodfeydd.  Nid yw EAGGF (Arweiniad) ar gael yn yr ardaloedd hyn.  Mae ardaloedd cymwys yn y Parc Cenedlaethol yn cynnwys wardiau ym Mhowys.  Darperir cyfraddau grant o hyd at 50 y cant o gostau prosiect cymwys.  Mae’n debygol y bydd rhaglenni’n agored i’w cyllido o ddechrau 2001.

9.29
Hefyd, ceir pedair menter gymuned, sy’n cynorthwyo cynlluniau arloesol a pheilot:

· INTERREG – prosiectau cyllid sy’n canolbwyntio ar gydweithrediad rhwng rhanbarthau mewn gwahanol wledydd yn yr Undeb Ewropeaidd;

· URBAN – canolbwyntio ar ranbarthau trefol gyda phroblemau penodol sy’n gysylltiedig ag ardaloedd adeiledig a diwydiannol;

· LEADER – canolbwyntio ar broblemau neu faterion sy’n effeithio’n benodol ar ardaloedd gwledig.  Fe’i cyllidir trwy EAGGF.  Mae gan Gymru £9.22 miliwn;

· EQUAL – canolbwyntio ar hyfforddiant a chyflogadwyedd.

9.30
Nid yw manylion y rhain wedi’u cwblhau eto ac maent yn amodol ar ymgynghoriad.  Bydd cyllid ar gael o 2001.  Mae’r holl Awdurdodau Lleol o fewn y Parc Cenedlaethol (heblaw Powys) yn gymwys ar gyfer cyllid Amcan Un.  Mae Cyngor Sir Powys yn gymwys ar gyfer cyllid Amcan Dau.

LIFE

9.31
Rhaglen flynyddol yw LIFE a weinyddir gan yr UE i gyllido prosiectau peilot ac arddangos arloesol sydd â’r nod o wella polisi amgylcheddol cymunedol.  Dylai prosiectau amgylchedd LIFE geisio lleihau’r bwlch rhwng ymchwil a datblygu a gweithredu eang neu gyflwyno marchnad (h.y. y bwlch rhwng rhaglenni cyllid ymchwil UE a’r cronfeydd strwythurol).  Ni fydd yn cyllido prosiectau isadeiledd i gyd.  Darperir grantiau o hyd at 50 y cant o gostau prosiect cymwys ac eithrio prosiectau cynhyrchu incwm lle ceir uchafswm o 30 y cant.  Gall prosiectau bara rhwng 18 a 36 mis gyda chyfanswm costau o rhwng 400,000 Ewro a 5 miliwn Ewro.  Gallai datblygu a marchnata cysylltiadau bws-beic fod yn gymwys ar gyfer cyllid LIFE.

Menter Coedwigaeth

9.32
Mae amrywiaeth eang o weithgareddau wedi derbyn cymorth a chyhoeddusrwydd uniongyrchol gan y Comisiwn Coedwigaeth a Menter Coedwigaeth.  Mae gweithgareddau’n cynnwys cyngherddau, drama, dawns, gwyliau thema a theithiau cerfluniau.  Mae Menter Coedwigaeth hefyd yn ymwneud â nifer o bartneriaethau â sefydliadau eraill fel Cyngor Cefn Gwlad Cymru, Hybu Iechyd Cymru, y Grid Cenedlaethol, Awdurdodau Lleol a byrddau twristiaeth lleol. Mae grantiau gwella coetiroedd ar gael i gynyddu mynediad y cyhoedd i goetiroedd.

9.33 Mae llwybrau beicio mynydd yng Nghoed-y-Brenin wedi’u hadeiladu, mapiau llwybrau wedi’u cyhoeddi a chyfleusterau llogi wedi’u datblygu gyda chymorth Menter Coedwigaeth.  Mae trafodaethau â Menter Coedwigaeth wedi datgelu brwdfrydedd dros gynyddu mynediad hamdden i’r coedwigoedd o amgylch y Parc, yn arbennig ar gyfer beicio teulu a chymorth posib ar gyfer cyfeirbwyntiau a byrddau dehongli (cyllid ac/neu ddefnyddiau) yn arbennig y rhai hynny sy’n cysylltu â meysydd parcio Menter Coedwigaeth.

Y Fargen Newydd

9.34
Mae cynlluniau’r Fargen Newydd yn darparu pobl ddi‑waith i weithio ar amrywiaeth eang o brosiectau.  Darperir cyfleoedd cyflogaeth a hyfforddiant i bobl ddi‑waith a chynigir cymhelliannau ariannol i gyflogwyr sector cyhoeddus a phreifat.  Mae nifer o gynlluniau posib yn y Parc Cenedlaethol a allai elwa o gymorth gan lafur y Fargen Newydd.

10.
CYNNAL A CHADW

Pwysigrwydd Cynnal a Chadw

10.1
Ni ellir gorbwysleisio pwysigrwydd cynnal a chadw pob cyfleuster beicio o fewn y Parc Cenedlaethol.  Mae adeiladu unrhyw gyfleuster beicio yn creu ased gwerthfawr a rôl cynnal a chadw yw sicrhau y cynhelir y gwerth hwn ac na wastraffir yr arian cyfalaf a werir ar greu’r cyfleuster yn y lle cyntaf.

10.2
O ran hyrwyddo beicio a thwristiaeth feicio, mae’r achos dros gynnal a chadw digonol yn glir.  Ni fydd pobl yn defnyddio cyfleuster sy’n cael ei gynnal a’i gadw’n wael ac ni fydd unrhyw fuddion posib i’r economi twristiaeth/lleol yn cael ei wireddu oherwydd hynny.  Mae gan bawb sy’n defnyddio cyfleuster hawl i ddisgwyl gallu ei ddefnyddio’n ddiogel.  Dim ond wrth ei gynnal a’i gadw’n ddigonol y gellir gwneud hyn.  Hefyd, mae cyfleusterau a gedwir yn wael yn rhoi argraff wael am unrhyw ardal ac ni fydd hyn yn annog rhagor o ymwelwyr.

10.3
Mae Awdurdod y Parc Cenedlaethol a’r Awdurdodau Lleol yn ymrwymedig i sicrhau bod cynnal a chadw’n cael blaenoriaeth uwch nag yn y gorffennol ac nad oes llwybrau beicio’n cael eu cynllunio a’u hadeiladu heb strategaeth ar gyfer cynnal a chadw.

10.4
Mae Cynllun Rheoli’r Parc Cenedlaethol yn ymrwymo Awdurdod y Parc Cenedlaethol i ddatblygu strategaeth gynnal a chadw flaenoriaethol a system fonitro cyflwr llwybrau (ar gyfer llwybrau oddi ar-ffordd).  Mae pob Awdurdod Lleol wedi nodi’r angen am system gynnal a chadw priffyrdd digonol yn eu Cynlluniau Trafnidiaeth Lleol (CTLlau).  Nod y bennod hon yw amlygu rhai o’r materion a thechnegau posib sy’n berthnasol i feicwyr.


Cyfrifoldeb Cynnal a Chadw

10.5
Cyfrifoldeb Awdurdodau Lleol yw cynnal a chadw llwybrau beicio a fabwysiadir fel priffordd gyhoeddus neu Hawliau Tramwy Cyhoeddus.  Yn ardal y Parc Cenedlaethol, cyfrifoldeb Awdurdod y Parc Cenedlaethol yw cynnal a chadw Hawliau Tramwy Cyhoeddus.  Mae gwaith cynnal a chadw Awdurdodau Lleol (fel a ddiffinnir yn ôl y gyfraith) yn cael ei gyfyngu i wyneb y llwybr a gosod arwyddion/cyfeirbwyntiau ac nid yw hyn yn cynnwys cael gwared ar rwystrau nad ydynt yn ymwneud â’r wyneb (fel llystyfiant wedi gordyfu).

10.6
Nid yw llawer o lwybrau posib yn y strategaeth hon ar briffyrdd cyhoeddus a thrwy gytundebau â thirberchnogion (fel Menter Coedwigaeth a’r Ymddiriedolaeth Genedlaethol) yn unig y maent yn bodoli.  Cyfrifoldeb y tirberchnogion yw cynnal a chadw’r llwybrau hyn er y gellir ceisio adnoddau ariannol a llafur fel rhan o gytundeb mynediad.  Ni fydd llawer o gyfle i sicrhau cytundebau mynediad os yw tirberchennog yn credu y byddai llwybr beicio’n arwain at faich ariannol mawr.

Cynnal a Chadw Wyneb Llwybr

10.7 Mae’r gwaith cynnal a chadw pwysicaf yn cael ei wneud ar wyneb y llwybr, sy’n gorfod bod yn ddiogel ar gyfer y categori o feicwyr a fydd yn defnyddio’r llwybr.  Mae hyn yn ymwneud yn bennaf â chynnal a chadw’r deunydd a ddefnyddir ar wyneb llwybrau a gall hefyd fod yn gymwys ar gyfer marciau ffyrdd ar briffyrdd.

10.8
Bydd dau brif ffactor yn cyfrannu at bennu gofynion cynnal a chadw wyneb llwybrau beicio o fewn Parc Cenedlaethol Bannau Brycheiniog:

· Defnydd – pennir hyn gan ffactorau lleol fel dosbarthiad y boblogaeth, agosrwydd tai, ardaloedd cyflogaeth, ysgolion, atyniadau twristiaid ac ati a fydd yn cynhyrchu teithiau beicio;

· Wyneb – pennir hyn gan y math o ddefnyddwyr a fydd yn defnyddio pob llwybr (nid yw beicwyr mwy profiadol mor bryderus ynghylch sicrhau wyneb hollol lyfn) a bydd hyn yn cael effaith uniongyrchol ar ansawdd beicio a diogelwch y cyfleuster.  Ystyrir hefyd yr angen i wyneb y llwybr gydweddu â’r amgylchedd naturiol a bydd cyfyngiadau ar rai llwybrau (fel tramffyrdd) o ran y math o wyneb a gaiff ei ddefnyddio.

10.9
Mae’n debyg y bydd pum prif fath o lwybrau beicio ym Mharc Cenedlaethol Bannau Brycheiniog, fel a welir yn Nhabl 10.1:

Tabl 10.1: Dosbarthiad Llwybrau Beicio

	Dosbarthiad Llwybrau Beicio
	Adeiladwaith Nodweddiadol

	Lôn Feicio Ar Ffordd– ffurfio rhan o’r ffordd gerbydau – llain 1.5 medr fel arfer gerllaw’r cwrbyn agosaf
	Gellir lliwio, neu wahanu, wyneb ffordd gerbyd gyda llinell wen

	Llwybr Beicio Ar Ffordd– heb lôn feicio
	Arwyddion a marciau ffyrdd ar ffyrdd cerbyd presennol

	Llwybrau a Rennir gan Feicwyr/Cerddwyr – gwahanu â llinell wen neu ddiffiniad ffisegol neu heb eu gwahanu
	Adeiladwaith troedffordd hyblyg a nodir â phaent neu ddresin wyneb neu gwrs coch ac ati

	Llwybrau a Rennir gan Feicwyr/Marchogion – wedi’u gwahanu neu heb eu gwahanu
	is-sylfaen a llwch cerrig

	Llwybrau Beicio – llwybrau hamdden trwy fannau agored.
	Adeiladwaith lleiaf posib yn defnyddio deunyddiau sydd ar gael yn lleol yn aml


Archwiliadau

10.10
Er mwyn asesu’r anghenion cynnal a chadw’n drylwyr ac er mwyn cynnal llwybrau diogel ar gyfer beicwyr a defnyddwyr eraill, bydd angen cyflawni archwiliadau llwybr rheolaidd.  Gellir dosbarthu’r rhain i ddau gategori:

· Archwiliadau Diogelwch – wedi’u cynllunio i nodi’r diffygion hynny sy’n debygol o beryglu’r cyhoedd ac sydd angen sylw brys oherwydd hynny.  Dylid cyflawni’r rhain ar droed yn ddigon aml i adlewyrchu defnydd y llwybr beicio penodol.  Efallai y bydd yn ofynnol cyflawni archwiliadau diogelwch ychwanegol mewn ymateb i adroddiadau neu gwynion gan yr heddlu, sefydliadau eraill a’r cyhoedd:  o ganlyniad i ddamwain neu o ganlyniad i dywydd garw.

· Archwiliadau Manwl – wedi’u cynllunio’n bennaf i sefydlu rhaglen dasgau cynnal a chadw rheolaidd nad oes angen eu perfformio ar frys.  Cyflawnir hyn ar droed fel arfer.

10.11
Nodir pa mor aml y dylid cyflawni archwiliadau diogelwch a manwl yn Nhabl 10.2.  Mae gan rai Awdurdodau Lleol gyfundrefnau gwahanol, yn dibynnu ar ddosbarthiad y ffordd.


Tabl 10.2:  Pa mor Aml y Cyflawnir Archwiliadau Llwybr Beicio

	Categori
	Cyfnodau Archwilio

	
	Diogelwch
	Manwl

	Lôn Feicio – Dosbarthu
	mis
	6 mis

	Lôn Feicio – Ffyrdd Lleol
	3 mis
	blwyddyn

	Llwybr Beicio Ar Ffordd - Dosbarthu
	mis
	6 mis

	Llwybr Beicio Ar Ffordd – Ffyrdd Lleol
	3 mis
	blwyddyn

	Rhannu Rhwng Beicwyr/Cerddwyr
	mis
	blwyddyn

	Rhannu Rhwng Beicwyr/Marchogion
	3 mis
	blwyddyn

	Teithiau Beicio
	6 mis
	blwyddyn


Sylwer:  Bydd angen gweithredu’n syth yn dilyn unrhyw gwynion gan y cyhoedd.

Arwyddion a Chyfeirbwyntiau

10.12
Mae’n hanfodol cynnal a chadw arwyddion a byrddau cyfeirbwyntiau.  Mae’n rhaid i arwyddion sicrhau nad yw defnyddwyr yn colli eu ffordd a chrwydro ar dir preifat ar lwybrau oddi ar-ffordd.  Mae angen arwyddion i ddarparu gwybodaeth a rhybuddion i feicwyr a modurwyr ar lwybrau ar-ffordd.

10.13 Gall cyfeirbwyntiau ac arwyddion ddiflannu, gael eu difrodi/eu tynnu neu gael eu cuddio gan lystyfiant.  Mae gan Awdurdodau Lleol gyfrifoldeb cyfreithiol i godi a chynnal a chadw cyfeirbwyntiau os yw llwybrau’n gadael ffordd feteledig.

10.14
Fel gydag wyneb y llwybr, bydd angen cyfundrefn archwilio reolaidd ar gyfer cyfeirbwyntiau ac arwyddion.  Gellir cyflawni’r rhain ar yr un adeg â’r archwiliadau wyneb rheolaidd.  Dylid defnyddio cwynion a gwybodaeth gan y cyhoedd hefyd.

11.
MATERION CYNLLUNIO LLWYBR


Cyflwyniad

11.1
Mae toreth o ganllawiau manwl yn ymwneud â chynllun llwybrau beicio ar-ffordd ac oddi ar-ffordd.  Nid ailadrodd y cyngor hwn yn fanwl yw diben y bennod hon ond pwysleisio nifer o faterion sydd angen eu hystyried wrth gynllunio a dylunio llwybrau beicio yn y Parc Cenedlaethol.

11.2
Mae cynllun da i lwybr yn bwysig o ran diogelwch a chyfleustra defnyddwyr ar gyfer beicwyr a phob defnyddiwr arall.  Nid oes neb am ddefnyddio cyfleusterau sy’n beryglus ac anghyfleus (er y bydd beicwyr mwy profiadol am feicio ar daith a mwy o “her” iddi ac felly’n barod i oddef teithiau llawer “mwy garw”).

11.3
Nid bwriad yr argymhellion ar gyfer cynllunio llwybrau oddi ar-ffordd ac ar-ffordd yw bod yn gyfarwyddyd ond pwysleisio beth ellid ei wneud yn yr amgylchiadau priodol.  Bydd angen i’r Awdurdod Lleol perthnasol ymgymryd ag unrhyw fesurau gan ymgynghori’n llawn a derbyn cefnogaeth gyffredinol y gymuned leol.


Llwybrau Beicio Oddi ar-Ffordd

11.4
Yn gyffredinol, tair elfen bwysicaf cynllun llwybr yw:

· sylfaen;

· wyneb;

· aliniad llwybr (fertigol a llorweddol);


Sylfaen

11.5
Defnyddir is-sylfaen fel arfer i ddarparu’r sylfaen ar gyfer llwybrau beicio â wyneb arnynt.  Mae is-sylfaen yn cynnwys deunydd gronynnog graddedig sy’n rhoi sylfaen reolaidd gref wrth ei gywasgu a rhoddir deunydd cwrs sy’n treulio’n dda arno.  Gan fod yr wyneb yn agored ac yn fandyllog, bydd dŵr yn trylifo trwy’r defnydd hwn a lleihau’r risg o lifogydd a niwed i’r wyneb oherwydd hynny.  Mewn mannau lle mae’r deunydd gwaelodol yn feddal (glynol neu fawn) defnyddir naill ai haen gapio (deunydd gronynnog fel arfer) ne geodecstil.

11.6
Fel arall defnyddir dull hynafol o’r enw ‘facines’.  Gyda’r dull hwn clymir bwndeli o ganghennau â’i gilydd mewn ffagodau a’u gosod dan haen o gerrig wedi’u capio.  Byddai’r dull hwn yn ddelfrydol i’w ddefnyddio gan Dîm Bargen Newydd ac efallai y byddai Menter Coedwigaeth yn barod i gyflenwi’r canghennau a’u cludo i’r safle.  Byddai rhan newydd posib y llwybr beicio o Storey Arms i Gronfa Ddŵr y Bannau ac o’i hamgylch yn rhan ddelfrydol i roi’r dechneg hon ar brawf a byddai’n rhaid i’r llwybr hwn groesi corstir cyn cyrraedd y gronfa ddŵr ei hun.

Wyneb

11.7
Bydd adeiladwaith a wyneb llwybr beicio angen amrywiaeth o driniaethau gwahanol, a fydd yn dibynnu ar:

· lleoliad y llwybr ac unrhyw ffactorau amgylcheddol;

· yr angen am ddraenio priodol;

· y math o feicwyr a fydd yn defnyddio’r llwybr;

· yr angen i rannu’r llwybr gyda chrwydrwyr, marchogion a phobl anabl.

Lleoliad y Llwybr a Ffactorau Amgylcheddol

11.8
Mae gan y Parc Cenedlaethol amgylchedd sensitif iawn sy’n agored i niwed a bydd yn rhaid i unrhyw lwybr beicio penodol ymdoddi â’r amgylchedd.  Mae wynebau fel tarmac, a ddefnyddir mewn ardaloedd trefol, yn amhriodol ar gyfer lleoliad gwledig yn y Parc Cenedlaethol.  Fel enghraifft o arfer da, mae rhan ogleddol bresennol Taith Taf wedi’i hadeiladu ar reilffordd segur trwy orchuddio’r balast gyda llwch cerrig a’i rheoli ag is-sylfaen.  Mae’r rhan fwyaf o’r wyneb hwn mewn cyflwr da ac yn cyd-fynd â’r amgylchedd o’i gwmpas.

11.9
Mewn rhai achosion, mae llwybrau’n dilyn nodweddion hanesyddol fel hen dramffordd neu lôn goets.  Gall fod cyfyngiadau cyfreithiol ar y mathau o wyneb y gellir eu defnyddio ar lwybrau a ddiogelir.

11.10
Felly bydd y math o wyneb a ddefnyddir yn cael ei archwilio ar sail llwybr unigol.  Disgrifir nifer o opsiynau posib yn Nhabl 11.1 isod.


Yr Angen am Ddraenio Priodol

11.11
Er y gellir adeiladu darpariaeth ddigonol ar gyfer draenio mewn llwybrau, mae pob system ddraenio angen ei chynnal a’i chadw a bydd angen rhoi ystyriaeth i’r cydbwysedd rhwng costau cyfalaf a chynnal a chadw’n y dyfodol.  Ffosydd agored fydd y dull arferol ar gyfer casglu a chario dŵr wyneb.  Bydd angen cwlferi wedyn i groesi’r llwybr ac i greu all-lif mewn rhai achosion.  Mae maint y cwlfer a manylion y gilfach yn bwysig oherwydd eu bod yn effeithio ar faint y llwybr a’r gofynion cynnal a chadw.

11.12
Mae draenio’n bwysig iawn os yw’r llwybr ar raddiant serth gan y bydd deunydd mân yn cael ei olchi ymaith hyd yn oed pan na cheir dŵr ychwanegol yn gor-redeg ar y llwybr.  Bydd beicwyr hefyd yn cael anhawster brecio a rheoli eu symudiadau ar y deunydd mân ar raddiant serth.  Mewn achosion fel hyn byddai wyneb rhwym yn fwy dymunol o safbwynt y defnyddiwr a chynnal a chadw.  Er hynny, ni fyddai’r wyneb hwn yn edrych cystal.

Math o Feicwyr

11.13
Dim ond llwybrau â wyneb eithaf llyfn y bydd beicwyr teulu llai profiadol yn gallu eu goddef oherwydd nad oes ganddynt sgiliau trin beic datblygedig.  Hefyd, mae angen sicrhau bod llwybrau ar gyfer y grŵp hwn mor ddiogel â phosib.

11.14 I’r gwrthwyneb, bydd gan lwybrau ar gyfer beicwyr mynydd mwy profiadol naill ai wyneb mwy garw neu ddim wyneb gwneud o gwbl (er y bydd angen peth gwaith ailraddio, draenio a strwythurol).  Er fod angen sicrhau y ceir wyneb â her i feicwyr mynydd â sgiliau technegol, bydd angen ystyried diogelwch defnyddwyr y llwybrau hyn yn ofalus i sicrhau nad yw Awdurdod y Parc Cenedlaethol yn agored i hawliadau am anafiadau.

Yr Angen i Rannu Defnydd Llwybrau

11.15
Mewn sawl achos, bydd angen sicrhau bod yr wyneb yn addas ar gyfer, ac yn gallu gwrthsefyll, defnyddwyr eraill fel crwydrwyr, pobl anabl a marchogion.  Os yw’r llwybr yn ddigon llydan byddai’n fuddiol i’r holl ddefnyddwyr pe bai rhan lled-feddal ar wahân yn cael ei neilltuo ar gyfer marchogion.  Bydd defnydd trwm gan geffylau’n niweidio llwybr heb wyneb ac ni fyddai marchogion am ddefnyddio llwybr beicio gyda wyneb arno.

11.16
Mewn ardaloedd trefol, mae pobl anabl yn ffafrio cael eu gwahanu’n llwyr oddi wrth ddefnyddwyr eraill ond ni fyddai hyn yn briodol ar gyfer y mwyafrif o lwybrau a gynllunnir ar gyfer y Parc Cenedlaethol.  Y ffactor pwysicaf ar gyfer pobl anabl yw llwybr llydan gyda wyneb priodol.

Tabl 11.1: Mathau Posib o Wyneb ar gyfer Llwybrau Beicio’n y Parc Cenedlaethol

	Math o Wyneb
	Disgrifiad
	Defnydd priodol

	Wyneb Rhwym
	Cwrs gwastad bitwminaidd 20 milimedr wedi’i osod ar gwrs sylfaen bitwminaidd 40 milimedr ar haen is-sylfaen 100 milimedr o drwch.  Defnyddir cyrbau ymyl neu bren ymyl fel arfer i ddal yr adeiladwaith hwn.
	Yn yr ardaloedd trefol yn unig y bydd yr adeiladwaith hwn yn briodol.

	Bwrdd-Ffibr
	Dewis arall yw bwrdd-ffibr, sy’n fath o driniaeth wyneb, sydd wedi’i ddefnyddio i ffurfio wyneb rhwym ar naill ai is-sylfaen neu ar adeiladwaith cadarn presennol fel llwybr tynnu camlas neu reilffordd segur.  Mae’r deunydd yn cynnwys dwy haen denau o raean wedi’u cymysgu gyda rhwymyn bitwminaidd ac ychwanegir ffibrau gwydr hefyd i roi cryfder tynnol i’r wyneb.  Gall y graean a ddefnyddir fod yn lliw penodol er mwyn i liw’r wyneb weddu i’r amgylchedd.
	Bydd yr adeiladwaith hwn fwyaf priodol ar gyfer y llwybr tynnu camlas.



	Ailbalmantu
	Proses newydd yw hon ar gyfer llwybrau beicio sydd wedi’i phrofi ar gyfer ailadeiladu ffyrdd cerbydau.  Mae’r broses yn cynnwys ailgyfansoddi’r adeiladwaith presennol trwy ychwanegu rhwymyn newydd ac efallai y bydd angen deunydd arall i’w wneud yn homogenaidd.  Mae’r dull hwn wedi’i ddefnyddio ar gyfer y Tarka Trail yn Nyfnaint ar hen reilffordd.  Mae’r wyneb yn un gwastad sy’n debyg i ffordd â gwead agored.
	Nid oes unrhyw ddefnydd amlwg i’r wyneb hwn ar hyn o bryd.


	Wynebau heb eu Rhwymo
	Mewn lleoliadau gwledig mae’n gyffredin adeiladu llwybrau beicio trwy ddefnyddio is-sylfaen gyda llwch cerrig ar ei ben.  Darperir ymyl pren hefyd mewn rhai achosion.
	Defnyddir yr adeiladwaith hwn os yw hynny’n bosib.



	Graean
	Mae’r adeiladwaith hwn yn defnyddio clai i rwymo’r deunydd gronynnog at ei gilydd, ac fel dewis gwahanol i lwytho a chymysgu’r deunydd hwn defnyddir sbarion ambell dro.  Mae sbarion yn cynnwys deunydd mân oddi ar lawr chwarel ac yn cynnwys rhywfaint o ddeunydd glynol.
	Dylid ystyried rhoi rhan ar brawf gyda’r deunydd hwn gan y gallai fod yr wyneb mwyaf priodol i’w ddefnyddio ar y mwyafrif o lwybrau.  Dylai hefyd fod y dull adeiladu rhataf.

	Wyneb Cerrig
	Roedd defnyddio wyneb cerrig fel sylfaen i ffordd yn gyffredin hyd at 50 mlynedd yn ôl lle gosodwyd cerrig gwastad ar eu pennau mewn rhesi i roi effaith pontio cryf iawn.  Er nad oes angen cryfder yr wyneb cerrig, mae’n darparu dull effeithiol o ddarparu wyneb sy’n para’n hir iawn ar lethrau a ddefnyddir gan lawer.
	

	Dim wyneb
	
	


Nodiadau ar Fathau Gwahanol o Adeiladwaith

1.
Mae’r dulliau naturiol o adeiladwaith fel defnyddio Graean yn opsiwn atyniadol ond yr unig anfantais yw na cheir manyleb ar gyfer “sbarion” ac felly ni cheir cysondeb yn ei gyfansoddiad.

2.
Mae gosod wyneb cerrig yn waith llafurus ond gellid cyfiawnhau ei ddefnyddio pe bai’n cael ei osod gan y Fargen Newydd ar rannau byr serth.

3.
Mae defnyddio ‘facines’, yn arbennig mewn corsydd mawn, yn opsiwn cost effeithiol ac atyniadol o ran yr amgylchedd.

4.
Byddai defnyddio’r dulliau uchod i gyd yn arwain at y buddion ychwanegol canlynol:

· nid ydynt angen peiriannau adeiladu trwm

· gellir cludo’r deunyddiau mewn cerbydau ysgafn.

· mae’r deunyddiau’n naturiol ac ni allant niweidio’r amgylchedd

· gall y dulliau adeiladu hyn ddefnyddio gweithwyr di-grefft

· Gall cronfeydd y Fargen Newydd fod ar gael ar gyfer y dulliau adeiladu hyn.

5.
Gallai Bwrdd Ffibr fod yn opsiwn os oes angen wyneb da sy’n gweddu â’r amgylchedd.  Er hynny, mae’n dibynnu ar system ddraenio dda ac nid oes disgwyl iddo bara mwy na deng mlynedd heb gynnal a chadw pellach.

Aliniad llwybr


Llorweddol

11.17
Mae’r aliniad llorweddol yn cyfeirio at led y llwybr ac a oes unrhyw droeon arno ai peidio.  Nid yw cyflymder a chyfleustra mor bwysig ar lwybrau beicio hamdden a thwristiaeth mewn ardaloedd gwledig (sy’n bwysig iawn mewn ardaloedd trefol).  Mae’n rhaid i lwybrau ddilyn aliniad llwybrau presennol a golyga ystyriaethau amgylcheddol nad yw gwrthgloddiau sylweddol i “sythu” llwybrau’n briodol.

11.18
Mewn Parc Cenedlaethol, lle gellir cael gwrthdaro posib rhwng gwahanol ddefnyddwyr, mae’r gallu i ddarparu ar gyfer rhannu’r defnydd trwy sicrhau bod y llwybrau’n ddigon llydan yn llawer pwysicach.

11.19
Os yw crwydrwyr a phobl anabl i rannu’r defnydd, dylai’r llwybr fod o leiaf 2 fedr o led ac yn 3 medr os yw hynny’n bosib.  Os oes angen rhannu’r defnydd â marchogion, dylid darparu llain lled-galed ar wahân ar gyfer ceffylau wrth ochr y llwybr beicio.  Byddai angen i’r llain hwn fod o leiaf 1 medr o led (1.5 medr o led yn ddelfrydol).  Mae angen i lwybr ceffyl ar wahân fod o leiaf 2.2 medr o led.

Fertigol

11.20
Topograffeg y Parc Cenedlaethol yw un o’i nodweddion pwysicaf ac felly nid yw unrhyw newidiadau i raddiant llwybrau beicio’n briodol fel arfer (heblaw am ardaloedd lleol iawn lle y bydd angen mynediad i lwybr neu gyfleuster ar gyfer pobl anabl).  Yn wir, bydd beicwyr mynydd profiadol yn croesawu her llethrau hir.

11.21
Mae nifer o lwybrau â graddiant eithaf gwastad a dylid hyrwyddo’r rhain fel rhai addas ar gyfer beicwyr teulu a grwpiau defnyddwyr eraill fel pobl anabl.  Os oes angen mynediad lleol i’r llwybrau hyn ar gyfer pobl anabl, y graddiant uchaf posib ar gyfer defnyddwyr cadair olwyn yw 1 mewn 12.

11.22
Nid yw’r strategaeth hon felly’n bwriadu cyflawni gwaith peirianneg cymhleth a drud i ostwng graddiant ar gyfer beicwyr.

Llwybrau Beicio Ar-Ffordd

11.23
Mae llwybrau beicio ar-ffordd yn cyflwyno her hollol wahanol i’r cynllunydd a’r dylunydd.  Y flaenoriaeth bwysicaf yw sicrhau y gellir integreiddio’r beiciwr yn ddiogel i’r rhwydwaith priffyrdd lleol hyd y gellir.  Mae Cynllun Rheoli’r Parc Cenedlaethol wedi dynodi hierarchaeth ffordd, sy’n categoreiddio llwybrau’n unol â’u swyddogaeth drafnidiaeth (“lleol” yn erbyn “strategol” a “dosbarthu” yn erbyn “mynediad” a lefelau defnyddio.  Mae’r mwyafrif o lwybrau beicio ar-ffordd yn y categorïau canlynol o fewn yr hierarchaeth:

· LLwybrau Lleol: sy’n cysylltu ardaloedd gwledig ag ardaloedd, neu’n darparu dewis amgen i lwybr categori uwch.  Mae rhai’n cario cyfran sylweddol o drafnidiaeth hamdden ac ymwelwyr;

· Ffyrdd Bach: lonydd cul iawn sy’n arwain at bentrefannau, ffermydd a phreswylfeydd anghysbell eraill.  Gallant gario ychydig o drafnidiaeth hamdden.

· Llwybrau Twristiaeth Prysur: is-gategori o Lwybrau lleol a Llwybrau Bach sy’n cario lefel uchel o drafnidiaeth dwristiaeth a hamdden, sy’n arwain at amrywiaeth o broblemau amgylcheddol a diogelwch.

11.24
Mae gan y Comisiwn Cefn Gwlad strategaeth ar gyfer hyrwyddo “Ffyrdd Tawel”, sef llwybrau dynodedig ar gyfer cerddwyr, defnyddwyr cadair olwyn, beicwyr a chrwydrwyr.  Bydd syniad fel hyn yn cael ei archwilio ym Mharc Cenedlaethol Bannau Brycheiniog, mewn cysylltiad â gweithredu polisïau defnydd tir sy’n ymwneud â’r hierarchaeth ffordd.

11.25
Mae patrymau llif trafnidiaeth ac ymddygiad gyrwyr yn amrywio ar ffyrdd gwledig a bydd angen i gynllunwyr ddefnyddio gwybodaeth leol am gyflymder trafnidiaeth i bennu’r mesurau i’w defnyddio mewn cysylltiad â chyflwyno unrhyw lwybrau beicio.  Ar yr un pryd gellir defnyddio ffordd fel catalydd ar gyfer cyflwyno mesurau tawelu trafnidiaeth yng nghefn gwlad sydd â’r nod o ostwng cyflymder ac, mewn ambell i achos, cyfanswm y drafnidiaeth gerbydau.

Cyfyngiadau Cyflymder

11.26
Mae’r cyflymder “digyfyngiad” o 60 milltir yr awr ar ffyrdd gwledig yn amhriodol yn aml a dylid ystyried gostwng y cyfyngiad er mwyn sicrhau bod pawb yn gallu teithio’n fwy diogel (nid beicwyr yn unig).

11.27
Gellir cyflwyno cyflymderau is drwy’r ardal i gyd fel sydd wedi digwydd ym Mharc Cenedlaethol Dartmoor a’r New Forest (lle’r oedd pryder penodol am ddamweiniau’n gysylltiedig â merlod).  Byddai angen gosod marciau ffordd newydd ar gyfer unrhyw gyfyngiadau (fel cylchigau cyflymder) a dulliau tawelu trafnidiaeth (fel lleiniau arafu, mynedfeydd a ffyrdd yn culhau ac ati).  O fewn parthau fel hyn, gellir gosod cyfyngiadau cyflymder is ar ffyrdd detholedig lle ceir llawer o ddefnyddwyr sy’n agored i niwed.

11.28
Gellir defnyddio cyfyngiadau cyflymder fel rhan o ddull hierarchaeth ffordd sirol lle byddai’r ffordd gategori isaf, ffordd fynediad leol, â chyfyngiad cyflymder o 20 neu 30 milltir yr awr.  Gellid ystyried ffordd o’r fath yn ffordd fynediad i eiddo neu dir yn unig ac felly i raddau helaeth heb drafnidiaeth i gerddwyr, defnyddwyr cadair olwyn, beicwyr a marchogion.

Cau Ffordd/Cyfyngiadau Mynediad

11.29
Dull mwy effeithiol, er braidd yn llym, o ostwng trafnidiaeth ar ffyrdd gwledig bach yw cau’r ffordd neu gyfyngu symudiadau cerbydau.  Gellir cau ffordd mewn nifer o ffyrdd, yn dibynnu ar anghenion mynediad yr ardal:

· cau’n barhaol;

· cau â chlwyd â chlo;

· cau â chlwyd heb glo;

11.30
Neu gellir cyfyngu mynediad yn ôl:

· pwysau cerbyd;

· lled cerbyd;

· categori’r cerbyd: er enghraifft coetsis, cerbydau nwyddau trwm ac ati;

· amser a thymor.

11.31
Efallai y bydd angen ystyried cau ffyrdd ar y LLwybrau Twristiaeth Prysur os ceir problemau trafnidiaeth difrifol a bod strategaethau eraill ar gael i sicrhau mynediad i bobl leol ac ymwelwyr.  Ym Mharc Cenedlaethol y Peak District, mae’r ffordd i’r gogledd o Gronfa Ddŵr Ladybower ar gau’n ystod penwythnosau a Gwyliau Banc ac mae gwasanaeth parcio a theithio ar gael i ymwelwyr gael at yr ardal.


Arwyddion

11.32
Fel rhan o hierarchaeth ffordd y Parc Cenedlaethol gellir defnyddio arwyddion i gyfeirio categorïau penodol o drafnidiaeth at, neu i ffwrdd o, lwybrau penodol ac at ffyrdd mwy priodol.  Gall hyn hefyd gynnwys ad-drefnu cynllun rhai cyffyrdd i ddarparu ar gyfer cynnydd mewn trafnidiaeth yn ddiogel.

Culhau Ffyrdd

11.33
Gall cyflwyno gwasgleoedd (gan ymgorffori system flaenoriaeth o bosib) gyda ffyrdd osgoi ar gyfer beiciau ostwng cyflymder ynghyd â rheoli symudiad trafnidiaeth ar ffyrdd sy’n brysur iawn yn ystod y gwyliau ac ar benwythnosau ond sydd â lefelau trafnidiaeth derbyniol yn ystod gweddill y flwyddyn.  Mewn rhai lleoliadau, gall fod yn briodol culhau rhan o ffordd i un trac unigol gyda mannau i basio.  Mae’n rhaid rhoi rhybudd ymlaen llaw i fodurwyr ynglŷn â nodweddion fel hyn er mwyn iddynt allu addasu eu cyflymder yn rhwydd cyn eu cyrraedd.

Newid Blaenoriaeth mewn Cyffyrdd

11.34
Er enghraifft, gellid rhoi blaenoriaeth i lwybr beicio os yw dwy ffordd gyda llai na 1,000 o gerbydau’r dydd yr un yn croesi.

Lonydd Beicio â Chyngor

11.35
Dylid ystyried darparu lonydd beicio â chyngor ar ffyrdd prysurach (sy’n cario rhwng 1,000 – 4,000 o gerbydau’r dydd).  Mae lonydd beicio â chyngor yn darparu lle diffiniedig ar gyfer beicwyr ac yn rhoi rhybudd parhaus i yrwyr am bresenoldeb beicwyr.

Pentrefi a Threfi Bach

11.36
Bydd llwybrau beicio’n y Parc Cenedlaethol yn pasio trwy nifer o bentrefi a threfi bach.  Mae’r rhain yn lleoedd y bydd beicwyr am ymweld â hwy ac mae’n rhoi cyfle i wella’r amgylchiadau ar gyfer beicwyr lleol ar deithiau rheolaidd.

11.37 Bydd ffyrdd heb lawer o drafnidiaeth trwy bentrefi a threfi bach yn atyniadol fel llwybrau beicio.  Gall beicwyr a cherbydau rannu ffyrdd yn ddiogel os y cedwir cyflymder yn 30 milltir yr awr neu’n is a bod llai na 1,000 o gerbydau’r diwrnod arnynt.  Gellid manteisio ar gyfleoedd i wella’r amgylchedd ar gyfer beicio trwy gyflwyno cyfyngiad cyflymder o 20 milltir yr awr gyda mynedfeydd cysylltiedig a mesurau tawelu trafnidiaeth priodol.


Arwyddion

11.38
Un pwnc sy’n gyffredin i lwybrau oddi ar-ffordd ac ar-ffordd yw’r angen i osod arwyddion digonol ar lwybrau beicio.  Ni ellir tybio y bydd pob beiciwr naill ai’n gallu darllen map neu’n fodlon gwneud hynny.

11.39
Mae arwyddion a chyfeirbwyntiau’n bwysig iawn ar lwybrau oddi ar-ffordd er mwyn sicrhau bod beicwyr a defnyddwyr eraill yn cadw at lwybrau cyfreithlon a pheidio crwydro ar dir ffarmio cyfagos. 

11.40
Nid yw’r ddadl dros arwyddion mor syml ar lwybrau ar-ffordd oherwydd bod gan feicwyr hawl i ddefnyddio pob priffordd gyhoeddus (heblaw am draffyrdd) heb gyfyngiadau.  Nid yw gosod arwyddion ar lwybrau ar-ffordd felly’n awgrymu mai’r rhain yw’r unig lwybrau y gall beicwyr eu defnyddio.  Defnyddir arwyddion i gynghori beicwyr am y llwybr mwyaf addas ar gyfer cyrraedd lleoliad penodol a dylid eu defnyddio’n fwy cynnil oherwydd hynny.  Mae beicwyr ar-ffordd yn fwy parod i gynllunio’u llwybrau eu hunain fel arfer ac felly’n gweld llai o angen i aros ar lwybr penodol.

Darpariaeth ar gyfer Pobl Anabl

11.41
Bydd angen trafod darpariaeth mynediad digonol a chost effeithiol i ddefnyddwyr gyda phob math o anableddau wrth weithredu’r strategaeth hon.  Yr anableddau sydd angen eu trafod yw:

· nam symudedd;

· nam ar y clyw neu’r golwg.

Nam Symudedd

11.42
Mae defnyddio cadeiriau olwyn ar lwybr yn gofyn iddo gael ei gynllunio a’i gynnal a’i gadw i safon uchel o ran yr wyneb, diffyg neu ddarpariaeth bariau priodol, graddiant gwastad a phwyntiau mynediad da.  Bydd hefyd yn bwysig galluogi i’r ymwelydd anabl gael at bwyntiau edrych a chyfleusterau eraill fel toiledau, siopau a lleoliadau gwerthu lluniaeth.

11.43
Bydd y rhwydwaith cyfan yn cael ei archwilio’n dilyn dylunio cychwynnol y llwybrau i asesu pa lwybrau neu rannau o lwybrau fydd yn addas o ran graddiant a thriniaeth wyneb arfaethedig.  Bydd angen dull integredig wedi hynny i edrych ar faterion cysylltiedig fel mannau parcio agos i’r llwybr a’r cyfleusterau sydd ar gael i bobl anabl.  Mae Cludiant Cyhoeddus hefyd yn fater pwysig i’r anabl a gellid ystyried hyn o ran Bws y Bannau a rhoi sylw iddo’n yr amrywiaeth o fentrau rhanbarthol.  Dylid sicrhau bod y gorsafoedd bws a rheilffordd a dargedir mor addas â phosib ar gyfer pobl anabl gyda rhyw fath o wasanaeth gwennol ar gael i fynd ag ymwelwyr i’r parc.

Nam ar y Clyw neu’r Golwg

11.44
Fel y nodir uchod, ni fydd y mwyafrif o lwybrau oddi ar-ffordd wedi’u gwahanu a gallai hyn arwain at oblygiadau diogelwch i’r grwpiau hyn.  Mae sawl cod ymddygiad yn bodoli eisoes ar gyfer beicwyr a bydd y rhain yn cael eu hadolygu a’u haddasu er mwyn sicrhau bod beicwyr yn ymwybodol o’r angen i gymryd gofal ychwanegol ar lwybrau sy’n addas ar gyfer pobl anabl.  Bydd arwyddion protocol rheolaidd yn cael eu dangos ar y byrddau gwybodaeth ar y llwybrau i godi ymwybyddiaeth o ddefnyddwyr eraill.

11.45
Bydd arwyddion ar groesfannau mewn lleoliadau trefol os yw hynny’n briodol ac mae gan y croesfannau hyn y fantais o arwyddion clywedol a phalmant cyffyrddol i gynorthwyo pobl â nam ar eu golwg.  Bydd y croesfannau hyn hefyd yn cynorthwyo’r rhai hynny â nam ar y clyw oherwydd na fyddant yn gorfod rhagweld cerbydau’n agosáu.  Ni ddefnyddir croesfannau ar briffyrdd mewn lleoliadau gwledig a bydd newid graddfa’n cael ei ystyried lle nad yw arwyddion yn briodol.

11.46
Bydd angen i unrhyw fapiau neu arweinlyfrau llwybrau ddangos llwybrau sy’n addas i bobl anabl a nodi ar gyfer pa fathau o anableddau y ceir darpariaethau.  Rhestrir cyfleusterau ar gyfer pobl anabl hefyd.

12.
RHAGLENNI GWEITHREDU A NODAU


Cyflwyniad

12.1
Mae’r adran hon yn cynnwys cynllun gweithredu ymarferol y dylai’r holl bartneriaid ei ddilyn.  Ceir tabl o weithredoedd cyfalaf a refeniw gyda phennawd y tabl yn dynodi pob “prif bartner”.  Mae angen dull fel hyn os yw’r strategaeth am gael ei gweithredu’n llawn.  Y rheswm dros nodi cyfrifoldebau pob partner fel hyn yw i geisio sicrhau bod pawb yn glir ynglŷn â pha sefydliad sy’n gyfrifol am ddarparu prosiect penodol, neu ran ohono.

12.2
Rhennir y tablau cynllun gweithredu yn bum colofn ac eglurir y rhain i gyd fel a ganlyn:


Colofn 1:  Gweithredu

12.3
Mae hon yn nodi ac yn disgrifio’r prosiect sydd angen ei gyflawni.  Rhagwelir y bydd cyfeiriadau tudalen i’r prif destun yn fersiwn terfynol y Cynllun Gweithredu er mwyn sicrhau ei bod yn hawdd i ddarllenwyr groesgyfeirio’r gweithredu yn y tabl gyda’r rhesymau am wneud hynny.


Colofn 2:  Blaenoriaeth 

12.4 Ni fydd unrhyw strategaeth yn gallu darparu pob cam gweithredu’n syth neu gyda’r un flaenoriaeth.  Ar y llaw arall, nid oes gan strategaeth “uchelgeisiol” gyffredinol heb ddyddiadau clir ganolbwynt a phrin fydd ei gwerth yn ymarferol.  Felly’r ffordd orau ymlaen yw nodi tair blaenoriaeth ar gyfer dechrau prosiectau:


A: Dechrau yn 2001 neu 2002;


B: Dechrau yn 2003 neu 2004;


C: Dechrau yn 2005 ymlaen.

12.5
Rhagwelir y bydd yr holl brosiectau cyfalaf wedi’u cwblhau erbyn 2007 a bydd yr holl brosiectau refeniw wedi hen ymsefydlu a pharhau erbyn y dyddiad hwn.


Colofn 3:  Cost

12.6
Darperir amcangyfrifon cost mynegol ar gyfer cynlluniau cyfalaf a refeniw lle’n bosib.  Nid yw’r costau hyn yn sefydlog ac nid ydynt yn cyfleu ymrwymiad ariannol pendant gan brif bartneriaid neu bartneriaid ategol.  Gall y costau hyn newid wrth i ragor o waith gael ei wneud ar brosiectau unigol.  Er hynny, disgwylir i’r holl bartneriaid weithio ar gynllunio cyllidebau ac ar ddarpariaeth cyllid gan yr amrywiol ffynonellau a nodir yng Ngholofn 5 mewn partneriaeth âg Awdurdod y Parc Cenedlaethol.


Colofn 4: Partneriaid Ategol

12.7
Er fod gweithrediadau o fewn y strategaeth yn cael eu dyrannu i brif bartneriaid yn ôl penawdau’r tabl, yn aml mae gan fwy nag un sefydliad gyfrifoldeb cyfartal dros ddarparu prosiect mewn gwirionedd – yn arbennig os yw’n croesi ffiniau Awdurdod Lleol.  Gyda phrosiectau Rhwydwaith Beicio Cenedlaethol, yn gyffredinol mae un sefydliad wedi derbyn rôl y prif bartner gydag eraill a restrir yng ngholofn 4.  Gyda llwybrau beicio rhanbarthol a lleol (os ydynt yn croesi ffiniau awdurdod lleol), mae pob prif bartner yn gyfrifol am y rhan o’r llwybr o fewn eu hardal (ynghyd â phartneriaid ategol mewn ardaloedd cyfagos a restrir yng ngholofn 4).  Nid yw’r rôl fel partner ategol yn cyfleu rôl llai pwysig mewn unrhyw ffordd.  Mae angen i’r partneriaid i gyd roi cefnogaeth lawn i’w gilydd os yw’r strategaeth am lwyddo.


Colofn 5:  Ffynonellau Cyllid

12.8
Nodir y ffynonellau cyllid mwyaf tebygol yng ngholofn 5.  Bydd y rhain yn seiliedig ar ystyriaeth o bob prosiect a’r ffynonellau cyllid mwyaf priodol ar yr adeg honno.  Nid yw presenoldeb ffynhonnell gyllid yng ngholofn 5 yn gwarantu y bydd ar gael neu’n briodol mewn gwirionedd.

Cyfeiriadau

Canran o bobl sydd â diddordeb mewn mathau o feicio








� Cynllun Rheoli’r Parc Cenedlaethol 2000-2005 Awdurdod Parc Cenedlaethol Bannau Brycheiniog, Mawrth 2000.


� Transport 2010: The Ten Year Plan, DETR, Gorffennaf 2000


� Cynllun Gweithredu Strategol Twristiaeth Bannau Brycheiniog, Tabiner Kent Cyfybgedig, Ionawr 2000


� A New Deal for Transport: Better for Everyone, DETR, Gorffennaf 2000


� Strategaeth Feicio Genedlaethol, Yr Adran Drafnidiaeth, 1996


� Rhaglen Datblygu Marchnata a Chynnyrch Twristiaeth Feicio 2001-2003, Bwrdd Croeso Cymru, 2001


� Newid Gêr Bwrdd Croeso Cymru, Ebrill 2000


� Beicio heb Drafnidiaeth ar y Llwybr Celtaidd, Sustrans


� Mae manylion am yr Adroddiad hwn ar gael gan:  Dave Price Gwent Consultancy Ty Gwent Stryd Albany Casnewydd NP20 5GH


� Ar gael oddi wrth Gyngor Sir Caerfyrddin, Heol Llanstephan, Johnstown, Caerfyrddin


� Tirwedd Ddiwydiannol Blaenafon: Astudiaeth Mynediad a Threftadaeth, Gillespies, Gorffennaf 2000


� Ar gael oddi wrth Gyngor Sir Powys, Neuadd y Sir Llandrindod Wells PowysLD1 5LG


� Cyhoeddir cyfres o saith map fel Mapiau Beicio Oddi ar-Ffordd Aberhonddu gan Off Road Cycling, Woodview, Coddington, Ledbury, Sir Henffordd HR8 1JH


� Yr Arweiniad Beicio Mynydd i Barc Cenedlaethol Bannau Brycheiniog a’r Mynydd Du, gan Nick Cotton, 1999


� Arolwg Defnyddwyr Taith Taf, Groundwork Merthyr a Rhondda Cynon Taff, 1997





PAGE  
27

_1065518811

